
E PËRDITSHME INFORMATIVE

Koha

Shkup, 16 maj - Programi vjetor i Ministrisë së
Kulturës prej më shumë se tre muajsh akoma
është i bllokuar në procedurat e nënshkrimit të
kontratave dhe verifikimit të ankesave, edhe
pse një pjesë e projekteve kanë filluar të reali-
zohen. Shpërndarja e kontratave për aplikantët
që ka nisur me ritme më të përshpejtuara
vetëm javën e fundit dhe nuk dihet se kur do të
përfundojë, sidomos në disa prej komisioneve

si Muzika, Folklori, Botimet.., ku numri i anke-
save dhe i shqyrtimeve është më i madh. Në
disa prej tyre numërohen mbi 100 të tilla, shi-
fra që mund të shtohen deri në fund të këtij
muaji. Pjesa më e madhe e tyre lidhen me ri-
shikimin e fondit të ndarë nga Ministria e Kul-
turës dhe në një numër më të vogël janë anke-
sat për projektet e refuzuara. Në disa
komisione ku ka pasur edhe...

Programi i kulturës i bllokuar në procedura 

15 DEN

Kur do të flet
maqedonisht
rasti
"Monstra"?

Rasti "Monstra" sërish është ak-
tual, por ende është e paqartë se
si do të jetë epilogu i këtij proce-
si të montuar e i pa mbyllur ende.
Nga ky proces dolën të dëmtuar
disa të rinj shqiptarë, të cilët pa-
drejtësisht morën fillimisht dë-
nime kapitale - burgim i përjet-
shëm,- për tu liruar pastaj nga
PSP përkohësisht, pas 5 viteve
vuajtje dënimi. Pra, është një rast
që do t’u shërbejë juristëve të
ardhshëm si...

Kodikët e Esnafeve janë regjistra që përmbajnë
dokumentimin e shkruar për veprimtarinë
kryesore ekonomiko-shoqërore të esnafeve, si
dhe ngjarjet kryesore të jetës së tyre. Kodikët e
esnafeve shërbenin si evidenca për emrat e
anëtarëve të esnafeve, të mjeshtrave dhe
personave të tjerë me përgjegjësi, si dhe të
kallfëve e çirakëve që kishin marrë testirin
(diplomën) e mjeshtrit. Aty shënoheshin
kapitalet dhe shpenzimet e esnafit,
procesverbalet mbi pasurinë dhe gjendjen
vjetore të arkës, si dhe rregullat kryesore që

drejtonin jetën e këtyre organizatave. Kodikët e
esnafeve janë burime dokumentare me vlerë për
studimin e jetës qytetare të vendit. Më të vjetër
dhe më të pasur me të dhëna faktike janë
Kodikët e esnafeve të argjendarëve (1662-1900),
të gëzoftarëve (1669-1884) dhe bojaxhinjve
(1689-1895) të Elbasanit. Më të thjeshtë dhe më
të rinj janë të terzinjve, bravarëve, bakejve,
kondakçinjve, kovaçëve dhe kazanxhinjve. Më i
rëndësishmi është kodiku i argjendarëve të
Elbasanit, i cili për dy shekuj e gjysmë me radhë
regjistroi një dokumentacion të pasur esnafor.

Rasti "Monstra" sërish është aktual, por ende është e paqartë se si
do të jetë epilogu i këtij procesi të montuar e i pa mbyllur ende.
Nga ky proces dolën të dëmtuar disa të rinj shqiptarë, të cilët pa-
drejtësisht morën fillimisht dënime kapitale - burgim i përjet-
shëm,- për tu liruar pastaj nga PSP përkohësisht, pas 5 viteve
vuajtje dënimi. Pra, është një rast që do t’u shërbejë juristëve të
ardhshëm si leksion shkollor se si nuk duhet të ngriten pretendi-
me hipotetike mbi ngjarje të fabrikuara, ku viktima asnjëherë
nuk merr satisfaksionin adekuat moral e ligjor, kurse fajtori merr
atributet të dyfishta: ai ose është imagjinar që duhet të shpiket, ose
kamuflohet që të fshihen gjurmët e krimit. 

Në Liqenin e Smilkovës, afër Shkupit, në prillin e vitit 2012 kishte
ndodhë një krim në rrethana të mistershme dhe pushteti i atëher-
shëm ishte ngutur të gjejë alibinë e autorësisë brenda disa shtë-
pive të varfra të shqiptarëve, duke nxjerrë në pah edhe elementin
fetar, si dimension inkriminues në krejt këtë histori të sajuar po-
licore. Gjatë bastisjeve, policia kishte gjetur edhe ndonjë Kuran apo
CD me ilahi dhe kjo kishte mjaftuar për të shpallur këta të rinj sh-
qiptarë anëtarë të një grupi radikal islamik që gjoja ishte stërvitur
për të vrarë në shpellat e Al Kaedës në Afganistanit. 

Provat e mëvonshme nuk arritën të sigurojnë as edhe një dëshmi
se këta të rinj kanë qenë të organizuar në ndonjë grup, për arsye
se ata nuk njiheshin mes veti dhe për herë të parë shiheshin në
gjykatë dhe, si të tillë - ata nuk e kishin as idenë se ku ndodhej Li-
qeni i Smilkovës, e lerë më të bëhej atje ndonjë krim.

Historia e dhimbshme e këtij inskenimi policor nxjerr në shesh
edhe një situatë paradoksale që ndërlidhet me mënyrën se si po
sillen prindërit maqedonas ndaj këtij rasti. Ndonëse disa prej tyre
kanë deklaruar në media se autorët e vërtetë të vrasjes së fëmijë-
ve të tyre janë ende në liri, madje disa prej tyre mbajnë kollare dhe
mund ti gjesh nëpër zyra të ndryshme në Shkup, ata megjithatë
nuk e kanë mbajtur një protestë të vetme me të cilën do të kërko-
nin kryerësit kryesor të këtij krimi. Edhe pse e dinë se shqiptarët
e akuzuar nuk janë vrasësit e fëmijëve të tyre, ata sërish heshtin
dhe në këtë mënyrë bëhen palë me inskenuesit në dëm të një
procesi që kishte filluar gabimisht dhe që kishte pasur një përfun-
dim skandaloz, me disa të akuzuar që gabimisht ishin targetuar si
autorë të krimit.

Ku e ka burimin kjo heshtje e prindërve maqedonas të viktimave
të Liqenit të Smilkovës? Pse ka nevojë të mbahet i kamufluar kaq
shumë ky mister, kur ka indikacione se bëhet fjalë për inskenim
dhe për autorë krejt tjerë që tani për tani nuk zbulohen?

Pse prindërit maqedonas, me heshtjen e tyre, po bëhen bashkëpje-
sëmarrës të një komploti që kishte marrë jetën e fëmijëve të tyre?

Rasti "Monstra" duhet rikonstruar edhe njëherë dhe bashkë me pa-
fajësinë e të rinjve shqiptarë, të akuzuar padrejtësisht, të bëhet
edhe dëmshpërblimi adekuat i tyre, kurse kauzën e tyre për të gje-
tur vrasësit e vërtetë duhet ta vazhdojnë organet e drejtësisë me
mbështetjen e prindërve të viktimave të Liqenit të Smilkovës.

Kur do të flet
maqedonisht
rasti
"Monstra"?

Emin AZEMI

ÇFARË JANË KODIKËT E ESNAFEVE

Nga Theresa MAY

Në vitin 1993, teksa bota ha-
mendej si të reagojë pas
shpërbërjes së Jugosllavisë,
Mbretëria e Bashkuar ishte një nga
shtetet e para që vendosi
marrëdhënie diplomatike me Ma-
qedoninë e cila sapo ishte pavarë-
suar.

Këtë vit, teksa shënojmë 25 vje-
torin e po atij momenti të veçantë
në historinë tonë të përbashkët,
lidhjet mes Londrës dhe Shkupit
janë më të forta se kurrë më parë -
dhe jam shumë e lumtur që perso-
nalisht po vizitoj sot këtë vend të
bukur.

Kur liderët botërorë diskutojnë
Ballkanin Perëndimor, është lehtë
të dekurajohesh nga një gamë e
gjerë e mosmarrëveshjeve. Këta
probleme mund të duken të vësh-
tira dhe shumë çështje të vështira
mbeten të pazgjidhura sot, duke
përfshirë konfliktin e brendshëm
në rajon, krimin e rëndë dhe të or-
ganizuar, emigracionin e paligj-
shëm, terrorizmin dhe ekstremiz-
min.

Sigurisht, që ne duhet të u
bëjmë ballë sfidave dhe të jemi
vigjilent ndaj rreziqeve të jostabi-
litetit. Por, ne ndajmë ambicien për
t’i ndihmuar Maqedonisë dhe Bal-
lkanit Perëndimor të sigurojë një të
ardhme paqësore, të begatë dhe
demokratike që qytetarët dhe ko-
munitetet meritojnë.

Një Maqedoni që lulëzon stabi-
litet nuk është një e mirë vetëm
për këtë shtet, por për gjithë Bal-
lkanin Perëndimor dhe Evropën.
Kjo është arsyeja përse Mbretëria e
Bashkuar e ka rritur mbështetjen
programore që ia ofron Maqedoni-
së nga një milion në katër milionë
funta. Ne duam t’i ndihmojmë Ma-

qedonisë ta forcojë sundimin e
ligjit, të rrisë qeverisjen e mirë dhe
ta reformojë sektorin e sigurisë në
përputhje me angazhimin e Krye-
ministrit Zaev.

E di që shumë njerëz këtu në
Maqedoni dhe në Ballkanin Perën-
dimor janë shqetësuar nga ritmi i
ngadalshëm i përparimit në aspekt
të reformave kyçe që do të përmirë-
sojnë jetën e të gjithëve. E kuptoj
shqetësimin e tyre. Por, me vullne-
tin e duhur politik, përparimi
mund të arrihet dhe  të jetë i gjerë.

Vetëm shihni se çka ndodhi në
këtë vend. Për shumë vite radhazi,
rruga drejt reformës ishte e bl-
lokuar nga një rrëshqitje e cila qën-
dronte në kapjen e shtetit, duke
përfshirë këtu institucionet dhe
gjykatat, mediumet dhe infektimi
i shërbimit civil nga ndikimi i keq
politik. Megjithatë, vetëm 18 muaj
pas zgjedhjeve parlamentare, ne
shohim një qeveri dhe parlament e
cila punon shumë për ta forcuar
demokracinë, mbështesë sundi-
min e ligjit, dhe të jetë në dispozi-
cion të fqinjëve të saj.

Ne, poashtu shohim një qeveri
e cila është e gatshme të an-
gazhohet globalisht. Kur një armë
kimike ruse ishte e shfrytëzuar në
rrugët e një qyteti britanik në Mars,
Maqedonia nuk u hamend të tre-
gojë solidaritet me Mbretërinë e
Bashkuar, duke reaguar e mbroj-
tur rregullat ndërkombëtare me
çka dëboi një diplomat rus. Për
këtë, ne në Mbretërinë e Bashkuar
jemi jashtëzakonisht mirënjohës.

Traktati i Miqësisë dhe Fqinjësi-
së së Mirë i nënshkruar me Bullga-
rinë gjatë verës së kaluar shfaqi që
Maqedonia është pro vlerave Evro-
piane, duke vendosur shembull për
të tjerët në mbarë botën. Ne

shohim përparim çdo ditë dhe në
samitin e sotshëm në Sofje, unë do
ta citojë Maqedoninë si një dëshmi
e asaj çka mund të arrihet. Shpre-
soj të shoh përparim të mëtejshëm
kur liderët nga i tërë rajoni
mblidhen në Londër më vonë gjatë
këtij viti, një mundësi për të gjithë
Kryeministrat nga gjithë Ballkani
Perëndimor të shfaqin angazhim
mbi çështjet që kanë rëndësi në
trajtimin e sfidave që në vazhdimë-
si paraqiten te vendet dhe indi-
vidët.

Samiti i Londrës poashtu do të
nënvizojë edhe angazhimin e
Mbretërisë së Madhe për Maqedo-
ninë dhe rajonin më të gjerë. Ne
punojmë mbi tre qëllime: të for-
cojmë bashkëpunimin rajonal të
sigurisë për të ndihmuar trajtimin
kërcënimeve të zakonshme si kor-
rupsioni dhe krimi i organizuar, të
përmirësojmë stabilitetin ekono-
mik dhe mjedisin e biznesit dhe të
nxisim bashkëpunim më të gjerë
politik për t’i ndihmuar Ballkanit
Perëndimor ti tejkalojë çështjet
dhe sfidat e ndryshme që rrjedhin
nga 30 vitet e fundit. Sot, pas 25 vi-
teve marrëdhënie bilaterale,
Mbretëria e Bashkuar dhe Maqe-
donia asnjëherë s’kanë qenë kaq
afër. Unë jam veçanërisht e mahni-
tur që vizitoj Maqedoninë në një
kohë kur ka shpresa të mëdha për
ardhmëri të begatë dhe ndjej opti-
mizëm e nxitje që ka hapësirë të
arrihet po kjo ardhmëri për të
gjithë qytetarët e Maqedonisë.
Jemi përcaktuar të u përkrahim për
ta bërë këtë realitet.

(Autorja është kryeministre 
e Britanisë së Madhe. 

Gazeta KOHA mban të drejtën e
botimit të shkrimit në Maqedoni)

Partneritet 
në shtigje të gjata

Sot, pas 25 viteve marrëdhënie bilaterale, Mbretëria e
Bashkuar dhe Maqedonia asnjëherë s’kanë qenë kaq
afër. Unë jam veçanërisht e mahnitur që vizitoj
Maqedoninë në një kohë kur ka shpresa të mëdha për
ardhmëri të begatë dhe ndjej optimizëm e nxitje që ka
hapësirë të arrihet po kjo ardhmëri për të gjithë
qytetarët e Maqedonisë

Fatos RUSHITI

Shkup, 16 maj - Një ditë para Sami-
tit të BE-së në Sofje kushtuar Bal-
lkanit Perëndimor, zëdhënësi i Qe-
verisë së Maqedonisë, Mile
Boshnjakovski, tha se takimi mes
kryeministrave Zoran Zaev dhe
Aleksis Cipras, do të jetë një hap
përpara drejt zgjidhjes përfundim-
tare të çështjes së emrit. “Për taki-
min e nesërm mes kryeministrave
Zoran Zaev dhe Aleksis Cipras,
kryeministri Zaev mbrëmë tha se
është shumë herët të pritet diçka,
por mendoj se ky takim do të jetë
një hap përpara drejt zgjidhjes
përfundimtare”, tha Boshnjakov-
ski në konferencë për media. Në
pyetjen e gazetarëve, zëdhënësi i
Qeverisë i mohoi informatat e pu-
blikuara në mediat gjermane se
në takimin mes Zaev dhe Cipras,
do të merr pjesë edhe kancelarja
gjermane Angela Merkel.

ZAEVI TAKON MERKELIN 
DHE MAKRONIN

“Kancelarja Merkel me kryemi-
nistrin Zaev do të ketë takim tjetër,
gjegjësisht takim bilateral. Gjitha-
shtu, Zaevi do të takohet edhe me
kryetarin e Francës, Emanuel Mak-
ron, por takimi Zaev-Cipras do të
jetë vetëm mes tyre”, tha Bo-
shnjakovski. Ai konfirmoi se takimi
mes Zaevit dhe Ciprasit është cak-
tuar në orën 10 e 30 sipas kohës së
Bullgarisë. Ky do të jetë takimi i
dytë mes kryeministrave të Maqe-
donisë dhe Greqisë. Qëllimi i taki-
mit do të jetë përmbledhja e asaj
që deri tani është diskutuar, si dhe
dhënia e drejtimeve për hapat e
ardhshëm. Zaevi kishte paralajmë-
ruar ditë më parë se ka shpresë për
marrëveshje përfundimtare. Bise-
dimet mes dy kryeministrave do
të mbahen në margjinat e Samitit
të Ballkanit Perëndimor, në të cilin
do të diskutohet për perspektiven
europiane të vendeve nga rajoni.
Por sipas burimeve diplomatike që
i janë referuar mediat greke, në
takimin e dytë mes kryeministrit
Zoran Zaev dhe Aleksis Cipras do
kërkohet me çdo kusht një ujdi në
pikat e nxehta, mes të cilave përdo-
rimi i emrit "erga omnes", me qëlli-
min që të vihen konturat e një
zgjidhjeje përfundimtare. Por për
ndërtimin e një skenari për
zgjidhjen e çështje së emrit në
margjinat e Samitit të BE-së në
Sofje, spekulohet dhe në opinion

vendor. Ndërkaq që para fillimit të
Samitit, kryeministri Zoran Zaev
tha në Sofje se është koha që ven-
det e Ballkanit Perëndimor të mar-
rin pjesë në ndërtimin e një BE-ja
më të fortë. 

"Arritëm të bëjmë atë që
shumë shpesh tentojnë ta bëjnë
shumë vende anembanë botës,
por rrallë herë ka sukses. Tejkali-
mi i krizës është vetëm se pjesa e
parë e përrallës”, tha Zoran Zaev
gjatë konferencës "Demokracia që
përmbush: Çlirimin e potencialeve
të Ballkanit Perëndimor, 10 vite më
vonë”, që u mbajt të mërkurën në
Sofje të Bullgarisë. Zaevi shtoi se
është krijuar një sistem i qeveri-
sjes së mirë i cili bazohet në disa
shtylla, ndërsa ka folur edhe për
marrëdhëniet ndërfqinjësore dhe
rajonale. 

MBËSHTETJA AMERIKANE 
NUK MUNGON

Ndryshe, optimist për arritjen e
zgjidhjes më Maqedonisë dhe Gre-
qisë u prononcua edhe Komisari

Evropian për Zgjerim dhe fqinjësi
të mirë, Johanes Han. “Nëse është
e mundur në Sofje, do të jetë edhe
më mirë. Por më e rëndësishme
është vendosmëria e të dy liderëve
që të arrijnë kompromis të pranue-

shëm për të dy palët. Zgjidhja e
problemit nuk është vetëm në të
mirë të Maqedonisë, por për të
gjithë rajonin”, tha Han për ga-
zetën greke “To Nea”. Ai theksoi se
në Samitin në Sofje, edhe njëherë

do të konfirmohet perspektiva
evropiane e vendeve të rajonit dhe
do të ketë projekte konkrete. Am-
basadori i SHBA-ve në Shkup, Xhes
Bejli e ka riafirmuar edhe njëherë
mbështetjen amerikane për inte-
grimin e Republikës së Maqedoni-
së në NATO kur u pyet nga gaze-
tarët sa a do ti hapë rrugët e
Maqedonisë për anëtarësim në
NATO, Samiti i BE-së për Ballkanin
Perëndimor që do të mbahet në
Sofje. 

“Ne i mbështesim aspiratat e
Republikës së Maqedonisë për
anëtarësim në NATO më shumë se
25 vite, gjithsesi se presim dhe
duam që të përparojë”, tha amba-
sadori amerikan Bejli. Ai këto ko-
mente i ka bërë në kuadër të pjesë-
marrjes së tij në projektin e
Agjencisë Amerikane për Zhvillim
Ndërkombëtar (USAID), për lider-
ship, që u mbajt të mërkurën në
Parkun e qytetit të Shkupit. Ndry-
she, gjatë Samiti të Sofjes, liderët e
BE po përgatiten të tregojnë përsë-
ri angazhimin e tyre për zgjerimin
e Ballkanit Perëndimor. “BE rikon-
firmon mbështetjen e saj pa ekui-
vok për perspektivën europiane të
Ballkanit Perëndimor”, thuhet në
draft-deklaratën e liderëve të BE,
që disponon EUObserver. 

“Duke u mbështetur në progre-
sin e arritur deri tani, partnerët e
Ballkanit Perëndimor kanë rikthyer
perspektivën europiane si
zgjedhjen e tyre strategjikë”, është
qëllimi i fjalëve të tyre. Samiti
është i pari i këtij tipi që kur BE
premtoi pranimin në Selanik të
Greqisë 15 vite më parë. “E ardhmja
e Ballkanit është me Bashkimin
Europian: pavarësisht “zgjerimit të
vazhdueshëm”, u tha në atë kohë
nga udhëheqësit e BE-së. Samiti i
Sofjes është krijuar për të përsh-
pejtuar këtë progres pasi Komisio-
ni Europian tha se Mali i Zi dhe Ser-
bia mund të anëtarësohen në
2025. 

NË MARGJINAT E SAMITIT TË BE NË SOFJE

Skenar apo zgjidhje
përfundimtare

Sipas burimeve
diplomatike që i janë
referuar mediat greke, në
takimin e dytë mes
kryeministrit Zoran Zaev
dhe Aleksis Cipras do të
kërkohet me çdo kusht
një ujdi në pikat e nxehta
mes të cilave përdorimi i
emrit "erga omnes", me
qëllimin që të vihen
konturat e një zgjidhjeje
përfundimtare

FITI E MBRON MAQEDONISHTEN, KA APEL EDHE PËR QEVERINË 
Gjuha maqedonase kohë më parë është
kodifikuar, ekziston, ajo nuk mund të
zhduket, ajo është traditë shekullore. Në atë
kontekst, veçanërisht e rëndësishme është që
gjuha maqedonase duhet të ketë prioritet
veçanërisht kjo që e flasim ne, përpunim
shkencor dhe zhvillim i ruajtjes së saj, sepse
ajo është gjuhë integruese në Maqedoni dhe
atë duhet ta respektojnë të gjitha bashkësitë.
Këtë e theksoi kryetari i Akademisë së

Shkencave dhe Arteve të Maqedonisë, Taki
Fiti, para fillimit të manifestimit shkencor
ndërkombëtar "Ditët e gjuhës maqedonase
në ASHAM". Lidhur me problemin e emrit, Fiti
potencoi se gjuha maqedonase duhet të
evidentohet ashtu siç është evidentuar edhe
në Kombet e Bashkuara "Macedonian". "Nuk
mundemi ne të pranojmë, dhe ky është
qëndrim i ASHAM, kur flitet për gjuhën e
vendit të shkruhet në latinisht dhe të

shqiptohet ashtu siç e
themi ne në gjuhën
maqedonase. Ajo në KB
duhet të formulohet si
'Macedonian language'.
Ky është qëndrim që hyn
në çështjet thelbësore të
identitetit dhe këtu sugjerimet
tona deri te Qeveria janë absolutisht të qarta
dhe të fuqishme", shtoi Fiti.

KATRUGALOS: TOPI ËSHTË NË TERRENIN E SHKUPIT 
Dy çështjet që kanë mbetur për t'u zgjidhur janë
"erga omnes" dhe rishikimi i Kushtetutës dhe ato
janë me rëndësi esenciale për Greqinë, ndërsa
pala tjetër duhet të bëjë lëshime, thotë ministri
alternativ i Punëve të Jashtme i Greqisë, Jorgos
Katrugalos, në një intervistë për radion e
agjencisë greke të lajmeve "Praktorio FM",
transmeton ANA-MPA. "Bëhet fjalë për çështje që nuk
janë të vogla, për të cilat Shkupi, për tani insiston. Topi është në
terrenin e tyre", thotë Katrugalos, duke shtuar se këto dy çështje për
Greqinë janë me rëndësi esenciale dhe parakusht për të ekzistuar
çështje dhe porosit se "ana tjetër duhet ta bëjë lëshimin e nevojshëm".
Shefi alternativ i diplomacisë, lajmëron korrespondenti i MIA-s nga
Athina, edhe njëherë e përsëriti qëndrimin e tij se erga omnes është e
nevojshme që të mos lihen "bishta" në të ardhmen. "Dëshirojmë erga
omnes që të mos ekzistojnë bishta që mund të krijojnë perspektiva të
ardhshme të irredentizmit dhe dëshirojmë rishikim të Kushtetutës që
zgjidhja të jetë e përhershme dhe sipas kësaj të dyja çështjet janë të
domosdoshme", sqaroi Katrugalos në intervistën për radion greke. 

Koha

Shkup, 16 maj - Programi vjetor i Ministrisë së
Kulturës prej më shumë se tre muajsh akoma
është i bllokuar në procedurat e nënshkrimit të
kontratave dhe verifikimit të ankesave, edhe
pse një pjesë e projekteve kanë filluar të reali-
zohen. Shpërndarja e kontratave për
aplikantët që ka nisur me ritme më të përsh-
pejtuara vetëm javën e fundit dhe nuk dihet se
kur do të përfundojë, sidomos në disa prej ko-
misioneve si Muzika, Folklori, Botimet.., ku
numri i ankesave dhe i shqyrtimeve është më
i madh. Në disa prej tyre numërohen mbi 100
të tilla, shifra që mund të shtohen deri në fund
të këtij muaji. 
Pjesa më e madhe e tyre lidhen me rishikimin
e fondit të ndarë nga Ministria e Kulturës dhe
në një numër më të vogël janë ankesat për
projektet e refuzuara. Në disa komisione ku ka
pasur edhe numër më të vogël ankesash, sh-

qyrtimet kanë përfunduar, si Drama, Bashkë-
punimi Ndërkombëtar e të tjera. Nga Mini-
stria e Kulturës bëjnë me dije se volumi i punës
dhe i projekteve të paraqitura në konkursin e
këtij viti ka qenë i madh, mbi pesë mijë, duke
krijuar konfuzion si në shpërndarjen e vendi-
meve për të gjithë ata që morën pjesë, por
edhe në realizimin e projekteve të prapambe-
tura nga viti i kaluar. Nga kabineti i ministrit
nuk kanë ndonjë datë të përafërt lidhur me
përfundimin e këtij procesi. 

“Programi vjetor është në procedurë, vazh-
don puna në komisione për shqyrtimin e anke-
save, shpërndarjen dhe nënshkrimin e kon-
tratave për projektet fituese”, thotë këshilltari
Petrit Saraçini. Sipas tij, vonesat përligjen me
numrin e madh të projekteve që morën pjesë

në konkurrim dhe shpërndarjen e vendimeve
në momente të ndryshme kohore, por edhe
gati një muaj pas shpalljes së rezultateve. Vo-
nesa fillimisht u shkaktua pasi Ministria e Kul-
turës u desh që të verifikojë një sërë parregul-
lsish që u hasën në disa projekte që ishin pjesë
e listës fituese, dhe të deklaronte tërheqjen e
dhjetë projekteve fituese pas konstatimit të
konfliktit të interesave, buxhetit të përqen-
druar në shoqata, individë, e të tjera.

Në Programin vjetor 2018, projektet për
kulturën shqiptare do të financohen me një
fond prej 170 milionë denarë, që do të thotë 25
për qind e buxhetit të përgjithshëm. Por shifra
do të ndryshojë pas tërheqjes së disa projekte-
ve dhe korrektimeve në shumat e ndara për
disa të tjera. Në konkursin e këtij viti që u sh-
pall në muajin shtator (30 shtator-15 nëntor) të
vitit të kaluar janë dorëzuar 5018 aplikime,
prej të cilave u miratuan më shumë se gjysma. 

Sektorët me numrin më të madh të projek-
teve këtë vit ishin ato të Artit figurativ, Mu-
zikës, Folklorit dhe Dramës, me një rritje prej
25 për qind më shumë sesa vitin e kaluar. Si risi
e këtij viti gjatë shpalljes së rezultateve ishin
publikimi i emrave të anëtarëve të komisio-
neve, së bashku me shumat e kërkuara për
realizimin e projekteve dhe atyre të miratuara
nga komisionet përkatëse të të gjitha projek-
teve fituese, si edhe një veprimtari e re, për
projekte interdisiplinare.

Shkup, 16 maj - Kryeministri Zoran
Zaev ka pranuar ftesën e liderit të
VMRO-DPMNE-së, Hristijan
Mickoski për duel televiziv, konfir-
muan për MIA-n nga Qeveria.

"Transparenca është një nga pa-
rimet themelore sipas të cilëve
funksionon kryeministri i Qeverisë
së Republikës së Maqedonisë Zo-
ran Zaev. Vazhdimisht komu-
nikojmë me opinionin në mënyrë
të hapur dhe të dyanshme, përmes
përgjigjeve dhe pyetjeve, por edhe
debate dhe duele. Kështu që krye-
ministri Zoran Zaev është i gat-
shëm për TV duel në çdo kohë me
Hristijan Mickoskin, sepse bazë e
demokracisë është transparenca

dhe gatishmëria për tu përballur
me oponentët politikë", deklaroi
për MIA-n zëdhënësi i Qeverisë,
Mile Boshnjakovski. Mickoski të
martën mbrëma pas seancës të Ko-

mitetit Qendror të partisë i bëri
thirrje Zaevit për tu përballur në
televizion dhe të diskutojnë rreth
negociatave për emrin.

"Të bisedojmë për këtë çështje,

në mënyrë që ai t'i informojë qyte-
tarët e Republikës së Maqedonisë,
rreth asaj se si negocion, për çfarë
negocion. Por, edhe për të biseduar
për të gjitha gabimet që i bën në

ekonomi, në mospasjen e reforma-
ve, në arsim, në shëndetësi, të di-
skutojmë për të gjitha politikat e
gabuara të cilat ndodhën në pe-
riudhën e vitit të kaluar, ashtu që, ja
mundësia për të parë qytetarët për
çfarë garniturë politike bëhet fjalë,
ndërsa ne, të mund të dëgjojmë, të
shohim dhe ta kuptojmë më në
fund atë leksion të cilin kohë më
parë e kishte paralajmëruar vetëm
të mundet qytetarët të dëgjojnë
dhe ndoshta edhe të mësojmë
diçka", tha Mickoski. Ai paralajmë-
roi se VMRO-DPMNE më 2 qershor
në Shkup para Qeverisë së Repu-
blikës së Maqedonisë do të orga-
nizojë protestë popullore.

Tërhiqet Bogovi, 
i hapet rruga
Besimit
Shkup, 16 maj - Dimitar Bogov tërhiqet
nga kandidatura për guvernator të
Bankës Popullore të Maqedonisë dhe
për këtë e ka njoftuar presidentin e sh-
tetit Gjorge Ivanov, i cili e propozoi për
mandatin e ri të guvernatorit. Në një
deklaratë me shkrim drejtuar media-
ve, Bogov thekson se me kujdes e ka
ndjekur debatin në opinion lidhur me
propozimin për herë të dytë të emë-
rohet për guvernator të BPRM-së dhe se
vendimin e ka sjellë duke i pasur para-
sysh reagimet e një pjese të faktorëve
në politikë dhe afatet për zgjedhjen e
guvernatorit. "Me këtë rast do të doja
t'i shpreh falënderime presidentit të sh-
tetit, Gjorge Ivanov për besimin që ma
ka dhënë me propozimin e serishëm ti-
min për njeri të parë të Bankës Popullo-
re, që për mua personalisht paraqet va-
lorizim të bashkëpunimit në shtatë vitet
e fundit. Duke i pasur parasysh reagi-
met e një pjese të faktorëve të jetës po-
litike në Maqedoni, konstelacionin mo-
mental politik dhe afatet për zgjedhjen
e guvernatorit, në dobi të shtetit tërhi-
qem nga kandidatura për guvernator
të Bankës Popullore, për këtë e njoftova
tashmë presidentin e Republikës së Ma-
qedonisë", thekson Bogov. Ai beson se
në periudhën që vijon do të gjendet
zgjidhje dhe në kohë sa më të afërt - do
të propozohet kandidat i ri për guverna-
tor i Bankës Popullore, nga radha e pro-
fesionistëve, i cili do të marrë mbësh-
tetje konsensuale politike. Mandati i
Bogovit si guvernator i BPRM-së për-
fundon më 20 maj, ndërsa më 21 maj në
seancë të re të Parlamentit, sipas buri-
meve parlamentare, do të vendoset
pika në rend dite për zgjedhjen e guver-
natorit të ri. Kandidat më serioz dhe që
ka mbështetjen e shumicës parlamen-
tare është ish-ministri i Ekonomisë, Fat-
mir Besimi.

Zaevi e pranoi TV duelin me Mickoskin
////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

MINISTRIA E KULTURËS S’KA PËRFUNDUAR AS ME KONTRATAT 

Programi i kulturës i
bllokuar në procedura 

Shpërndarja e kontratave ka nisur
me ritme më të përshpejtuara
vetëm javën e fundit dhe nuk dihet
se kur do të përfundojë, sidomos
në disa prej komisioneve, si
Muzika, Folklori, Botimet.., ku
numri i ankesave dhe i
shqyrtimeve është më i madh

KUSHDO QË TË JETË MINISTËR, AGJENDA REFORMUESE DO TË VAZHDOJË 

Pa dallim kushdo që të jetë ministër i ardhshëm, kjo do të jenë politika nën kontinuitet,
ekziston agjendë reformuese e Qeverisë, e cila është miratuar në mënyrë koncensuale,
strategjia kombëtare është miratuar me pjesëmarrjen e njohësve të kulturës, sektorin e
pavarur, sektorin institucional, ashtu që ne nuk do të lejojmë që periudha e cila paraprin të
thotë këmbëngulje dhe devijim  nga reformat, deklaroi ministri i Kulturës Robert
Allagjozovski, gjatë vizitës në Kumanovë, duke u përgjigjur në pyetjen e gazetarëve lidhur
me paralajmërimet për ndërrimin e tij nga vendi ministror. Sipas tij, këto muajt e ardhshëm
janë shumë të rëndësishëm për Ministrinë e Kulturës dhe për të gjitha proceset të cilat janë
atje dhe ne, thotë, besojmë se me cilëndo qoftë garniturë në ministri ato procese do të
vazhdojnë. Sa i përket Programit vjetor  për institucionet nga Kumanova, konkretisht për
teatrin, ministri Allagjozovski tha se nuk pajtohet me konstatimin se janë ndarë pak mjete
për teatrin e Kumanovës. 

Koha



5AKTUALE
Koha, e enjte 17 maj, 2018 

Omer XHAFERI

Shkup, 16 maj - Me aktakuzën e
vjetër, e cila shqiptarët e rastit “Mon-
stra” i ngarkon me vepër “terro-
rizëm”, Prokuroria Speciale Publike
të mërkurën e ka filluar nga e parë
procesin gjyqësor për pesë maqe-
donasit e vrarë në Liqenin e
Smilkovës, në prill të vitit 2012. Për-
faqësuesja e PSP-së, prokurorja Fa-
time Fetai edhe njëherë nga fillimi
e lexoi aktakuzën e përgatitur nga
Prokuroria për krim të organizuar,
me çka shtoi se me prezantimin
gradual të dëshmive dhe provave
të reja për rastin “Monstra”, do të
bëhet edhe ndryshimi i aktakuzës.
Pa humbur kohë, me qëllim realizi-
min efektiv të procedurës së re gjy-
qësore për vrasjen e pesëfishtë në
Liqenin e Smilkovës, Trupi i ri
gjykues filloi me marrjen në pyetje
të të akuzuarve. Në mungesë të dy
akuzuarve të parë, Alil Demiri dhe
Afrim Ismailoviq, gjykatësit Ognen
Stavrev dhe Osman Shabani
kërkuan nga i akuzuari Agim Ismai-
loviq, të shprehet për akuzat të cilat
i ngarkohen dhe vendin ku ka qën-
druar ditën tragjike të 12 prillit 2012-
tën.

“Aspak nuk ndjehem fajtor për
akuzat që më vishen nga prokuro-
ria. Asnjë lidhje me rastin në fjalë
nuk kam. Datën e 12 prillit, ashtu
siç edhe shumë ditë tjera, i kam ka-
luar në punë dhe shtëpi. Atë kohë,
unë dhe vëllai im kemi patur një in-
ternet-kafe në afërsi të shtëpisë.
Zakonisht, ai dhe shoku i tij Alil De-
miri e kanë mbajtur ndërrimin e
parë prej ora 10 deri në ora 18 apo
19, dhe më pas unë kam ndenjur
deri në orët e vona të natës.

Ndonjëherë edhe deri në ora 4 të
mëngjesit. Arrestimin tim datën e 1
majit policia e ka realizuar pikëri-
sht nga internet-kafeja.  Përveç
meje, ata e kanë arrestuar dhe ba-
shkëshorten time dhe e kanë
kërkuar vëllain tim, i cili në ato çaste
nuk ka qenë në shtëpi. Realisht, ai
ka pasur një dënim dhe kështu atë
kohë, ai vetëm ditën qëndronte në
shtëpi dhe natën u largonte. Kësisoj,
unë atë periudhë të prillit dhe majit,
si edhe zakonisht kam lëvizur në re-
lacion punë-xhami-shtëpi”, tha
Agim Ismailoviqi.

Insistimi i prokurores speciale
Fatime Fetai, që rasti “Monstra” të
zbardhet në tërësi dhe këmbën-
gulja e saj për të zbuluar të vërtetën,
u dëshmuan me parashtrimin e
pyetjeve të kryqëzuara ndaj të aku-
zuari Agim Ismailoviq, i cili në disa

rast u hutua, për shkak se, siç tha
ai, torturat dhe keqtrajtimet fizike
kanë ndikuar që mos të kujtoj
shumë të dhëna nga ajo kohë.

“Realisht ka kaluar shumë kohë
që kur na kanë arrestuar dhe po aq
nga data e 12 prillit. Njohja ime me
Alil Demirin është realizuar përmes
vëllai tim, Afrimit, respektivisht
kam pasur njohuri se Alili është fa-
miljar me Fejzi dhe Haki Azirin, por
asnjë kontakt me atë. Me të njëjtit
jemi njoftuar në këtë proces gjyqë-
sor, përfshi edhe Sami Lutën. Policia
pas arrestimit më ka rrahur dhe më
ka kërcënuar të nënshkruaj disa
dokumente. Dhuna dhe rrahja ka
vazhduar edhe në burgun e Mana-
stirit. Avokatët me siguri i pose-
dojnë të gjitha dokumentet mjekë-
sor nga lëndimet që i kemi marrë”,
theksoi Ismailoviqi. Në këtë seancë,
Agimi po ashtu tha se me vëllain e
tij, Afrimin, pas daljes nga burgu
muaj më parë, përmes viberit, për
herë të parë ka kontaktuar pas 6
vite. Ai, para Këshillit Penal tha se i

vëllai i tij qëndron në Prishtinë,
mirëpo nuk posedon asnjë adrese
apo kontakt tjetër, gjegjësisht po-
tencoi se policia e Kosovës e di
vendndodhjen e tij.  

Nisja nga e parë e rigjykimit për
“Monstrën”, i ngjau një seancë ma-
ratonike në të cilën deklaratën e tij
dha edhe i akuzuari Fejzi Haziri, i
cili në rrëfimin e tij, tha se organe e
policisë dhe drejtësisë të Maqedoni-
së e kanë motuar të gjithë këtë
ngjarje. Njëkohësisht, në Gjykatën
Penale të Shkupit, të mërkurën foli
edhe për dënimin të cilin për mo-
mentin e vuan e që lidhet me një
aktgjykim për armëmbajtje pa leje.
I akuzuari i katërt i PSP-së, e cila për
momentin shërbehet me ak-
takuzën e Prokurorisë për krim të
organizuar, Fejzi Azirin e ngarkon
për vepra, të cilat i ka realizuar më 12
dhe 26 prill të vitit 2012. Prokurorja
speciale, Fatime Fetai pasi me vë-
mendje e dëgjoi rrëfimin e Fejzi Ha-
zirit për datën 12 prilli, i cili pikë për
pikë tregoi itinerarin, lëvizjen dhe

kontaktet e asaj dite e që kryesisht
kishte të bëjë me aktivitetet në
farmën e tij në Belinbegovë. Ajo
kërkoi që të njëjtën gjë ta bëjë edhe
për datën 26 prill, ku sipas Prokuro-
risë për krim të organizuar, Fejzi Ha-
ziri e ka ndihmuar Alil Demirin dhe
Agim Ismailloviqin që të ikin për në
Kosovë.

“Po, është e saktë se me datë 26
prill unë kam folur me nipin, Alil
Demiri. Më ka kërkuar disa të holla,
për të cilët i kam thënë se për mo-
mentin nuk kam. Kjo bisedë është
realizuar rreth orës 11:00 të datës
26 prill. Tutje, atë ditë kam folur
edhe me një shok nga fshati Brezë,
ku edhe i kam kullotat e dhenve.
Atë e kam pyetur se qysh është koha
dhe a ka çelur pranvera në bjeshkë,
me qëllim transferimin e dhenve
në mal. Ndërkohë, përsëri kam kon-
taktuar me Alilin, të cilit nga shitja
e disa druve, ia sigurova 50 euro që
mi kërkoi. Rreth orës 15:30 jam
takuar me të dhe jam nisur drejtë
Brezës, ku kam atje kam arritur kah
ora 17 pasdite”, tha Fejzi Haziri. De-
taje tjera dhe ngjarje të asaj ditë,
Haziri tha se nuk i kujtohen. Proce-
si gjyqësor kundër katër shqiptarë-
ve të akuzuar për vrasjen pesë ma-
qedonasve në Liqenin e Smilkovës,
nga afër e kanë përcjellë edhe fa-
miljarët e viktimave, të cilët me lot
në sy e dëgjonin për të satën herë
aktakuzën e ngritur nga Prokuroria
për krim të organizuar. Kjo ak-
takuzë, e cila sipas të gjitha gjasave
së shpejti do të pësoj ndryshime,
ishte shkak që shqiptarër për pesë
vite me radhë padrejtësisht të qën-
drojnë në burgjet e vendit. Seanca e
radhës për “Monstrën” është para-
parë të vazhdon më datë 23 maj.

Shkup, 16 maj - Policia e Maqedonisë
në koordinim me Prokurorinë Pu-
blike për ndjekje të krimit të organi-
zuar dhe policisë serbe ka realizuar
rast në të cilin është identifikuar dhe
shkatërruar grupi i organizuar krimi-
nel i përbërë nga gjashtë persona të
cilët janë involvuar në tregtinë e pa-
ligjshme me lëndë narkotike,
kokainë dhe marijuanë, me ç'rast
janë arrestuar pesë persona, ndërsa
një person nga grupi është në para-
burgim në Serbi. Zëdhënësi i MPB-
së, Toni Angelovski, në një konfe-
rencë për shtyp informoi se si rezultat
i aktiviteteve kriminele të grupit,
gjatë vitit 2017 në territorin e Repu-
blikës së Serbisë janë konfiskuar
128.67 kilogram marijuanë, si dhe
440 gram kokainë dhe 1330 gram

përbërës për përzierjen e fanacetin
dhe manitol.

"Pas serisë së masave operative
dhe aktiviteteve dhe në bazë të urdh-
rit gjyqësor janë kryer bastisje në disa
lokacione në rajonin e Tetovës dhe
Prilepit. Janë siguruar dëshmi për dy
transporte të lëndëve narkotike dhe
është realizuar bashkëpunim midis
MPB-së dhe PP-së së Republikës së
Maqedonisë dhe Republikës së Serbi-
së", deklaroi Angelovski. Ai theksoi se
në rastin e parë është konfirmuar se
personi N.D. (33) nga Prilepi dhe B.E.
(43) në Tetovë gjatë shtatorit të vitit të
kaluar nga një person nga Belgjika
ka furnizuar 0.5 kilogram kokainë me
çmim prej 25.000 eurove dhe
përbërës për përzierje me qëllim që
me automobil ta transportojë nga

Belgjika në Republikën e Maqedoni-
së. Në kuadër të rastit të dytë, tha An-
gelovski, është konfirmuar se perso-
ni J.I. (41) nga Tetova ka furnizuar
lëndë narkotike marijuanë, e ka de-
ponuar në territorin e Kosovës, pas
çka së bashku me personin A.M. (53)
nga Tetova e kanë vendosur në au-
tomjet transportues dhe e kanë an-
gazhuar personin I.I. (70) nga Tetova
ta kryejë transportin e marijuanës
për një kompensim të caktuar para-
sh nga Kosova deri në Serbi.

Nga MPB-ja do të parashtrohet
kallëzim penal kundër personave
N.D., J.I, A.M., E.B., I.I., për vepër të
bërë penale "prodhimtari dhe lëshim
në qarkullim të drogave narkotike,
substancave psikotrope dhe preku-
sorëve".

"Treqind" vazhdon 
më 22 maj
Shkup, 16 maj - Më 22 maj do të shpallet gjykimi për lëndën "Tre-
qind" në të cilën është i akuzuar ish-ndihmësministri i Punëve të
Brendshme Gjoko Popovski për keqpërdorimin e pozitës zyrta-
re lidhur me furnizimin e 300 automjeteve, kumtoi në seancën
e djeshme gjykatësja Dobrilla Kacarska. Në Gjykatën Pelane
ishin thënë fjalët përfundimtare të PSP-së dhe të mbrojtjes. PSP
kërkoi gjykim ndëshkues për Popovskin për veprën penale për të
cilën është akuzuar, për çka është shkaktuar dënim me burg
prej 4 deri në 15 vite. Mbrojtja, sërish kërkoi Popovski të lirohet
nga akuza. Popovski sot para gjykatës tha se nuk është fajtor dhe
se procedura që udhëhiqet kundër tij  seriozisht ka ndikuar në
shëndetin e tij. Tha edhe se në periudhën e fundit është përbal-
lur me shumë kërcënime, shantazhe dhe presione, por nuk saktë-
son se nga kush. Popovski është ankuar edhe se është shkarkuar
nga MPB, në, siç tha, procedurë të dyshimtë disiplinore. Gjoko Po-
povski është akuzuar se me furnizimin publik të 300 automjete-
ve për MPB-në e ka dëmtuar buxhetin për 453.570 euro. Sipas
PSP-së, Popovski ilegalisht u ka ndarë marrëveshje për shit-
blerjen dhe mirëmbajtjen e automjeteve Porshe Maqedonia
SHPKNJP Shkup, Ka-Dis SHPK Shkup, Bohemia Automobili Rous
SHPKNJP Shkup, Kolevski SHPK Shkup dhe Avto Kukja SHPK
Shkup të zgjedhura si oferta më të volitshme ekonomike.

GJYKIMI PËR VRASJEN NË LIQENIN E SMILKOVËS FILLOI NGA E PARË

Aktakuzë e vjetër në gjykimin e ri

Agim Ismailoviqi dhe
Fejzi Haziri janë
shprehur edhe njëherë
se nuk janë autorët e
vrasjes së pesëfishtë,
ndërsa në detale kanë
rrëfyer ditën kritike të 12
prillit të vitit 2012

AKSION I PËRBASHKËT SERBI-MAQEDONI

Pesë të arrestuar, 
bastisje edhe në Tetovë

|||||||||||||||||||||||||||||||||||||||||||||||||||||||||||||||||||||||||||

Koha



Shkup, 16 maj - Marrja e borxheve të
reja për të shlyerjen e borxheve të
vjetra ndikon negativisht në
rimëkëmbjen e ekonomisë së ven-
dit. Kështu thonë ekspertët ekono-
mik, sipas të cilëve, Maqedonia nuk
është më në nivelin e qëndrue-
shmërisë financiare, ndërsa mun-
gojnë aktivitetet ekonomike që u
paralajmëruan me pompozitet për
zgjidhjen e ngërçit të krizës që ka
kapluar vendin. Së fundmi, Qeve-
ria e kryeministri Zoran Zaev ka
thënë se 16 milionë eurot e marra
hua do të destinohen për kthimin e
borxheve që i ka shkaktuar Qeveria
e ish-kryeministrit Nikolla Gruev-
ski me realizimi e projekteve jopro-
duktive, përderisa VMRO vlerëson
se ekzekutivi në mënyrë të
papërgjegjshme i çon qytetarët
drejtë varfërisë.

Arben Halili ekspert i ekonomi-
së për Radion Evropa e Lirë thotë se
pavarësisht nevojës që ka Qeveria e
Maqedonisë për të kthyer borxhet,
duhet pasur shumë kujdes sepse

huamarrjet nuk janë në funksion
të ekonomisë, nuk janë në funksion
që të mund të gjenerojnë edhe për
një kohë të gjatë prodhime dhe
shërbime, të cilat më vonë do mund
t’i kthejnë mjetet e marra hua.

“Fatkeqësisht, Maqedonia ako-
ma nuk është në atë nivel të qën-
drueshmëisë financiare, që të mund
të shlyejë detyrimet e viteve para-
prake nga ndonjë aktivitet ekono-
mik që tanimë do të duhej të kish-
te ndodhur. Kjo në asnjë mënyrë
nuk duhet të shërbej si alibi për Qe-
verinë aktuale duke u arsyetuar se
paratë borxh të marra nga Qeveria
e kaluar dhe tani të njëjtën gjë po e
bëjmë edhe ne. Përkundrazi, janë
sektorët përkatës, Ministria e Finan-
cave dhe ajo e Ekonomisë, janë ato

që duhet të gjejnë rrugën që do të
çonte kah zgjidhja e këtij problemi,
duke aplikuar masa përkatëse që
do të shërbejnë si katalizatorë, që
do të kishte efekte pozitive në gjal-
lërimin e ekonomisë së vendit,
përkatësisht të rritet bruto prodhi-
mi vendor dhe të sigurohen të
ardhura të mjaftueshme në formë
të tatimeve,që të mund të zvogë-
lohet trendi i huamarrjes i instaluar
tanimë që nga Qeveria e kaluar”,
thotë Halili.

Ndryshe, sipas planit të Stra-
tegjisë Fiskale të Ministrisë së Fi-
nancave, Qeveria në tre vitet e ardh-
shme duhet të kthejë borxh prej
rreth një miliard euro. Ministria e
Financave e Maqedonisë ka bërë të
ditur se në katër mujorin e parë të

këtij viti, borxhi publik ka shënuar
vlerën prej 5.084 miliardë euro që
përbën 47.2 për qind të bruto
prodhimit vendor, e që krahasuar
me periudhën e njëjtë të vitit të ka-
luar është më i ulët për 0.4
%,gjegjësisht 47.6 për qind aq sa
ishte borxhi publik gjatë katër
mujorit të parë të 2017-s, dhe 48.5
për qind, sa ishte në të njëjtën pe-
riudhe gjatë vitit 2016.

Megjithatë, Zoran Ivanovski nga
Fakulteti i Ekonomisë në Universite-
tin e Shkupit për Radion Evropa e
Lirë thotë se duhet pasur shumë
kujdes sa i përket pragut të hua-
marrjes.

“Ka shumë dallim mes shteteve
sa i përket asaj se sa ata kanë kapa-
citet të përballojë borxhin publik.

Sa i përket Maqedonisë, niveli mak-
simal që mund të përballojë arka e
shtetit është 60 për qind e bruto
prodhimit vendor, por për të pasur
stabilitet ekonomik është me
shumë rëndësi që ky prag mos
tejkalohet. Që do të thotë se edhe
kundrejt planit fiskal që parasheh
borxhi publik të qëndrojë 56 për
qind, është mirë që të jemi më të
kujdesshëm sa i përket hua-
marrjes”, thotë Ivanoski. Ndryshe,
institucionet ndërkombëtare disa
herë kanë paralajmëruar autorite-
tet e vendit që të jetë e kujdessh-
me sa i përket thellimit të borxhit
publik dhe marrjes së huave, duke
tërhequr vërejtjen se duhet mirë
menduar se për se dhe ku duhet de-
stinuar mjetet e marra hua. (REL)

Shkup, 16 maj - Njohja e gjendjes
momentale, përfshirja e propozi-
meve më të përshtatshme për zh-
villimin e ardhshëm të turizmit dhe
hotelerisë, inicimi i zgjidhjeve
konkrete për finalizimin e ndryshi-
meve ligjore të propozuara, si dhe
plotësimi i disa akteve ligjore që do
të rregullonin në detaje zbatimin e
legjislacionit, duke arritur kështu
rritjen dhe zhvillimin afatgjatë të
turizmit dhe hotelerisë, u tha në
konferencën e kushtuar Projektit
“Partneritet për rregullativë më të
mirë afariste”. Ky projekt udhëhi-
qet nga Qendra Internacionale dhe
implementohet nga katër odat
ekonomike në Maqedoni, Oda Eko-
nomike e Maqedonisë Veri - Perën-
dimore, Oda Ekonomike e Maqe-
donisë, Oda Ekonomike MASIT -
teknologji komunikimi, Lidhja e
odave të Maqedonisë, financuar
nga USAID, kishte për qëllim që të
shikojnë problemet e sektorit të tu-
rizmit, në Maqedoni. Milaim Ame-
ti, përfaqësues i Odës Ekonomike të
Maqedonisë Veri - Perëndimore tha
se ky takim midis odave dhe afari-
stëve të biznesit të turizmit do të
zgjedh problemet e fushës së tu-

rizmit në Maqedoni dhe të bizne-
smenëve të këtij sektori. “Këtu e
kemi ekspertë të ndryshëm, kemi
edhe kompanitë që merren me
sektorin e turizmit dhe të shohim
mundësit se çka për ato janë bren-
ga më e madhe në fushën e bizne-
sit, se çka i ndalon të zhvillohen e
zgjerohen më tepër, duhet promo-
vim, duhet të shihet mundësitë e
ndryshimit të ligjeve, dhe përmes
këtij sesioni informative ne do të
mundohemi që të gjitha propozi-

met bashkërisht me odat ekono-
mike të tjera t’i propozojmë deri te
qeveria, me atë që në mënyrë më
efikase të zgjidhet problemi i ka-
motshëm i turizmit”, tha Milaim
Ameti, përfaqësues i OEMVP-së. 

Zoran Nikolovski, përfaqësues i
Agjencisë për promovimin dhe
përkrahjen e turizmit, tha se duhet
të merren masa konkrete për për-
mirësimin dhe zhvillimin e turiz-
mit si një ndër fushat që zhvillon
ekonomin e vendit. “Turizmi ka

zënë shkallën më të lartë në zhvil-
limin e ekonomisë të Maqedonisë,
viteve të fundit. Por duhet seriozi-
sht të ndërmarrim masa për për-
mirësim, rritjen e imazhit ose pro-
cedura ligjore të reja ose veprimtari
ligjore. Ajo që kemi luftuar për të
arrit në majat turizmin, si fillim
kemi bërë bashkëveprim
ndërkombëtar, në sektorin e biz-
nesit, por duhet të gjendet mënyrat
më efektive për përmirësimin e fu-
shës së sektorit të turizmit. (D.K)

Partneritet për rregullativë më të mirë afariste
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

MAQEDONIA "ZHYTET" NË HUA

Borxh për borxh
Qeveria e kryeministri
Zoran Zaev ka thënë se 16
milionë eurot e marra hua
së fundmi do të
destinohen për kthimin e
borxheve që i ka shkaktuar
Qeveria e ish-kryeministrit
Nikolla Gruevski me
realizimi e projekteve
joproduktive, përderisa
VMRO vlerëson se
ekzekutivi në mënyrë të
papërgjegjshme i çon
qytetarët drejtë varfërisë

Dhurohen 
mbi 100 karrige
në spitalin 
e Koçanit
Shkup, 16 maj - Kompania “Le-
der”, edhe këtë vit ka vazhduar
aktivitetet humanitare duke
dhuruar mobileri spitalin e
Përgjithshëm në Koçan. Sipas
drejtorit të spitalit,
dr.Aleksandar Serafimov, janë
dhuruar karrige në të gjitha de-
partamentet e spitalit, kirurgji,
gjinekologji, pediatric, dializë
dhe në të gjitha shërbimet dia-
gnostikuese. Me ç’rast drejtori i
këtij spitali ka faleminderuar
bordin drejtues të kompanisë
“Leder”, me shpresën se vepri-
me të tilla humanitare do të
vazhdojë edhe në të ardhmen.
(D.K) 

E godet motoçikleta,
lëndohet rëndë 
63-vjeçarja 
Një grua gjashtëdhjetë e trevjeçare është lën-
duar rëndë në Bit Pazar kur është goditur nga një
motoçikletë, e drejtuar nga një person i panjohur,
i cili është arratisur nga vendi i ngjarjes. Policia
kumtoi se dje në orën 13:26, të punësuarit në
Spitalin e Përgjithshëm të Qytetit "Shën Naumi
i Ohrit" kanë denoncuar se tek ta është sjellë V.K.
(63) nga fshati Kuçevishtë e Shkupit, me lëndim
të rëndë trupor nga aksidenti në Bit Pazar, ku
është goditur nga një motor i drejtuar nga një
person i panjohur, i cili është arratisur nga vendi
i ngjarjes. Janë duke u ndërmarrë masa për
zbardhjen e rastit. 

Shkup, 11 aksidente 
për 24 orë
Një person ka marrë lëndime të rënda, ndërsa
nëntë janë lënduar në lehtë në gjashtë nga 11
fatkeqësi të komunikacionit të regjistruara në
rajonin e SPB Shkup. Policia rrugore sanksionoi 87
vozitës të cilët kanë lëvizur me shpejtësi më të
madhe se e lejuara, ndërsa ka përjashtuar nga
komunikacioni 12 vozitës, prej të cilëve katër nën
ndikim të alkoolit, tetë para se të pajisen me të
drejtën e drejtimit të automjetit motorizues dhe
katër vozitës fillestarë. Nga komunikacioni janë
përjashtuar 13 automjete të paregjistruara, gja-
shtë automjete në mënyrë jo të rregullt, 84 au-
tomjete të parkuara në mënyrë të parregullt,
ndërsa 68 automjete janë marrë nga automjeti i
posaçëm. Shtatëmbëdhjetë këmbësorë kanë ka-
luar rrugën jashtë vendkalimit për këmbësorë,
ndërsa 33 vozitës kanë kaluar në udhëkryq në
dritë të kuqe. Dy vozitës kanë kaluar udhëkryqin
në dritë të kuqe, dy vozitës nuk u kanë dhënë për-
parësi kalimtarëve për të kaluar, pesë janë resh-
tuar në mënyrë të parregullt, njëri ka tejkaluar në
mënyrë të parregullt, përderisa shtatë vozitës nuk
kanë përdorur kapelë mbrojtëse me motoçikletë
dhe moped.

Arrestohet 36 vjeçari i
dënuar me tre vite burg
Pjesëtarë të Policisë së Tetovës të mërkurën në
orët e para të mëngjesit kanë arrestuar 36 vjeça-
rin B.N nga fshati Çegran për shkak të vuajtjes së
dënimit 3 vjet e 6 muaj për vepër penale “përpu-
nim të paligjshëm, mbajtje dhe tregti me armë si
dhe substanca spërkatëse”. Pas arrestimit dhe
mbajtjes së shkurtër të realizuar me urdhër të
gjykatës, personi B.N është dërguar në burgun e
Idrizovës.

Vjedhje e rëndë 
në Tetovë
47-vjeçari me iniciale A.T nga Tetova ka denon-
cuar vjedhje të një çante për femra, e cila një ditë
më parë ka ndodhur në shtëpinë e tyre. Sipas po-
licisë, persona të panjohur përmes derës së
pambyllur kanë hyrë në shtëpi, kur familjarët
kanë qenë në katin e lartë përderisa në katin
përdhese ka qenë e lënë çanta ku ka patur 21 mijë
denarë, rreth 1000 euro, flori të ndryshëm, 8 kar-
tela bankare dhe dy palë çelësa për shtëpi. Pasi
kanë kryer vjedhjen, hajnat janë larguar në drej-
tim të panjohur ndërsa dëmi është përllogaritur
rreth 120 mijë denarë. (U.H)

KRONIKË

Sofje, 16 maj - Nën përkujdesjen e presi-
dencës bullgare me Këshillin e Bashki-
mit Evropian në vitin 2018  dhe nën orga-
nizim të Forumit Bullgar për Liderë
Biznesi (FBLB), në Sofje, vetëm një ditë
para Samitit BE-Ballkani Perëndimorë, u
mbajt konferenca me temë "Perspektiva
e Investimeve: Ballkani Perëndimorë".
Fokusi i konferencës ishte fuqia ekono-
mike e Ballkanit Perëndimor dhe per-
spektivat e investimeve për zhvillimin e
biznesit në rajon, ndërsa qëllimi është
që diskutimet e liderëve të biznesit të
nxisin më shumë bashkëpunimin eko-
nomik rajonal si pjesë e domosdoshme
për integrimin evropian të Ballkanit
Perëndimor  dhe  si çelës për zhvillimin
dhe mirëqenien e tyre.

Nikoqirë të konferencës ishin presi-
denti i FBLB, Iravan Hira dhe ministrja e
Presidencës bullgare me BE-në për vitin
2018, Lilijana Pavlova, ndërsa në mesin e
folësve ishin edhe kryeministri bullgar
Bojko Borisov dhe presidenti i Këshillit
evropian Donald Tusk. Republika e Ma-
qedonisë u prezantua nga Ministri i Eko-
nomisë, Kreshnik Bekteshi, i cili në
tryezën e rrumbullakët foli në temën "Po-
tenciali Ekonomik i Ballkanit Perëndi-
mor", ku në mesin e folësve u përfshinë
edhe zëvendëskryeministri i Bullgarisë
dhe ministrat e ekonomisë nga Bullgaria,
Serbia, Kosova, Bosnja dhe Hercegovina,
Shqipëria dhe Mali i Zi. "Prosperiteti eko-
nomik është bazë për të siguruar stabili-

tet afatgjatë dhe zhvillim të rajonit të
EJL, por gjithashtu edhe parakusht për
një proces më efikas të integrimit evro-
pian. Miratimi i Strategjisë për EJL 2020
nga qeveritë në rajon konfirmon an-
gazhimin për forcimin e bashkëpunimit
rajonal dhe lidhjeve ekonomike, duke
theksuar idenë e zhvillimit të qëndrue-
shëm përmes koordinimit më të madh të
politikave nacionale", tha Bekteshi në di-
skutimin e tij, duke rikujtuar se procesi i
Berlinit dhe Samiti i Parisit mbajnë foku-
sin e lidhjes rajonale  ku u premtua se
do sigurohen fonde shtesë për të për-
mirësuar infrastrukturën në rajon. Bekte-
shi përmendi edhe Planin aksional
shumëvjeçar për krijimin e një zone eko-
nomike rajonale në Ballkanin Perëndi-
mor, me kërkesë të vendeve të rajonit, si
rezultat i Samitit të Triestes, synimi i së
cilës është qasje e përbashkët në promo-
vimin e bashkëpunimit ekonomik duke
nxitur integrimin e mëtejshëm të tregti-
së, gjetjen e hapësirës rajonale dinamike
për investime, lehtësimin e qarkullimit
në rajon dhe krijimin e një agjende për
integrimin digjital.

"Zbatimi i këtyre aktiviteteve synon të
sigurojë qarkullimin pa pengesë të mal-

lrave, shërbimeve, kapitalit dhe fuqisë
punëtore të kualifikuar,aktivitete këto
që do ta bënin  rajonin më tërheqës për
investime dhe tregti, do përshpejtonin
konvergjencës me BE dhe do sillnin pro-
speritet për të gjithë qytetarët e saj. Zona
ekonomike rajonale bazohet në parimet
e mosdiskriminimit, duke krijuar kushte
të barabarta për të gjithë në rajon", tha
Bekteshi. Ai theksoi angazhimin e Qeve-
risë së Maqedonisë për zbatimin e vazh-
dueshëm të axhendës për reforma në ni-
vel ekonomik, i cili pasqyrohet në
prioritetet e përzgjedhura të Programit
të ri për Reforma Ekonomike, i cili
mundëson ambient më të mirë afarist
dhe përmirësim të konkurrencës, duke
vënë theksin në Planin e qeverisë për
rritje Ekonomike , në veçanti masat e
shtyllës së tretë për mbështetje finan-
ciare të ndërmarrjeve mikro, të vogla dhe
të mesme, duke qenë se mu këto ndër-
marrje  janë  bartëse të ekonomisë së
përgjithshme. "E ardhmja jonë varet nga
angazhimi ynë për të nxitur rritjen eko-
nomike, mbështetjen për bizneset e suk-
sesshme dhe bashkëpunimin rajonal
dhe respektin e ndërsjellë", tha Bekteshi
në konferencën në Sofje.

BEKTESHI NË KONFERENCËN E BALLKANIT PERËNDIMOR NË SOFJE

Bekteshi përmendi edhe
Planin aksional
shumëvjeçar për krijimin e
një zone ekonomike
rajonale në Ballkanin
Perëndimor, me kërkesë të
vendeve të rajonit si rezultat
i Samitit të Triestes, synimi i
së cilës është qasje e
përbashkët në promovimin
e bashkëpunimit ekonomik

PAVARËSI MË TË MADHE FINANCIARE PËR GRATË, KËRKON LOE 

Gratë janë ende pak në vende udhëheqëse, ndërsa në raste të caktuara për
profesion të njëjtë paguhen më pak nga burrat. Nga Lidhja e Odave ekonomike
kërkojnë përcjellje të trendeve evropiane për rritje të pjesës së grave në ekonomi
dhe zvogëlim të hendekut në rrogat mes burrave dhe grave. Propozojnë që të
gjendet sistem që do të jetë në funksion të inkuadrimit më intensiv të grave në
tregun e punës, që të rritet qasja e grave në financa dhe të mënjanohen barrierat në
shoqëri që ende ekzistojnë. "Gratë jo që nuk pranojnë të jenë në funksione
udhëheqëse, por ne kemi problem në bazën e shoqërisë për shkak se nuk kemi
konsolidim të institucioneve dhe kushteve që një grua familjare të lë në
përkujdesje fëmijën e saj që të mund t'i kryejë detyrimet e saj punuese", theksoi sot
në konferencën për shtyp Gabriela Kulebanova", anëtare e Këshillit drejtues të
Lidhjes së odave ekonomike të Maqedonisë. Statistika tregon e në Maqedoni,
numri i përgjithshëm i grave të punësuara është 282 mijë nga të cilat 76,3 për qind
punojnë në sektorin privat. Mbi 30 për qind e firmave të reja në sektorin privat janë
të hapura nga gratë, të cilat janë të përfaqësuara me 12 për qind në pozicione
menaxhere. Sipas të dhënave të Bankës Botërore, është evidentuar trend i
zvogëlimit konstant të numrit të grave, të cilat marrin pjesë në tregun e punës.
Kështu, në vitin 2013 ka pasur 44 për qind, ndërsa në vitin 2017, 42 për qind, ndërsa
në pozicione të larta udhëheqëse kanë qenë nën dy për qind. 

Një zonë e përbashkët
ekonomike



8 AKTUALE
Koha, e enjte 17 maj, 2018 

Në bazë të Vendimit për fillimin e procedurës për PPP nr. 08-100 /8 nga 30/01/2018 në bazë të nenit 28 të Ligjit për koncesionet dhe llojet 
tjera t  PPP (Gazeta zyrtare nr. 6 prej 13.01,2012 ...nr. 144 nga 30.09.2014), komuna e Bërvenicës përmes komisionit përndarjen  e  PPP-
publikon 

THIRRJEN E HAPUR  Nr. 01/2018 
PËR DHËNIEN E KONTRATËS SË PPP PËR RINDËRTIM, MODERNIZIM DHE MIRËMBAJTJE TË NDRIÇIMIT PUBLIK 

NË KOMUNËN E BËRVENICËS. 
1. Lënda e tenderit 
Lënda e tenderit është ndarja e kontratës për vendosje  e partneritetit publiko -privat (në tekstin e mëtejmë: Kontratë për PPP) për ofrimin 

e shërbimeve për ndriçim publik në komunën e Bërvenicës e cila realizohet si furnizim publik (në tekstin e mëtejmë: PPP projekt.) 
2. Metoda e realizimit të kontratës për PPP 
 2,1. Partneri privat do t  realizojë zëvendësimin / vendosjen e 1.865 dritave poçeve me llambat e kursimit të energjisë në afat prej  12 

muajve nga dita e hyrjes në fuqi të kësaj kontrate. Orari dhe dinamika e zëvendësimit / instalimit vendosja e llambave në paragrafin 1 të këtij 
neni, me marrëveshje do ta përcaktojnë palët kontraktuese. Llambat kursyese nga paragrafi 1 do të zëvendësohen gjatë afatit të kësaj 
Kontrate, sipas nevojës. Në rast të prishjes ose djegies parakalimit të 11 viteve llogaritur nga data e hyrjes në fuqi të kësaj kontrate, llambat 
kursyese nga paragrafi 1 do të zëvendësohen me llamba të reja të kursimit të energjisë. Brenda 12 muajve nga data e hyrjes në fuqi të kësaj 
marrëveshje, Partneri private ka për detyrë: 

• të vendos orëmatës të reja (kontaktor, siguresa, kabllo) dhe zhvendosjen e orëmatësve jashtë trafostacionit të  EVN si dhe lidhjen e 
(kabllove) për furnizimit nga trafo e përhershme deri te rrjeti për ndriçim rrugor; 

• të instalojë automatiz m dhe kontroll të sistemit (vendosja  e pajisjeve inteligjente për kontrollim) dhe 
• të instalojë harduerin dhe softuerin në pjesën automatike dhe kontrollin. 
Për punët e përmendura në paragrafët 1 dhe 5 të këtij neni, palët Kontraktuese do të bëjnë pranimin teknik, për të cilat ata do të bëjnë 

procesverbal. 
Palët Kontraktuese bien dakord se periudha e përmendur në paragrafin 1 të këtij neni mund të zgjatet,  pa pësuar Partneri privat dhe të 

paguajë gjobë kontraktuese të nenit 28 të kësaj Kontrate, në rast të forcës madhore, ose nëse deri në vonimin e plotësimit të afateve të 
përshkruara për shkak të fajit të Partnerit Publik, ose për shkak të një vendimi të organit kompetent, i cili nuk lidhet me shkeljen e kësaj 
kontrate dhe me normat dhe rregullat nga ana Partneri Privat. 

Partneri privat është i detyruar të informojë me shkrim Partnerin Publik për ndodhjen e një prej arsyeve nga paragrafi 7 i këtij neni 
brenda 3 ditëve nga dita e ndodhjes së arsyes. . 

Në rast të ndërprerjes për shkak të paragrafit 7 të këtij neni, afatet do të vazhdohen për aq kohë sa ndërprerja ka zgjatur. 
2.2 Dritat kursyese dhe pajisjet e nënpikës 2.1.  deri në skadimin e  afatit të kësaj kontrate janë në posedim të Partnerit Privat. 
2, .3. Lënda e kontratës PPP është i pandashëm. Ofertuesi duhet të përfshijë të gjithë komponentët në ofertën e tij. Përndryshe, oferta do 

të konsiderohet e papranueshme. 
3. Vlera e përllogaritur e PPP 
Vlera e parallogariture kontratës PPP është 364,494 € pa TVSH. 
4. Lloji i procedurës për ndarjen e kontratës për partneritet publiko-privat 
Ndarja e Kontratës për PPP do të bëhet përmes një procedure të hapur duke publikuar shpallje që është në pajtueshmëri me dispozitat e 

Ligjit mbi Koncesionet dhe Partneritetin Publiko Privat 
5. E drejta për të marrë pjesë 
Të drejtë të paraqitjes së ofertës kanë të gjitha subjektet e interesuara vendase dhe të huaja juridike dhe fizike, si dhe grup të ofertuesish 

(konsorcium), me asnjë detyrim për t'u bashkuar në një formë ligjore sipas kushteve të përcaktuara me Ligjin për koncesione dhe partneritet 
publik-privat ,  që kanë marr dokumentacionin e tenderit. 

6. Periudha e vlefshmërisë së ofertës 
Periudha e vlefshmërisë s  ofertave do të jetë 180 ditë kalendarike nga data e hapjes së ofertave për të cilën oferta në të gjitha elementet e 

saj është e detyrueshme për ofertuesin. Ofertat që përmbajnë periudhë më të shkurtër vlefshmërie se ato të përcaktuara në këtë artikull të 
dokumentacioni të tenderit do të refuzohen si të papranueshme. 

7. Kompensimi dhe mënyra e ngritjes së DT 
Komuna e Bërvenicës me seli në rr. Marshall Tito pn, Bërvenicë Republika e Maqedonisë (në tekstin e mëtejmë: Partner publik) telefon 

për kontakt 044/456-005 E-mail: komuna.brvenices@gmail.com 
Personi kontaktues Haqim Ramadani haqim_r@yahoo.com 
Dokumentacionin  e plotë t  tenderit në gjuhën maqedonase (version elektronik) mund të blihet nga ofertuesit e interesuar me paraqitjen 

e një kërkesë me shkrim në adresën e dhënë më sipër dhe me pagesën e një tarife të pakthyeshme 6,000.00 denarë. Metoda e pagesës do të 
jetë nëpërmjet formularit PP50, llogarinë e mëposhtme: Banka: Banka Popullore e Maqedonisë 

Numri i llogarisë: Llogaria 100000000063095: Llogaria shfrytëzuese e Buxhetit 840-145-03182kontohyrëse 724125 Programi: 00 
 
8. Përgatitja e ofertës 
Oferta përgatitet në përputhje me kushtet e përcaktuara në ftesën për dorëzimin e ofertave dhe Dokumentacionit të Tenderit dhe 

dorëzohet duke përdorur formularin origjinal të ofertës, dhënë në Shtojcën nr. 1 të këtij dokumenti të tenderit. 
8.1 E drejta për të dorëzuar një ofertë 
Vetëm ofertuesi që ka paguar dhe ka dorëzuar do kumentacionin e tenderit nga Partneri Publik mund të dorëzojë një ofertë. 
8.2 Afati i fundit për dorëzimin e ofertave 
Afati i fundit për dorëzimin e ofertave është 27.06.2018 deri në ora 12:00 sipas kohës lokale. 
Ofertat e dorëzuara pas skadimit të afatit të fundit për dorëzimin e ofertave do të refuzohen si të vonuara 
Ofertat dorëzohen në adresën e më  poshtme: Komuna e Bërvenicës, rr. Marshal Tito pn, Bërvenicë, Republika e Maqedonisë 
9, Kriteret për ndarjen kontratës publike-private të partneritetit 
Kriteri për dhënien e kontratës për PPP është një PPP që partneri publik (organi kontraktues) do t'i paguajë Partnerit Privat në muaj për 

tërë kohëzgjatjen e kontratës PPP. 
10. Hapja publike e ofertave 
Hapja publike do të mbahet më datë 27.06.2018 në orën12:00 në lokalet e Komunës së Bërvenicës në adresën Marshall Tito pn 

Bërvenicë. 
                          KOMUNA E BËRVENICËS 

 

 
REPUBLIKA E MAQEDONISË 

AGJENCIA E ADMINISTRATËS 
  

Në bazë të nenit 35 të Ligjit të Nëpunësve Administrativë („Gazeta Zyrtare e Republikës së Maqedonisë” nr. 27/14, 199/14, 48/15, 
154/15, 5/16, 142/16 dhe 11/18) dhe Rregullores së mënyrës së zbatimit të procedurës për punësim të nëpunësve administrativë 
(„Gazeta Zyrtare e Republikës së Maqedonisë” nr. 27/18), lidhur me nenin 20-g të Ligjit të punësuarve në sektorin publik  („Gazeta 
Zyrtare e Republikës së Maqedonisë” nr.  27/14, 199/14, 27/16 dhe 35/18) dhe Rregullores së elementeve të obligueshme të shpalljes 
publike të plotësimit të vendit të punës në sektorin publik përmes punësimit dhe fletëparaqitjes për punësim, si dhe të formës, 
përmbajtjes dhe mënyrës së mbajtjes së regjistrit të personave që kanë dhënë të dhëna të rrejshme gjatë punësimit në sektorin publik  
(“Gazeta Zyrtare e Republikës së Maqedonisë” nr. 34/15), Agjencia e Administratës publikon 

 
SHPALLJE PUBLIKE NUMËR – 13 /2018 

     për punësimin e  1  nëpunës shtetëror nga grupi I, nëngrupi I në „Qytetin e Shkupit “për vendet e punës në vijim:  
 

1. UPR0101V02000 Bashkpunëtor i lart për përgatitje të materialit dhe dokumenteve për 
furnizime publike, Njësia për furnizime publike, Sektori për çështje të përgjithshme 

1 realizues(ë) 

Kushtet e përgjithshme:  
- Të jetë shtetas i Republikës së Maqedonisë, 
- Ta njohë mirë gjuhën maqedonase, 
- Të jetë i moshës madhore, 
- Të ketë aftësi të përgjithshme shëndetësore për vendin e punës, 
- Me vendim gjyqësor të mos i jetë shqiptuar dënim ndalese për kryerjen e profesionit, veprimtarisë ose detyrës. 
 

Kushtet e posaçme: 
-   niveli i kualifikimeve VI B sipas kornizës maqedonase të kualifikimeve dhe së paku 180 kredi sipas ECTS ose të kryer shkallën 

VII/1, Shkenca juridike, shkenca ekonomike  

-   së paku 2 (dy) vjet përvojë pune në profesion  

 
 
 

    Kompetencat e përgjithshme:  

 -   zgjidhje të problemeve dhe marrje të vendimeve për çështje të sferës së tij 

 -   mësim dhe zhvillim 

 -   komunikim 

 -   arritje të rezultateve 

 -   puna me të tjerë/puna ekipore 

 -   ndërgjegjësim strategjik 

 -   orientim kah palët/palët e interesuara; dhe 

 -   menaxhim financiar 

 
 
 

              Kompetenca të posaçme: 
 -   njohje aktive të programeve kompjuterike për punë në zyrë 

 -   njohje aktive të një prej gjuhëve më të folura të Bashkimit Evropian (anglisht, frëngjisht, gjermanisht) 

 
 
 

Kushtet shtesë:   
-   çertifikat përkatëse për dhënie të provimit për persona për furnizime publike në përputhje me ligjin 29-a nga LFP 

 
 
 

Orari i punës : 
- Ditët e punës e hënë - e premte 
- Orët javore të punës 40 
- Orari ditor i punës 08:30 - 16:30 

Rroga neto: 23.232,00 denarë 

VËREJTJE: Sipas planit vjetor për punësim në institucionin përkatës për vitin 2018 janë të parapara: Rom(e) 1. 
Kushtet e lartpërmendura në shpallje kandidatët duhet t’i plotësojnë në momentin e aplikimit në formë elektronike nëpërmjet 

profilit të përdoruesit të krijuar në faqen e internetit të Agjencisë së Administratës. 
Afati i aplikimit zgjatë 15 ditë, duke llogaritur nga dita e publikimit të shpalljes. Pas mbarimit të afatit për aplikim, shpallja do të 

jetë e larguar nga faqja e internetit e Agjencisë. 
Pas kalimit të afatit të aplikimit, shpallja do të jetë e hequr nga faqja e internetit e Agjencisë. 
Kandidatëve u kërkohet fletëparaqitjen ta plotësojnë në tërësi, të jenë precizë dhe të japin të dhëna të sakta. Kandidatët e paraqitur 

në shpalljen publike në faqen e internetit të Agjencisë së administratës do të informohen, për kohën dhe vendin e mbajtjes së çdo faze 
të ardhshme të procedurës për selektim të nëpunësit administrativ. 

Faza e 1 – rë: selektimi administrativ realizohet në një afat prej 15 ditësh pas mbarimit të shpalljes së publikuar.  
Faza e 2 – të: provimi i nëpunësit administrativ realizohet në një afat jo më të shkurtër se 10, dhe jo më të gjatë se 30 ditë pas 

mbarimit të fazës së 1 – rë. Ai incizohet dhe emetohet drejtpërdrejtë në faqen e internetit të Agjencisë së administratës.  
Faza e 3 – të: kontrollimi i vërtetësisë së provave dhe intervista realizohet në një afat prej 10 ditësh pas mbarimit të fazës së 2 – të.  

Evis HALILI 

Shkup, 16 maj - Kushte dinjitoze
pune, paga më të larta..., ndryshi-
me në statusin e mësimdhënësve
dhe përfshirje aktive të tyre në pro-
cesin e reformave të pritshme në
arsim ka premtuar ministrja e Ar-
simit dhe Shkencës, Renata Despo-
tovska. Sipas saj çdo reformë, sado
e hartuar mirë do të ishte e kotë
dhe nuk do të kishte asnjë lloj efek-

ti në sistemin arsimor nëse kuadri
mësimor nuk është pjesë e tyre, e
ndjen vetën të përjashtuar dhe
nuk i sigurohet mbështetja e
duhur nga Qeveria. Deklaratat e
ministres janë bërë gjatë konfe-
rencës së organizuar të martën nga
fondacioni Shoqëria e hapur me
temë - “Reformat në arsim : sfidat
dhe perspektivat në arsimin e më-

suesve”. Organizatorët e kësaj kon-
ference kanë kërkuar që mësuesit
të jenë aktorë kryesorë në harti-
min e politikave në arsim dhe part-
nerë në ndërtimin e reformave. 

“Për ndryshimet që nënkup-
tojnë një arsim më të mirë ne i
kemi përfshirë mësuesit, një pjesë
prej të cilëve janë të përgatitur dhe
të tjerët në gazë përgatitore dhe

kjo është mënyra më e mirë që të
arrihet qëllimi i projektuar. Gjith-
sesi që planet tona në këtë aspekt
nuk lidhen vetëm me kuadrin ak-
tual arsimor në marrëdhënie pune,
por edhe me gjeneratat e arsim-
tarëve që do të dalin dhe që do të
duhet të jenë të gatshëm që t’iu
përgjigjen sfidave të reja arsimore,
sociale dhe ekonomike që i bart në

vete ky profesion fisnik”, ka thënë
ministrja. Organizatorët e kësaj
konference theksuan se përmirësi-
mi i statusit të kuadrit më-
simdhënës është një prej priorite-
teve, ndërsa përfshrija e tyre në
hartimin e politikave arsimore e
patjetërsueshme. Elizabeta Seki-
raska nga FSHH ka sjellë në vë-
mendje vendimet e qeverisë së ka-
luar dhe efektet negative të një
sërë reformave që janë bërë viteve
të fundit në arsim. 

“I pamë se shumë prej këtyre
reformave të pamenduara mirë, që
nuk arritëm të realizoheshin tre-
guan se ishin të përshpejtuara, pa
rezultate që të vazhdohej me të
tjerat duke na detyruar që të për-
ballemi me probleme komplekse.
Duke sjellë kështu një situatë të
tillë ku arsimi në vend që të jetë
një prej nënsistemeve më stabil
shoqëror të shndërrohej në një
gjenerator problemesh edhe për
sfera të tjera”, ka thënë Sekiraska.
Në një hulumtim të prezantuar
nga FSHH në Maqedoni funksio-
nojnë rreth 20 fakultete për eduki-
min e kuadrit arsimor, si edhe 71
programe studimore. 

KONFERENCË PËR SFIDAT NË ARSIM 

Reformat pa mësuesit janë të kota
Ministrja e Arsimit dhe
Shkencës, Renata
Despotovska ka
premtuar se nga muaji
shtator mund të priten
ndryshime në statusin e
kuadrit mësimdhënës,
kushte dinjitoze pune,
paga më të larta...,
ndryshime ligjore dhe
përfshirje aktive të tyre
në procesin e reformave
të pritshme në arsim.
Ndërsa organizatorët e
kësaj konference kanë
kërkuar që mësuesit të
jenë aktorë kryesorë në
hartimin e politikave në
arsim dhe partnerë në
ndërtimin e reformave 

Publicitet

Komuna e Çairit është një prej
komunave në vend, e cila në konti-
nuitet, me përkushtim dhe me in-
teresim të madh përcjellë dhe
mbështetë aktivitetet e Shoqatës
së pensionistëve Çair. Kjo mes tje-
rash u tha në takimin që u mbajt

më 8 maj të këtij viti mes përfaqë-
suesve të Shoqatës së pensionistë-
ve Çair dhe Kryetarit të Komunës
së Çairit, Visar Ganiu. Si shenjë
falënderimi për mbështetjen që
kryetari dhe komuna në kuadër të
mundësive të tyre ua japin pensio-
nistëve, kryetrari i Shoqatës Men-
tor Qoku, kryetarit Ganiu i dhuroi
mirënjohje, kopje të monografisë
së LSHPM në gjuhën shqipe me

përkushtim nga kryetari Argirov-
ski, kopje të gazetës “Penzioner
Plus”, ku është vendosur teksti për
revynë folklorike, ku prezent ishte
edhe vet kryetari i komunës, ndër-
sa nikoqir ishte shoqata e pensio-
nistëve Çair dhe disa fotografi me
kryetarin e komunës nga revyja. 

“Sot kemi realizuar takim me
përfaqësuesit e SHP Çair, në të cilin
kemi biseduar për atë se çka në të

ardhmen mund të bëjë vetëqeveri-
sja lokale për të ndihmuar në
lidhje me kualitetin e jetës së pen-
sionistëve tanë. Çdoherë do t’i
ndihmojmë më të moshuarit, për
ata të cilët me angazhimin e tyre
jetësor kanë kontribuar për zhvilli-
min e komunës sonë”, tha kryetari
Visar Ganiu, duke falënderuar për
mirënjohjen dhe monografinë, për
të cilat tha se kanë rëndësi shumë

të madhe, dhe premtoi bashkëpu-
nim edhe më të madh në të ardh-
men me pensionistët.  

Kryetari Qoku, duke iu falën-
deruar për mbështetjen dhe an-
gazhimin personal të kryetarit, tha
se pensionistët dinë të vlerësojnë
dhe se ajo i inkurajon që të përpi-
qen në arritjen e sukseseve edhe
më të mëdha.  Kryetari i Komunës
së Çairit, Visar Ganiu, i shoqëruar
me një pjesë të bashkëpunëtorëve
të tij më 27 prill 2018 vizitoi shtë-
pinë e personave të moshuar “Lika
Çopova” në Fushë Topanë. Qëllimi
i kësaj vizite ishte dhënia e mbësh-
tetjes së projektit të organizatës
joqeveritare për lëvizje globale hu-
manitare, gjatë së cilës vizitë ai
dhuroi katër karrige multifunksio-
nale për katër persona të moshuar
dhe në gjendje jo të mirë në shtë-
pi. Më pastaj, udhëheqësi i shtëpi-
së Rauf Hamidi e falënderoi krye-
tarin për mbështetjen dhe
ndihmën që e dha, si dhe e njoftoi
me kushtet jetësore në shtëpi. 

(Vasil Paçemski)

Nga i njëjti vend të dëgjohen
këngët e gjuhëve dhe traditave të të
gjitha nacionaliteteve në Maqedo-
ni dhe në të njëjtën valle, dorë për
dore, njëri afër tjetrit, të gjenden në
laramani jo vetëm burra e gra, por
edhe nga të gjitha nacionalitetet,
ishte fotografia e vërtetë për taki-
min multietnik të pensionistëve që
më 20 prill 2018, që u mbajt në Te-
tovë.  Këtë qytet, por edhe tërë këtë
rajon e karakterizon pikërisht llojl-
lojshmëria e këtillë, multietniciteti,
multikultura, kualitete të cilat në të
kaluarën ka patur tentime të dëm-
tohen, por çdoherë ka fituar - njeriu
dhe njerëzimi. Ndoshta edhe nga
deklaratat e të gjithëve, duhet të
nxirren porositë, ose siç thotë krye-
tarja e Komunës së Tetovës, Teuta
Arifi, “të gjithëve ju shoh si prindë-
rit e mi”, ndërsa Dragi Argirovski,
kryetari i LSHPM u shpreh se “pre-
zenca e njerëzve me karakter dhe
dëshirë për jetë të përbashkët dhe

transmetim të atmosferës së tillë
deri te gjeneratat më të reja”. 

Këtu në Tetovë, në sallën e re-
storantit “Arena”, u dëgjuan këngë
për “Manastirin...”, “Tetovën...”, “De-
lete ja parçete ja...”, për mërgimin
dhe shumë të tjera në gjuhën ma-
qedonase, ose “Krisi pushka...”, “Ha-
san aga”, dhe shumë këngë tjera ka-
rakteristike për kulturën dhe
melosin shqiptar, si dhe këngë dhe
valle nga hapësirat e ish Jugosllavi-
së, dhe tërë Ballkanit. Ndoshta
kulm i gjithë kësaj ishte kur nga
goja e këngëtares nga Gostivari Ele-
na Jakimovska dëgjuam “Një është
Zoti - Një është Allahu” si tërësi e
një kënge, si himni dhe dhe vërte-
tim për bashkëjetesë dhe bashkësi
për të gjithë ata që jetojnë në këto
hapësira.  

Me zgjedhe të lirë, biseduam

me dy pjesëmarrës në takim. Petar
Zahariev, kryetar i SHP Negotinë na
tha se deri tani ka marrë pjesë në të
gjitha këto takime dhe çdoherë ka
krijuar miqësi dhe shoqërime të
reja.

“Takime të këtilla ose të ngjash-
me mbahen edhe në rajonet tjera të
Maqedonisë, por ky i Tetovës me të
vërtetë është për shembull. Kam
nderin të jem pjesëmarrës dhe taki-
min e kam shumë për zemër. Pande
Çoçkovski nga shoqata e pensioni-
stëve të luftës i mahnitur ka folur
për takimin. 

“Manifestimet e këtilla duhet të
mbahen çdo ditë e më shumë në
Maqedoni, ndërsa ne të gjeneratës
së tretë të transmetojmë monoli-
tetin dhe pasurinë tonë nga jeta e
përbashkët e të rinjve. Nuk ka pasu-
ri më të madhe sesa ajo që këtu

përçohet në gjuhët prej më të ndry-
shmeve dhe me shfaqje të përba-
shkët. Këtu të gjithë pensionistët
jemi të barabartë dhe në gjuhën e
përbashkët argëtohemi dhe gë-
zohemi që jemi së bashku”. 

Për herë të parë, në këtë takim
multietnik të shtatë me radhë,
morën pjesë edhe pensionistët nga
Kosova. Kjo ishte shenjë se takimi
ngadalë por sigurt do të pushtojë
hapësirat ballkanike dhe do të para-
qet shembullin për jetë të përba-
shkët dhe besim të ndërsjellë edhe
jashtë kufijve të vendit tonë.

Mustafa Rushiti (Obiliq) na dek-
laroi: “Me SHP Tetovë kemi nënshk-
ruar Memorandum për bashkëpu-
nim”, ndërsa ajo do të thotë edhe
afërsi të pensionistëve nga Maqe-
donia dhe Kosova. Prezenca jonë në
këtë takim është fillimi i veprimta-

risë sonë të përbashkët dhe bashkë-
punimit të mëtutjeshëm në interes
të pensionistëve të të dyja shoqa-
tave”. 

Musa Jorganxhiu (Prizren) na
tha: “Sharri nuk na ndanë, por na
bashkon. Lehtë do ta kalojmë që të
jemi së bashku, të shoqërohemi
dhe të pasurojmë përmbajtjen e
ditëve tona të pensionistit, të jetës
sonë të gjeneratës së tretë. Për herë
të parë jam në një takim të këtillë
dhe me kënaqësi të madhe po e
përjetoj. Do të transmetojmë këto
përvoja edhe tek ne”. 

Se pensionistët nga Maqedonia
japin kontributin e tyre në jetën e
përbashkët në Ballkan, Dragi Argi-
rovski, kryetari i LSHPM e ilustron-
te me pjesëmarrjen e tyre në festi-
valin ndërkombëtar për gjeneratën
e tretë të jetës në Lubjanë, Repu-
blika e Sllovenisë. Ai shpreson se
edhe këtu në Tetovë, një ditë do të
mbahen takimet e pensionistëve
nga i tërë Ballkani. Shaban Azizi,
kryetari i SHP Tetovë gjatë bisedës
na tha se do të zgjerojë kuptimin e
ekskursioneve në vendet fqinje, dhe
pensionistët e shoqatës do të
shkojnë edhe më larg, dhe jo vetëm
në vendet siç është rasti për mo-
mentin, Serbi, Bullgari dhe Shqipë-
ri. Azizi në fund shprehu kënaqë-
sinë e tij me fjalët: “Më vjen mirë
që pikërisht në Tetovë po ndodhë
bashkëpunimi i këtillë i personave
të gjeneratës së tretë në vendin
tonë. Kjo më bën krenar dhe më jep
gëzim”! (Gjoko Eftoski)

GANIU PRITI PENSIONISTËT 

Bashkë me Çairin për jetë më të mirë
"Çdoherë do t’i
ndihmojmë më të
moshuarit, për ata të cilët
me angazhimin e tyre
jetësor kanë kontribuar
për zhvillimin e komunës
sonë”, tha kryetari Visar
Ganiu, duke falënderuar
për mirënjohjen dhe
monografinë, për të cilat
tha se kanë rëndësi
shumë të madhe, dhe
premtoi bashkëpunim
edhe më të madh në të
ardhmen me pensionistët

TAKIME MULTIETNIKE TË PENSIONISTËVE 

Porosi për gjeneratat e reja 
Këtu në Tetovë, në sallën
e restorantit “Arena”, u
dëgjuan këngë për
“Manastirin...”,
“Tetovën...”, “Delete ja
parçete ja...”, për
mërgimin dhe shumë të
tjera në gjuhën
maqedonase, ose “Krisi
pushka...”, “Hasan aga”,
dhe shumë këngë tjera
karakteristike për
kulturën dhe melosin
shqiptar, si dhe këngë
dhe valle nga hapësirat e
ish Jugosllavisë, dhe tërë
Ballkanit

Themelues: Arben Ratkoceri dhe Lirim Dullovi

P
ër një periudhë kohore brenda
një jave u ndesha me disa ak-
tivitete kulturore dhe u takova
me disa artistë, të cilët me sol-

lën në vëmendje rëndësinë e origjinës
por dhe potencialin dhe fuqinë që një
individ krijon kur ajo kombinohet me
dije dhe kultura duke prodhuar ve-
pra universale. Por, a duhet të jemi
rob të origjinës? Të jetuarit në Maqe-
doni, ku ndeshesh shpesh me përpla-
sjen e origjinave të njerëzve, edhe kur
ti nuk do, mbase të bën më të ndje-
shëm për këtë fenomen. 

Por, nga ana tjetër, rastet me të
cilët u ndesha unë dhe të tjerët, sëri-
sh më bënë të mendoj se të pranuarit
se kush je të krijon një lëkurë më të
rehatshme dhe në rastet në fjalë,
edhe vepra dhe art shumëdimensio-
nal që shkojnë përtej asaj origjine.
Kur flasim për njerëz, veprat e të cilë-
ve janë globale, mbase dhe i
ngarkojmë kur me çdo kusht duam
t’i lidhim me rrënjët dhe origjinën që
kanë, sepse është e qartë se ata e kanë
tejkaluar atë. Por, është e bukur dhe
njerëzore kur dëgjon nga vetë këta
njerëz, se rrënjët e tyre kanë qenë
frymëzim. Kush do qofshin këta
rrënjë, por në rastin konkret janë sh-
qiptare.

IBRAHIM KODRA
Një nga zhvillimet më të rëndësi-

shme kulturore të këtyre ditëve është
ekspozita e Ibrahim Kodrës, e hapur
në Galerinë Kombëtare të Maqedo-
nisë. Një ekspozitë retrospektive e
piktorit shqiptar që jetoi në Itali (1918-
2006), por që veproi në krahë të pik-
torëve të mëdhenj si Dali, Miro, Pi-
casso, etj. me të cilët kishte dhe
miqësi. Ekspozita është seriozisht e
rekomandueshme sepse është një
nga më tërheqëset kohëve të fundit
dhe jo vetëm se është nga një artist
shqiptar, por sepse veprat e tij janë
pjesë e koleksioneve dhe historisë së
artit botëror.

Do ndalem pak te origjina. Kodra
sidomos në fund të viteve të tij pati
një lidhshmëri më të madhe me ven-
din e tij Shqipërinë. Ishte i lindur në
Ishëm, dhe meqë nuk kishte jetuar
në Shqipërinë komuniste, pas rënies
së regjimit, komunikimet e tij me
vendlindjen ishin shumë të shpeshta. 

Në fakt mund edhe të thuhet se
rrënjët kanë qenë gjithnjë me të. Kjo
i vihet re ne punimet dhe motivet.
Madje mbase pikërisht ky miks i
rrënjëve të një individi, të ushqyerit
me kulturën e rrethit dhe vendit nga
vjen, duke filluar nga prindërit që e
kanë rritur, e kombinuar me shkolli-

min dhe kulturën e vendeve nga
shkon, prodhon atë univerzalizmin
unik të cilit i referohen pastaj njëlloj
njerëzit në gjithë rruzullin tokësor.
Në kontekstin tonë, ne si individ kjo
na bën të lidhur me botën. 

Merr mesazhin se kulturalisht
edhe ti mund të japësh në kultura
dhe vende të ndryshme, ashtu siç
edhe marrim që ndodh më shpesh.
Ka edhe atë elementin e krenarisë
fine, që megjithatë, referimet este-
tike, në këtë rast në artin pamor,
bëhen të njëjta dhe kuptohen ngja-
shëm, nëse jo njëlloj nga të gjithë art-
dashësit. Kjo aq më shumë përfor-
cohet sepse nuk është interpretim
emotiv euforik, se shikon veprat e një
shqiptari botëror, por sepse këtë e ke

të dëshmuar prej vetë tij. Kritika e
quante Ibrahim Kodrën "Picasso i
gjallë", kurse në një intervistë ai fliste
me aq pasion për origjinën e tij që
padyshim kishin ndikim dhe te arti i
tij. Dhe po në këtë intervistë, do të
deklaronte:

"Kam lindur në Ishëm unë. Jam
ishmak. E Ishmi është afër Durrësit e
Tiranës. Nga Kodra e Ishmit shihet Ti-
rana, Durrësi, Lezha, Mamurrasi,
Kruja dhe një pjesë e mirë e Detit
Adriatik, është vend i bukur, apo jo. A
e dini atë historinë, se si u tha Skën-
derbeu ushtarëve të tij kur ishte për
herë të parë atje. I mahnitur nga
pamja lart në kodër ai thirri: Ou? Sa
hijshëm! Dhe sa herë binte fjala për
atë vend, ai thoshte, -atje te vendi hij-

shëm…. E kështu hijshëm, e hijshëm,
i mbeti emiri Ishëm si sot. Skënder-
beut i pëlqeu aq shumë ai vend, sa
ngriti dhe Kalanë e tij aty në kodër,
aty afër kam shtëpinë unë, Kodër
Ishëm quhet."

Dhe me sa duket aq e forte është
lidhja me origjinën e rrënjët sa edhe
po të duash t’i lëshosh, s’të lëshojnë
ato. Po kur e them këtë, s’duhet marrë
në tone nacionaliste, por si fakt i
njerëzve që vetë e deklarojnë. Nga të
cilët duhet të mësojmë. Aq më shumë
ata që tundohen nga prirje e fryma të
ndryshme. Siç shohim "e ndryshmja"
edhe mund të jetë një pasuri më
shumë, por jo edhe përçudnim i vet-
vetes. Sepse nëse humbet origjinalite-
ti i rrënjëve del mish mash dhe jo
miks pararojë që është i joti, por që e
kuptojnë dhe e lexojnë të tërë.

ELENI (ENTELA) FOUREIRA
Dhe në referime mbase më trivia-

le, paralelisht me ekspozitën e Kodrës
në Shkup, ndodhte dhe Evrovizioni
në Lisbonë. S’kanë lidhje artistike, por
i lidh konteksti i këtij shkrimi, origjina
dhe rrënjët. 

Festivalin evropian të këngës të
lehtë (siç e dini) për pak nuk e fitoi
Eleni (Entela) Foureira, shqiptarja që
jeton në Athinë, por që përfaqësoi Qi-
pron. Eleni kishte fshehur prej kohë-

KOHA PËR KARIKATURËN E DITËS

Rrënjët Nga 
Nazim RASHIDI

Dhe me sa duket
aq e forte është
lidhja me
origjinën e
rrënjët sa edhe
po të duash t’i
lëshosh, s’të
lëshojnë ato. Po
kur e them këtë,
s’duhet marrë
në tone
nacionaliste, por
si fakt i njerëzve
që vetë e
deklarojnë. Nga
të cilët duhet të
mësojmë. Aq më
shumë ata që
tundohen nga
prirje e fryma të
ndryshme. Siç
shohim "e
ndryshmja"
edhe mund të
jetë një pasuri
më shumë...

sh origjinën e saj, i kishte veshur
lëkura ekzotike latino-amerika-
ne në fillimet e karrierës. Por, e
përshkruar si Beyonce-ja greke,
më në fund shpërtheu në lirinë e
rrënjëve të saj. 

Jetëpërshkrimi që bënte,
gjithashtu tregon se çdo përvojë,
çdo hap dhe çdo përpjekje ka
qenë e lidhur me origjinën e saj,
e cila për mirë apo për keq e ka
bërë atë që është.  Sërish në kon-
tekste liberale ajo është e lirë të
zgjedhë çfarë do identiteti që do,
por vetëdeklarimet në mediat
botërore se rrënjët e kanë bërë të
suksesshme, për shkak të për-
vojave që ka marrë e bën dhe të
pashkëputshme me identitetin
parësor. 

Nuk flas këtu për patetizëm,
por thjesht më bënë përshtypje
këto histori artistësh që tregojnë
se kultura dhe tradita qenka
bazë e mirë për ndërveprime
universale, dhe në të gjitha ra-
stet origjina ka qenë një element
i rëndësishëm.

OMER KALESHI
Mbase këtë sentiment më së

miri e përshkruan Omer Kaleshi,
një piktor tjetër i madh, legjendë
e gjallë, të cilin pata mundësinë
ta takoj personalisht. Piktori i lin-
dur në Kërçovë, i cili flet me shqi-
pen karakteristike të zonës nga e
cila vjen, thotë se "rrënjët i kam
këtu, trungun në Stamboll, kur-
se mollët i kam bërë në Paris".
Edhe Kaleshi, është lindur, rritur
dhe ka thithur nga kultura sh-
qiptare. Flet hapur për ndikimin
që ka pasur nëna e tij që ka qenë
myslimane e që ka folur maqe-
donisht dhe babai i tij hoxhë që
ka qenë i rrallë që ka predikuar
shqip. Por, nuk e fsheh ndikimin
që ka pasur shkollimi në Akade-
minë e Arteve në Stamboll dhe
padyshim jeta mbi 50 vjet në Pa-
ris. 

Edhe Kaleshi tani është pre-
zent më shumë në vendin e
origjinës së tij. Aq shumë i
frymëzuar prej saj sa prej vitesh
në veprat e tij, që dominohet nga
koka e njeriut, shpesh vihet re
plisi dhe guna. Të njëjtin frymë-
zim ka edhe sot e kësaj dite.

Dhe në fakt çdo gjë është te
koka, ku me sa duket lidhja me
rrënjët dhe origjinën mbetet
fortë. E cila nuk duhet të jetë
peng pa dyshim, por qartë po del
si përparësi. Kjo vlen për secilin
me gjithë rrënjët që kanë, cilët
do qofshin ato. Por të gjitha këto
raste vetëm sa më vunë në vë-
mendje se nga vetvetja s’ka ikje,
se njohja dhe pranimi i saj sjell
përparësi universale dhe se iden-
titetet që kanë më shumë shtre-
sa, pasuruar me përvoja dhe kul-
tura të tjera, kur baza është e
qartë sjell sukses për rrënjët dhe
përtej.

(Autori është kolumnist 
i rregullt i gazetës KOHA)

R
egjimi komunist ka pasur
shumë të meta dhe nëse
shkruajnë ekspertët e fu-
shës do ju duhet shumë

kohë dhe mund, mirëpo një fjalë e
urtë popullore thotë: "Rri shtrembët
e fol drejt", andaj duhet të pajtohe-
mi se ky rregullim shtetëror kishte
edhe atribute pozitive që kanë
ndikuar në jetën shoqërore të po-
pullatës që u gjendën në këto vise
dhe në këto situata. Për shembull,
lufta kundër analfabetizmit, rritja e
cilësisë të arsimit në të gjitha nive-
let, vaksinimi, ndërtimi i fabrikave
dhe infrastrukturës, etj. etj. Nuk
kam ndjenja jugonostalgjike edhe-
pse rininë e kam kaluar në atë pe-
riudhë, por duhet pranuar se vlera
është "prodhuar", "kultivuar" dhe
"konservuar" me xhelozi me qëllim
që të mbijetojë regjimi dhe aktorët
e tij e aty këtu për mbijetesë të ka-
meleonëve dhe butakëve duke
shtypur intelektualët që mendonin
dhe vepronin ndryshe.

Si ta rrotullosh, komunistët sh-
qiptarë edhe sot krenohen se kanë
bërë shumë në reformimin e arsi-
mit, shëndetësisë, ekonomisë, duke
harruar disi nivelin e ulët të sh-
prehjes të mendimit të lirë dhe ngu-
fatjen e demonstrimit të mendimit
ndryshe. Përsëri, si ta rrotullosh, ko-
munistët shqiptarë duke shkatër-
ruar elitën shqiptare të krijuar nga

e kaluara, përshtatën
dhe krijuan një elitë
të re që duke tradh-
tuar interesat nacio-
nale, verbërisht u
shkrinë në një elitë
internacionale, e cila
kishte qëllim ek-
spanzionist dhe
shkatërrues, ku sipas
disa të dhënave ka
qenë më e egër edhe
se fashizmi hitlerian.
Kjo elitë krijoi vlera
dhe intelektualin e
pozicionoi në majë
duke krijuar kështu
një respekt dhe
vlerësim të lartë ndaj
mësuesit, arsimtarit,
profesorit, mjekut,
inxhinierit, avokatit,
arkitektit dhe disi
rrugaçëve dhe ma-
fiozëve nuk ju jepej
hapësirë për të shprehur "filozofinë"
e tyre që bazohet në antivlerë, por të
punojnë nëntokën dhe mos për-
zihen aty ku nuk duhet. 

Me ardhjen e demokracisë,
duke frymuar më lehtë, nga emo-
cione të shtypura disadekadëshe të
ndjekura me momente euforike,
nuk ishim në gjendje të kuptojmë
se deinstalimi i komunizmit dhe in-
stalimi i demokracisë ka rregulla,

ka dobi por edhe si
të gjitha fenomenet,
ka edhe rreziqe që
popujt tjerë e kanë
kaluar moti dhe pak
duhet të jesh i
mençur dhe i gjind-
shëm e të mësosh
nga gabimet e të
tjerëve. Doli në sipër-
faqe bashibozlluku,
kaosi i organizuar që
rezultuan me kriji-
min e antivlerave në
çdo sferë të jetës, në
çdo pore të shoqëri-
së. Me dëshirën për
ta shlyer komuniz-
min, bëmë gabime
në hapa dhe nuk
mbajtëm atë që ish-
te e mirë, por lejuam
që antivleristët të
dalin në sipërfaqe
dhe të instalohen

çdokundi, e përsëris çdokundi duke
mbjellur antivlerën në çdo vend
dhe duke lejuar që ajo të rritet, të
bymehet dhe të na ngulfat ditë për
ditë. Në këtë bymim kontribut të
hatashëm kanë dhënë edhe armi-
qtë tonë shekullor, qofshin fqinj apo
më të largët, duke u ndimuar edhe
do palaço shqipfolës për pozita,
para dhe poenë të imta politike që
rezultoi me dëme ireverzibile apo

rëndë të riparueshme. Antivleristët
"u shkolluan" dhe u instaluan aty ku
duhet të jepet kontribut për shoqë-
rinë dhe nga mosdija na kthyen pas
duke u ranguar ndër popujt me ar-
sim dhe shëndetësi më të dobët në
rajon.

Nëse në ardhmërinë e afërt
kemi sukses të integrohemi në
strukturat euro-atlantike ne do
kemi shansin të lirohemi nga ky
tumor, me detyrë primare të nda-
lojmë apo të zvogëlojmë emigri-
min e jashtëm, por edhe atë të
brendshëm për të cilën nuk flet
askush, që njëlloj ndikon keq në
zbrazjen e vendbanimeve të vo-
gla duke shkatërruar bizneset fa-
miljare disabrezëshe. Ne do
duhet antivleristat t'i kthejmë
atje ku e kanë vendin se armiku
jonë ata i pasuroi që të prishin vle-
rat tona që krijohen nga truri
jonë. Armiku jonë me qëllim
varfëroi intelektualët tonë që nga
varshmëria financiare mos mund
të ngrenë kokën. Që të mos mer-
ren me punë intelektuale, por
gjithë energjinë ta kanalizojnë
për mbijetesën e fëmijëve. Ka ten-
denca që integrimi euroatlantik
të shtyhet që neve shqiptarëve
nuk na përshtatet dhe nuk na
konvenon për ardhmërinë dhe
zhvillimin e përgjithshëm e bre-
zave të ardhshme.

P
ër palestinezët është përvje-
tori i shtatëdhjetë i nakbës,
katastrofa që ka shkaktuar
aq shumë humbje.

Megjithatë, për izraelitët është
përvjetori i lindjes së një shteti, pas
shekujve të persekutimit dhe
vdekjes së gjashtë milionë njerëzve.

15 maji kurrë nuk ka patur një
domethënie unike për izraelitët
dhe palestinezët, por kurrë më
parë fati i dy popujve nuk është sh-
faqur, kaq i ndryshëm.

Në pak orë Shtetet e Bashkua-
ra do të inaugurojnë me madhësh-
ti të madhe ambasadën e re, të
transferuar nga Tel Avivi në Jerusa-
lem, me vendimin e Donald
Trump. Duke rënë në një mendje
me gjithë izraelitët, që e konside-
rojnë Jerusalemin si kryeqytetin e
tyre të vetëm dhe të pandashëm,
që kur pushtuan pjesën lindore në
vitin 1967, Shtetet e Bashkuara pri-

shën konsensusin ndërkombëtar,
sipas të cilit ambasadat e huaja
janë të vendosura të gjitha në Tel
Aviv, për shkak se, nga pikëpamja
juridike, aneksimi i Jerusalemit
është vetëm një e dhënë faktike.

Në këtë mënyrë, Izraeli shënon
një pikë të rëndësishme, duke ku-
rorëzuar një javë shumë pozitive.

Më 8 maj, Shtetet e Bashkuara u
tërhoqën nga kompromisi bërtha-
mor i firmosur nga fuqitë e mëdha
dhe Irani në vitin 2015. Askush nuk
e di se cilat do të jenë pasojat e kë-
tij vendimi. Shumë izraelitë, me të
drejtë, janë të shqetësuar, por laj-
mi sërish demonstron një triumf
personal për kryeministrin Benja-
min Netanyahu, i bindur se marrë-
veshja i jepte Teheranit mjetet fi-
nanciare për të nxitur projeksionin
iranian, në të gjithë Lindjen e Me-
sme, deri në kufi me Izraelin.

E vërteta është se garda revolu-
cionare, ushtria e regjimit ira-
nian,ka ndërtua baza në kufirin lin-
dor të Izraelit, por kur në mes të
javës, ushtria izraelite goditi objek-
tet iraniane në Siri, Irani nuk rea-
goi, sepse vështirë se mund të për-
ballonte luksin e hapjes së një
fronti tjetër.

Pastaj ishte Eurovizioni, dhe në

fund transferimi i ambasadës
amerikane. Gjithçka duket se
buzëqesh për Izraelin. Palesti-
nezët, nga ana e tyre, janë përgati-
tur për demonstrimet e mëdha të
14 dhe 15 majit, të organizuara në
Gaza dhe në Bregun Perëndimor.
Prej shtatë muajsh, manifestime
mbahen çdo fundjavë. Bilanci i
përkohshëm është 54 të vdekur.
Vetmia e palestinezëve nuk ka
qenë asnjëherë kaq e plotë, për
shkak se vendet sunitë, me Ara-
binë Saudite në krye, i janë afruar
qartas Izraelit, për të luftuar ar-
mikun e përbashkët iranian.

Palestinezët nuk mund të
mbështeten tek askush. Ndarjet e
tyre të brendshme janë kaq të thel-
la dhe pafuqia e tyre është aq e
dukshme, sa që e djathta e Izraelit
nuk e vret mendjen për të kërkuar
një marrëveshje paqeje. 

(France Inter)

Palestinezët nuk kanë qenë
kurrë kaq të vetmuar 

Si ta rrotullosh,
komunistët
shqiptarë edhe sot
krenohen se kanë
bërë shumë në
reformimin e
arsimit,
shëndetësisë,
ekonomisë, duke
harruar disi
nivelin e ulët të
shprehjes të
mendimit të lirë
dhe ngufatjen e
demonstrimit të
mendimit
ndryshe 

Bymimi i antivlerës Nga
dr.Bekim TATESHI

Palestinezët nuk
mund të mbështeten
tek askush. Ndarjet e
tyre të brendshme
janë kaq të thella dhe
pafuqia e tyre është aq
e dukshme, sa që e
djathta e Izraelit nuk e
vret mendjen për të
kërkuar një
marrëveshje paqeje 

////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Nga 
Bernard GUETTA

Shilarëset dhe paralelet, janë
lodra më të rrezikshme për fë-
mijët tuaj në park, sepse në këto
të fundit është shumë i madh rre-
ziku për t’u dëmtuar. Një studim i
ri në SHBA, ka regjistruar një rritje
të rasteve të aksidenteve të fë-
mijëve gjatë viteve të fundit, pikë-
risht duke luajtur në këto lodra.

Kërkuesit kanë shqyrtuar të
dhënat e aksidenteve të fëmijëve
nën moshën 14 vjeç, që janë para-

qitur në urgjencë, nga viti 2013
deri në 2017. Nga një mesatare e
përgjithshme janë 215 mijë fëmijë
në vit të lënduar në park, ku 10%
e tyre kanë patur trauma cerebra-
le. Vëzhgimi ka dalë në përfundi-
min se dëmtimet në kokë kanë
ardhur duke u rritur gjatë viteve,
duke shkuar nga 23 në 100 mijë
fëmijë në fillim të viteve 2000, në
48 në 2017. Gjithashtu studimi
zbuloi, se gjysma e fëmijëve me

diagnozë me truama në kokë, ish-
te nga 5 deri në 9 vjeç, më së
shumti djem.

“Lodrat në të cilat ndodhin më
shumë aksidente, rezulton të jenë
shilarëse dhe paralelet”, shpjegon
Jeneita Bell, një prej autorëve të
studimit. Kjo e fundit thekson ne-
vojën që prindërit të kenë kujdes
në materialet që janë të prodhua-
ra lodrat dhe që ato të jenë të
duhura për moshën e fëmijëve.

Edhe pse fëmijët e parë kanë të
gjithë vëmendjen dhe përkujde-
sjen e prindërve, të qenit fëmija
më i madh nuk ka gjithmonë
avantazhe. Sipas një studimi të
fundit të bërë nga University of
Texas, fëmijët e lindur të parët në
një familje janë më të rrezikuar
nga disa sëmundje si obeziteti,
tension i lartë i gjakut dhe niveli i
lartë i triglicerideve. Studimi më i
madhi i këtij lloji është bazuar tek
të dhënat shëndetësore të gati
400 mijë amerikanëve përgjatë
çerek shekulli. Krahasuar me fë-
mijët e pestë, fëmijët e parë janë
rreth 5% më të rrezikuar që të jenë
obezë dhe 7% që të kenë tension
të lartë të gjakut. Studimi ka zbu-
luar se probabiliteti që të kesh ten-
sion të lartë të gjakut ulet sipas
radhës së fëmijëve. Fëmijët e dytë
kanë 3% më pak se fëmijët e parë
që të kenë tension të lartë të
gjakut, ndërsa fëmijët e pestë
kanë 7% më pak rrezik. Gjithsesi,
fëmijët më të mëdhenj kanë 13%
më pak gjasa që të pinë duhan.

Më shumë se gjysma e njerëz-
ve të pasur në botë presin ta përje-
tojnë të njëqindtën dhe pothuajse
dy të tretat e tyre planifikojnë të
punojnë më gjatë për ta siguruar
një pleqëri të rehatshme, ka tre-
guar studimi. Kompania UBS In-
vestor Watch, e cila i monitoron
më shumë se 5.000 persona në
botë me pasuri prej të paktën një
milion dollarësh, zbuloi se 90% e
tyre e përshtatë konsumin e tyre
me këtë jetëgjatësi të pritur dhe
në afat të gjatë investon për ta si-
guruar sa më mirë një jetë të lehtë
në pleqëri. “Përjetimi i të njëqind-
tave deri para pak kohësh dukej
absurd. Por kjo është në proces për
t'u bërë normale”, pohon Nick
Tucker nga UBS Wealth Manage-
ment.

Në të njëjtën kohë, çdo i katër-
ti i anketuar mesatar në Shtetet e
Bashkuara dhe Britani thotë se nuk
ndryshon asgjë në aspektin finan-
ciar, gjë që tregon në lëshime në
planifikimin e pensionimit dhe atë
në dy ekonomi të mëdha botërore
derisa jetëgjatësia është në rritje,
veçanërisht në mesin e të pasurve.

Tucker argumenton se një-
qindvjeçarët e ardhshëm duhet ta
planifikojnë një pensionim të gjatë

30 deri 40 vjet, që do të thotë ta
krijojnë dhe ruajnë pasurinë pa-
varësisht nga të gjitha turbullirat e
tregut dhe të vendosin se si ta
ndajnë në mënyrë sa më efektive
pasurinë e tyre me trashëgimtarët.
Shanset për një jetë më të gjatë
dhe lënia e një trashëgimie më të

vogël pasardhësve i brengos 35%
të të anketuarve, sipas UBS, ndërsa
62% thonë se planifikojnë që gjatë
jetës t’u japin më shumë pasuri
trashëgimtarëve të tyre.

“Nga momenti kur vdisni ka të
ngjarë që edhe fëmijët tuaj do të
jenë në të dyzetat e tyre, pesëdhje-

tat apo edhe gjashtëdhjetat. Pa-
suria në këtë pikë mund të mos
jetë aq e nevojshme sa kur ata
ishin më të rinj. Kjo është arsyeja
se pse pasuria më herët u jepet të
rinjve apo nipave dhe mbesave, e
jo fëmijëve”, pohon Tucker.

Obeziteti është një ndër pro-
blemet më shqetësuese të shoqë-
risë moderne. Prej shumë kohësh
vendet më të mëdha konsumato-
re si SHBA, Anglia, Franca etj kanë
ngritur alarmin për numrin në
rritje të personave të prekur nga
obeziteti që mund të konsiderohet

pa frikë si një ndër sfidat e së ardh-
mes. Obeziteti ndikon në mënyrë
të drejtpërdrejtë në cilësinë e jetës
së njeriut, gjendjen e tij emocio-
nale, vetvlerësimin, por mbi të
gjitha në shëndetin e tij. Një stu-
dim i kryer nga universitetet Cam-
bridge dhe Yale,i publikuar në re-

vistën shkencore “Neurobiology of
Aging”, ka provuar se truri i njerëz-
ve obezë është 10 vjet më i plakur
se ai i njerëzve me peshë normale.
Studiuesit skanuan me anë të re-
zonancës magnetike gati 500 per-
sona, Të dhënat e përftuara nga
skanimet imazherike treguan që

pas moshës 50 vjeçare truri i per-
sonave obezë fillon të plaket dhe
të ketë humbje të elasticitetit të
përpunimit të informacionit si pa-
sojë e kequshqyerjes, jetës seden-
tare dhe uljes së nivelit të
estrogjenit. Estrogjeni ka rol
mbrojtës në tru.

Shkencëtarët kanë zbuluar se së-
mundja tropikale e cila ngjitet nga
pickimi i një lloj mushkonje, mund
të transmetohet edhe seksualisht.
Zbulimi i ri vjen pasi shkencëtarët
në Itali testuan spermën e një nje-
riu që mori sëmundjen e mu-

shkonjave gjatë kohës që ishte me
pushime në Tajlandë. Kjo do të
thotë se mund të ketë një shans të
transmetimit të virusit seksualisht,
edhe pasi personi mbartës të mund
të jetë përmirësuar. Ethet e tropika-
le që shoqërohen me temperaturë

dhe ethe akute  e të pashpjegue-
shme, zakonisht janë  të padëmsh-
me - shumica e njerëzve zhvillojnë
simptoma të gripit si një ethe e
lehtë dhe si dhimbje koke, dhimbje
të muskujve dhe dhimbje të nyjeve.
Megjithatë, raste të caktuara mund

të zhvillohen në simptoma të rën-
da,  pasojat e të cilave mund të jenë
fatale. Lajm i mirë është se vetëm
një ose dy për qind e këtyre rasteve
në të vërtetë bëhen të rënda, por
lajmi i keq është se nuk ka akoma
një kurë të njohur për atë.

Lodrat në park rrezikojnë jetën e fëmijëve!

“Ethet tropikale” mund të transmetohen edhe seksualisht

Njerëzit obezë kanë trurin 10 vjet më të plakur

Fëmija i 
parë më i
rrezikuari nga
sëmundjet

Shumica e të pasurve në botë
presin ta përjetojnë të njëqindtën

Shanset për një
jetë më të gjatë

dhe lënia e një
trashëgimie më të
vogël pasardhësve
i brengos 35% të të

anketuarve, sipas
UBS, ndërsa 

62% thonë se
planifikojnë që

gjatë jetës t’u
japin më 

shumë pasuri
trashëgimtarëve

të tyre

Nga Hasan BAFTIJARI

Gjendemi në çastet përplot be-
gati të muajit të Ramazanit dhe
pranë detit të pafund të mëshirës
Hyjnore. Në këto ditë, frymëmarrja
ynë konsiderohet adhurim kurse
ibadetet dhe lutjet tona pranohen
më lehtë se në çdo kohë tjetër.

Ramazani është muaji i pastri-
mit të shpirtit dhe qëndrimit larg
mëkateve. Në këtë muaj zhduken
shumë mëkate dhe Zoti mbulon
shumë të këqija dhe të meta të
robërve të Tij të mirë. Nuk ka
ndjenjë më të mirë se ajo që njeriu
të ndjejë mëshirën dhe faljen Hyj-
nore. Profetit Muhammed alejhi
selam transmeton se Allahu ka
thënë ne një hadith Kudsi: "Çdo
punë që bën njeriu e bën për veten
e tij, përveç agjërimit. Atë e bën për
Mua dhe Unë Vetë do t`ia shpër-
blej".

Duke u nisur nga kjo, do të ki-
sha dëshirë që agjëruesi të mos e
nënvlerësojë kurrë punën që po
bën, përkundrazi të jetë kërkues, të
jetë ambicioz dhe të presë një
shpërblim të madh ngaqë, në ndry-
shim nga bamirësit e kësaj bote, të
cilët mërziten kur u kërkon gjithnjë,
Zoti, sa më shumë t`i kërkosh, aq
më shumë kënaqet.

Jeta në këtë botë është e shoqë-
ruar me probleme dhe vështirësi të
shumta. Në përballje me proble-
met, njerëzit kanë reagime të ndry-
shme. Disa prej tyre arrijnë ti tejka-
lojnë problemet, kurse disa të tjerë
dorëzohen dhe gjunjëzohen për-
ballë problemeve. Ne zakonisht
nuk mirëpresim vështirësitë dhe
kemi frikë të përballemi me to.
Mirëpo, e vërteta është se proble-
met dhe vështirësitë nuk janë aq
të padurueshme sa ne i mendojmë.
Shumica e këtyre problemeve
mund të bëhen shkak për lulëzi-
min e shumë aftësive tona për të
cilët ne nuk kemi qenë në dijeni.
Psikologët janë të mendimit se nje-
riu deshi apo nuk deshi, gjatë jetës
përballet me disa probleme mirë-
po, ajo që e shkatërron atë është
presioni psikik pas lindjes së pro-
blemeve. Nuk ka dyshim se mëny-
ra e vështrimit të problemeve dhe
vështirësive dhe mënyra e komen-
timit të tyre, luan një rol shumë të
rëndësishëm në fuqinë e përballjes
me ato probleme dhe vështirësi.

Pika e parë e rëndësishme ne
përballje me vështirësitë është që
njeriu të mendojë për rezultatet
pozitive që mund ti sjellin atij pro-
blemet. Personi që problemet i
shikon si fatkeqësi, ai do të përbal-
let me shqetësim dhe pikëllim të
rëndë që atij ia ul fuqinë për tu për-
ballur me ato probleme. Mirëpo,
çfarë efektesh pozitive mund të
kenë problemet në jetën e njeriut?
Nuk ka dyshim që vështirësitë nje-
riut i forcojnë personalitetin dhe
shpirtin dhe e bëjnë më të durue-

shëm.
Nganjëherë Zoti Fuqiplotë, nje-

riun e sprovon me vështirësi dhe
probleme të ndryshme në mënyrë
që nën hijen e këtyre vështirësive ai
arin të shpalos vlerat e tij të paz-
buluara. Ekzistenca e problemeve
dhe vështirësive ne jetë, bëhet
shkak që njeriu të shtojë përpjekjet
për arritjen në përsosmëri, që është
edhe qëllimi kryesor i krijimit të tij.
Njeriu edukohet dhe piqet vetëm
në probleme dhe vështirësi.

Sprovat Hyjnore janë për të
përmbushur kapacitetet e ekzi-
stencës së njeriut. Zoti e sprovon
njeriun me vështirësi në mënyrë që
ai të arrijë në atë gradë të cilën e
meriton. Zoti e përball njeriun me
fatkeqësi me qëllim që ti shtojë fu-
qinë shpirtërore".

Por të gjitha këta sprova e sikle-
te të ndryshme të gjitha këta sfida
e barriera që duhet kaluar në jetë

padyshim se i duhet një fuqi sh-
pirtërore, nga kjo del se ai ka ne-
vojë që edhe shpirtin ta ushqej ash-
tu siç e ushqen trupin.

Ashtu siç trupi ka nevojë të ush-
qehet e mirëmbahet edhe shpirti
ka nevojë. Nëse këto nevoja lihen
në harresë, njeriu pëson dëm të
pakompensueshëm. Njëri prej qël-
limeve të agjërimit në muajin e
bekuar të Ramazanit është që nje-
riu të çlirohet nga tufani i jetës.
Muaji i Ramazanit neve na mëson
se si të qëndrojnë përballë veprave
të cilat na udhëzojnë drejt rrugës së
gabuar. Ky muaj i shtrenjtë me të
gjithë potencialin që ka, njeriut i
mundëson që në çdo vend të ndjejë
prezencën e Zotit. Në këtë muaj të
bekuar, shpirti i njeriut pastrohet
në burimin e kthjellët të mëshirës
Hyjnore. Në këtë rast, njeriut i lind
një kënaqësi të cilën nuk dëshiron
ta ndërrojë me asnjë kënaqësi

tjetër në këtë jetë.
Ramazani është ushqyesi më i

mirë i shpirtit, trajnuesi më i mirë i
tij dhe mësuesi më i mirë për t'u
qetësuar dhe tejkaluar problemet.

Më duket se Ramazani vjen për
ti thënë jetës "NDAL".

Ndal o jetë, se i lodhe njerëzit
me hallet e tua që s'paskan të sosur.

Ndal o jetë, se i mashtrove
njerëzit me bukuritë e tua që nuk
zgjasin shumë.

Ndal o jetë, se u vodhe njerëzve
plot 11 muaj.

Ndal o jetë, se njerëzit janë vër-
tet të uritur edhe pse mund të jenë
të ushqyer mirë. Njerëzit janë të
etur edhe pse nuk po lenë gjë pa
pirë. Njerëzit janë të lodhur edhe
pse po pushojnë shumë.

Ndal o jetë, se njerëzit janë të
Zotit e njeriu është krijesa më fi-
snike që ka krijuar Zoti.

Por habia më e madhe është se,

përsëri ka njerëz që nuk e dëgjojnë
këtë zë. Tallen me varkën që do t`i
shpëtojë dhe vazhdojnë të ecin aty
ku ishin, derisa të vijë një moment
që nuk e dëgjojnë më këtë zë dhe
papritur të ballafaqohen me zërin e
vdekjes, i cili nuk pret asnjë çast.

"O ju që keni besuar, përgjigju-
ni Allahut dhe profetit të Tij, kur ju
ftojnë për në shpëtimin tuaj" (Enfal:
24).

Nga këndvështrimi i njerëzve
besimtarë, bota nuk është një
përmbledhje elementesh të kota
dhe pa vlerë, por është një sistem i
cili ndjek një qëllim të caktuar. Ai i
cili nuk beson në prezencën e Zotit
në gjithësi, padyshim që ndjen një
boshllëk dhe kjo ndjenjë negative
ndikon edhe në sjelljen dhe edicio-
net e tij. Në anën tjetër, njeriu be-
simtar, ka një vështrim pozitiv ndaj
botës dhe ky vështrim atij i fal një
lloj gëzimi dhe qetësie.

Xhamia në Vaxjo të Suedisë tani thërret ezanin me altoparlant
Suedia ia ka lejuar një xhamie në qytetin
Vaxjo që të thërras ezanin me altoparlant
me rastin e faljes së namazit të xhumasë.
Ky vendim vjen vetëm pesë muaj para
zgjedhjeve që do të mbahen në vendin i
cili strehon një numër të madh të re-
fugjatëve. Kryeministri i vendit Stefan Lof-
ven tha se respektimi i të drejtave fetare
është goditje ndaj diskriminimit dhe stig-
matizimit shoqëror. Deklarata e tij u bë
lajm në mediat vendore dhe ndërkombë-
tare, duke thënë se “Diferenca na bën më
të fuqishëm”. Ezani do të lejohet të prem-
teve për 3 minuta e 45 sekonda. Nuk dihet
saktësisht sa muslimanë jetojnë në Suedi,
por Agjencia Suedeze për Mbështetjen e
Komuniteteve Besimtare tha se numri i
tyre mund të jetë afro 400.000.

Ti themi jetës "NDAL"
pak tani në Ramazan

Ramazani është ushqyesi
më i mirë i shpirtit, trajnuesi
më i mirë i tij dhe mësuesi
më i mirë për t'u qetësuar
dhe tejkaluar problemet

Në një tryezë të rrumbullakët
në ambientet e Parlamentit Gjer-
man u debatua rreth hapjes së ne-
gociatave me Shqipërinë. Debati
nxorri në pah dallimet mes partive
të koalicionit qeverisës. Po të qe
për socialdemokratin Michael
Roth, ministrin e Shtetit për Çë-
shtje Evropiane, pranë Ministrisë
së Punëve të Jashtme  të Gjermani-
së, negociatat me Shqipërinë dhe
Maqedoninë duhet të çelen sa më
shpejt.  Në lidhje me Shqipërinë,
Roth përmend një sërë zhvillimesh
pozitive që sipas tij duhen shpër-
blyer. Në krye të listës është proce-
si i rivlerësimit të gjyqësorit, vet-
tingu, i cili sipas tij konsiderohet
model për rajonin.

Negociatat do të kenë një im-

pakt pozitiv për reforma të tilla:
“Po të krahasosh zhvillimin në Sh-
qipëri me atë në Serbi dhe Mal të
Zi, të cilat po bëjnë negoicata
konkrete për anëtarësim, mendoj
se ky sinjal është një ndihmesë e
madhe për stabilizimin e rajonit
dhe dokumenton se ne e kemi se-
riozisht”, tha Roth të martën në
mbrëmje në Berlin, gjatë një trye-
ze të rrumbullakët për Shqipërinë.

Qëllimi i tryezes së mbajtur në
ambientet e Bundestagut ishte që
të informoheshin deputetët dhe të
interesuarit nga politika, shkenca,
media dhe ekonomia rreth
gjendjes aktuale në Shqipëri dhe
të debatonin për përparësitë dhe
anët negative të çeljes së negocia-

tave me Shqipërinë.
Por debati mungoi, pasi thuaj-

se të gjithë  folësit në këtë tryezë
ishin pozitivë ndaj çeljes së nego-
ciatave. I vetmi që e shihte pak më
ndryshe gjendjen në Shqipëri,
është Thorsten Frei, raportuesi për
Shqipërinë në grupin  parlamentar
CDU/CSU:  Frei tha se rezulatet e
Vettingut, që deri tani ka pasur
vetëm pesë procese, nuk mund të
shihen ende. Veç të tjerash Frei
përmendi edhe tema të tjera, që
ende nuk po zgjidhen, siç është
reforma zgjedhore dhe lufta
kundër krimit të organizuar: “Janë
bërë përparime në luftimin e kulti-
vimit të drogës, por jo në tregtinë
me të,” vuri re ai. Grupi parlamen-

tar i tij do ta caktojë së bashku me
partinë tjetër të koalicionit, SPD,
një pozicion deri në qershor, me të
cilin do të prezantohet kancelarja
gjermane në samitin e Brukselit,
në fund të qershorit.

Për Manuel Sarrazin-in, mo-
menti i tanishëm është shumë i
përshtatshëm: “Nëse nuk hapen
tani, do të ketë një periudhë pauze
të gjatë”,  tha deputeti i të Gjelbër-
ve, i cili ishte edhe njëri prej  orga-
nizatorëve kryesorë të takimit. Si-
pas Sarrazinit mekanizmi i
perspektivës europiane është i vet-
mi mekanizëm efektiv për refor-
mat dhe ngritjen e instiucioneve
demokratike. Edhe Ardian Haçkaj
nga Instituti për Bashkëpunim dhe

Zhvilllim në Tiranë, përmendi zh-
villimet dhe përparimet që ka bërë
Shqipëria në këto kohë, si në
aspektin ekonomik ashtu edhe në
atë juridik. Ai përmendi efektin e
madh pozitiv që ka Vettingu, jo
vetëm në drejtësi por edhe në ko-
munikimin mes opozitës dhe po-
zitës, që sipas Haçkaj ka nisur të
jetë konstruktiv. “Evropa është për
ne një çështje ekzistenciale, por ne
e dimë se është një rrugë e gjatë
dhe e vështirë”, tha politologu sh-
qiptar. Një mbështetje tjetër për
negociatat erdhi edhe nga amba-
sadorja e BE-së në Tiranë, Romana
Vlahutin, e cila vlerësoi procesin e
reformës juridike, të cilën ajo e
quajti një proces shumë të guxim-
shëm, për të cilin Shqipërisë iu
desh të ndryshonte një të tretën e
kushtetutës dhe kujtoi ndër të tje-
ra se integrimi i Shqipërisë në pro-
cesin e negociatave do të jetë një
faktor stabilizimi në rajon, nisur
nga fakti që “shqiptarët etnikë je-
tojnë në pesë prej gjashtë vendeve
të Ballkanit Perëndimor”.

Aktiviteti i moderuar nga ga-
zetari gjerman, Michael Martens,
korrespondent i Evropës Juglindo-
re dhe Turqinë për gazetën Frank-
furter Allgemeine Zeitung,  ishte
organizuar nga Shoqata e Evropës
Juglindore dhe Unioni Gjerman
për Europën.(DW)

Dialogu i deritashëm në Bruk-
sel, për formatin e të cilit që në fil-
lim ishin pajtuar të dy vendet,
është zhvilluar me lehtësimin e
Bashkimit Evropian dhe me mbë-
shtetjen e fuqishme nga Shtetet
e Bashkuara të Amerikës. Por, së
fundmi, për liderët institucionalë
të Kosovës, roli i Shteteve të Ba-
shkuara të Amerikës në këtë dia-
log është vlerësuar i pamjaftue-
shëm.

Presidenti i Kosovës, Hashim
Thaçi, dhe kryeministri i vendit,
Ramush Haradinaj, kanë kërkuar
përfshirjen aktive të Shteteve të
Bashkuara të Amerikës në dialo-
gun e Brukselit. Politologu, Ramu-
sh Tahiri, thotë për Radion Evropa
e Lirë se përfshirja eventuale në
dialog, në mënyrë aktive e aktorë-
ve tjerë përveç Bashkimit Evro-
pian, do të nënkuptonte ndryshim
të formatit të dialogut të derita-
shëm në Bruksel. Rrjedhimisht, si-
pas tij, procesi do të kthehej prapa.

Ilir Ibrahimi, analist i çështjeve
politike, duke folur për Radion
Evropa e Lirë, shpreh mendimin se
Shtetet e Bashkuara të Amerikës

janë të përfshira në dialog, me vetë
mbështetjen që i kanë dhënë atij.
Sipas tij, kërkesa e autoriteteve të
Kosovës që roli i SHBA-së të jetë
aktiv në dialog dhe gjithashtu
kërkesa e autoriteteve të Serbisë
që në dialog të kyçet edhe Rusia, e
kthejnë procesin prapa. Në anën
tjetër, që në nismën e dialogut
ndërmjet Kosovës dhe Serbisë, Ba-
shkimi Evropian nuk ka marrë mbi
vete barrën që të jetë shpjegues
apo interpretues i marrëveshjeve
që dalin nga dialogu, por vetëm
lehtësues i tij. Njohësit e zhvilli-
meve politike, vlerësojnë se kjo ka
bërë që palët e përfshira në dia-
log, jo rrallë t’i interpretojnë ndry-
she nga njëra-tjetra marrëveshjet
dhe të mos pajtohen lidhur me to.

Një situatë e tillë, sipas polito-
logut Tahiri, e shpjegon edhe insi-
stimin e autoriteteve të Kosovës
për përfshirjen aktive të SHBA-së
në dialog, kur tashmë është para-

lajmëruar se duhet të përmbyllet
me një marrëveshje juridikisht
obliguese për palët. Por, sipas tij, ky
dialog nuk e ka formatin e një kon-
ference ndërkombëtare për Ko-
sovën. Por, analisti Ibrahimi thek-
son që në rast se marrëveshja
përfundimtare ndërmjet Kosovës
dhe Serbisë, ligjërisht obliguese,
do të interpretohej në dy mënyra,
atëherë ajo nuk do të konsiderohej
fare si marrëveshje. Sidoqoftë, pa-
varësisht se në disa raste autorite-
tet e të dyja vendeve, të Kosovës
dhe Serbisë, kanë deklaruar se një
marrëveshje ligjërisht obliguese
do të duhej të arrihej deri në fund
të këtij viti ose në fillim të vitit të
ardhshëm, të dyja palët vazhdojnë
të mbajnë qëndrime skajshmëri-
sht të kundërta lidhur me
zgjidhjen e problemeve që do të
qonin në normalizimin e tërësi-
shëm të marrëdhënieve ndërmjet
dy vendeve, raporton REL.

Duket se skepticizmi për zgje-
rimin e BE-së me vendet e Ballka-
nit Perëndimor, ka vënë në vësh-
tirësi komisionerin për Zgjerimin
në Bashkimin Europian, Johanes
Hahn. Së fundi, në një intervistë
për mediat gjermane, ai shprehet
se reformat e nevojshme mund të
arrihen më së miri gjatë procesit të
pranimit.

Sikurse ambasadori Lu, edhe
Hahn nënvizoi se Shqipëria dhe
Maqedonia duhet që të vendosin
para drejtësisë ”peshqit’ e
mëdhenj”, pasi në të kundër nego-
ciatat për anëtarësimin në BE,
mund të ndërpriten.

Në 17 prill, KE-ja rekomandoi
hapjen e negociatave për Shqipë-
rinë, ndërsa në fund të qershorit
do të vendoset nga vendet anëta-
re. Tre janë vendet skeptike që Sh-
qipëria të çel negociatat me BE-në
janë: Franca, Gjermania dhe Ho-
landa. ”Unë mund ta kuptoj skep-

ticizmin, por gjithashtu nuk them
se Shqipëria dhe ish-Republika Ju-
gosllave e Maqedonisë janë ta-
shmë të gatshme për pranim.
Megjithatë, reformat e nevojshme
mund të arrihen më së miri gjatë
procesit të pranimit. Merrni shem-
bullin e korrupsionit. Nga pikë-
pamja ligjore, të gjashtë vendet e
Ballkanit Perëndimor kanë një si-
tuatë ligjore që është e krahasue-
shme me tonat. Por, në bisedimet
e pranimit, i kushtojmë vëmendje
faktit se ligjet zbatohen gjithash-
tu, rastet e korrupsionit vërtet sjel-
lin para drejtësisë peshqit e
mëdhenj që nuk kursehen. Pa pro-
gres në këtë drejtim, ne mund të
ndërpresim negociatat. Pra, ne
mund të kapërcejmë gjendjen
akoma të pakënaqshme të siste-
meve ligjore në Shqipëri dhe ish-
Republikën Jugosllave të Maqedo-
nisë kur të fillojmë bisedimet e
pranimit”,-thotë Hahn.

Berlin: Diskutim për Shqipërinë në Bundestag
Qëllimi i tryezes së mbajtur
në ambientet e
Bundestagut ishte që të
informoheshin deputetët
dhe të interesuarit nga
politika, shkenca, media
dhe ekonomia rreth
gjendjes aktuale në
Shqipëri dhe të debatonin
për përparësitë dhe anët
negative të çeljes së
negociatave me Shqipërinë

Hanh: Kapni ”Peshqit e
mëdhenj” ose s’ka negociata

A do të përfshihen amerikanët 
në dialogun Kosovë-Serbi?

Ndryshimi i formatit të
dialogut ndërmjet
Kosovës dhe Serbisë në
Bruksel, do ta kthente
procesin prapa, vlerësojnë
njohësit e zhvillimeve
politike në Kosovë

////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Numri i palestinezëve që ranë dësh-
morë si pasojë e hapjes zjarr nga ush-
tria izraelite ndaj protestuesve të cilët
në kufirin e Gazës dëshironin të prote-
stojnë hapjen e ambasadës së SHBA-
ve në Kuds dhe të përkujtojnë 70 vjeto-
rin e Nakba-së (Fatkeqësia e Madhe)
është rritur në 61, transmeton Anadolu
Agency (AA). Në një deklaratë me shk-
rim nga Ministria e Shëndetësisë së Pa-
lestinës thuhet se në protestat e mbaj-

tura që nga dita e djeshme e deri më
tani në lindjen e Gazës, numri i pale-
stinezëve që ranë dëshmorë është rritur
në 61, me martirizimin e palestinezit 51
vjeçar të quajtur Nasir Ahmed Gurab.
Në deklaratë njoftohet se edhe numri i
të plagosurve është rritur në më shumë
se 2 mijë e 770. Gjithashtu njoftohet se
8 prej dëshmorëve janë fëmijë të mo-
shës nën 18 vjeçare, kurse 225 prej të
plagosurve janë fëmijë dhe 86 prej të

tyre gra.  Palestinezët, të cilët ditën e
djeshme ngritën tenda në kufirin e
Gazës me Izraelin, zhvilluan protesta
gjithëpërfshirëse nën moton "Marshimi
milionësh" për të protestuar kundër zh-
vendosjes së ambasadës së SHBA-ve në
Kuds dhe me rastin e 70 vjetorit të
"Nakba"-s ose "Fatkeqësia e Madhe", e
cila paraqet përvjetorin e themelimit
të Izraelit. Presidenti i SHBA-ve, Donald
Trump, më 6 dhjetor të vitit 2017 njoftoi
se ka njohur Kudsin si kryeqytet të Iz-
raelit dhe se do të zhvendosë amba-
sadën e shtetit të tij nga Tel Avivi për në
Kuds. Pas kësaj deklarate, dje me një
ceremoni zyrtare u bë hapja e ndërtesës
së re të ambasadës.

Irani është forcë e madhe
ushtarake në Lindjen e Mesme,
me 534 mijë persona aktivë në
ushtri, marinë, forcë ajrore dhe
Korpusin e Gardës së Revolucio-
nit Islamik (IRGC). Indexi botë-
ror, Global Firepower Index, një
faqe interneti që bën renditjen
online të fuqive ushtarake, e kla-
sifikon Iranin në vendin e 13 në
136 vendet e botës. Kjo renditje
bëhet në bazë të 50 faktorëve,
përfshirë edhe potencialin e aftë-
sisë për luftë të forcave jokon-
vencionale (jo nukleare), fuqisë
së ushtrisë, gjeografisë dhe fi-
nancave. Për të bërë një kraha-
sim me fuqi të tjera rajonale, po
themi se Turqia radhitet e nënta,
kurse Egjipti i 12-ti, Izraeli i 16-ti
dhe Arabia Saudite e 26-ta. Po-
pullsia e Iranit prej 82 milionësh,
tregon se ushtria mund të rritet.
Ky është një faktor kyç në
zgjatjen e luftërave, siç zgjati luf-
ta Iran- Irak, midis 1980 -1988. Si-
doqoftë, buxheti prej 16 miliardë
dollarë në vitin 2017, nuk mund
të krahasohet me rivalët e
veçantë rajonalë dhe është i
vogël në krahasim me shpenzi-
met për mbrojtjen që bëjnë ven-
det me të cilat Irani mund të hyn-
te në konflikt: si për shembull

buxheti i Izraelit prej 18.5 mi-
liardë dollarë (plus 3.5 miliardë
dollarë ndihma ushtarake prej
SHBA), i Arabisë Saudite 76.7 mi-
liardë, dhe Shteteve të Bashkua-
ra prej 600 miliardë dollarë.

ASIMETRIA STRATEGJIKE
PËRGJIGJE PËR DISAVANTAZHET

Irani shiit është financiarisht
peshë e vogël për ato vende që ai i
sheh si kërcënime ushtarake, Shte-
tet e Bashkuara, Izraeli dhe shtetet
arabe të Gjirit, të cilat janë sunite.
Po ashtu vendi është i rrethuar nga
baza ushtarake amerikane dhe atij
i mungon garancia e sigurisë që ri-
valët - arabët e Gjirit dhe Izraeli
marrin prej Shteteve të Bashkuara
të Amerikës. Përveç kësaj Irani ka
vuajtur katër dekada me radhë
nën embargon e Shteteve të Ba-
shkuara dhe që prej 2006 nën ku-

fizimin e armatimit prej Kombeve
të Bashkuara. Kjo e ka detyruar Ira-
nin të mbështetet tek prodhimi
vendas i armëve. Ndërkohë, rivalët
e Iranit kanë siguruar sisteme të
avancuara armësh nga Perëndimi.
Për të kompensuar dobësinë e tij
relative, Teherani mbështetet tek
aftësitë asimetrike dhe tek masat
parandaluese për uljen e kostove.

Një nga pikat e strategjisë ira-
niane të mbrojtjes është "mbrojtja
përpara” kryesuar nga operacionet
speciale të Quds Force të IRGC.
Strategjita përfshin përdorimin e
aleatëve rajonalë dhe përfaqësue-
sve të tyre, e njohur si "aksi i rezi-
stencës”, si levë për të goditur,
mposhtur, apo luftuar armiqtë e
Iranit që të qëndrojnë larg tokës
iraniane. Disa grupe, përfshirë
edhe Njësitë e mobilizimit popul-
lor në Irak që luftojnë "Shtetin Isla-

mik”, shiitë militantë të huaj luf-
tojnë në emër të Sirisë, mike e Ira-
nit; grupet shiite libaneze të hez-
bullahut, rebelët Houthi në Jemen,
dhe xhihadi islamik palestinez. Ira-
ni pra është një nga vendet rajona-
le që ka influencë mbi grupet pale-
stineze të Hamasit në Rripin e
Gazës.

Megjithëse aleate me Iranin
politikisht dhe militarisht, këto
grupe kanë shkallë të ndryshme
reagimi dhe interesave politike
lokale aty ku veprojnë.

RAKETA BALISTIKE
Një pikë tjetër e rëndësishme e

strategjisë ushtarake të Iranit, janë
raketat balistike me rreze të
shkurtër, të mesme dhe mbi të
ndërmjetme të afta për të goditur
Izraelin, shtetet arabe të Gjirit, ba-
zat ushtarake amerikane në rajon

dhe pjesë të Evropës. Siç thekson
Grupi Ndërkombëtar i Krizave, Ira-
ni i shikon këto raketa balistike si
masa parandaluese kundër Izrae-
lit, dhe në rast se Irani goditet
atëherë armiqtë do të kundërgodi-
ten në tokën e tyre ose në bazat
ushtarake amerikane në rajon. Ira-
ni i shikon armët balistike si armë
mbrojtëse, armiqtë e tij i konside-
rojnë ato si rrezik ofensivë.

Politika e raketave balistike
mund të kombinohet me politikën
e mbrojtjes përpara, si për shem-
bull sulmet me armë balistike të
rebelevë jemenitë Hauthi kundër
Arabisë Saudite, si përgjigje për
luftën e saj në Jemen dhe armati-
min e hezbullahëve nga Irani me
një seri raketash kundër Libanit.
Irani nuk pranon të ketë armatosur
houthit me komponentë të raketa-
ve balistike.

Presidenti rus, Vladimir Putin deklaroi se këtë vit do
të jenë të gatshme për përdorim armët e reja ruse,
duke shtuar se të njëjtat do të rrisin kapacitetin ush-
tarak dhe do të sigurojnë balancim strategjik për
dekada. Marrëdhëniet mes Perëndimit dhe Rusisë
gjenden në pikën më të ulët nga periudha e Luftës
së Dytë Botërore. Putin ka thënë se nuk dëshiron
luftë armësh, mirëpo shteti i tij është duke zhvilluar
gjeneratë të reja të armëve të cilat i ka përshkruar të
pamposhtura nga rivalët e huaj. Presidenti rus ka
thënë se raketat “Topol” do të zëvendësohen me
raketat ndërkontinentale “Yars”, derisa forcat ajrore
të Rusisë do të pajisen me bombardues të moderni-
zuar të pajisur me raketa me rreze të gjatë veprimi.
“Forcat strategjike bërthamore kanë rëndësi kyçe në
mbrojtje dhe siguri”, ka thënë Putin.

Rusia rrit kapacitetin
ushtarak

Shkon në 61 numri i palestinezëve të vrarë
Tetë prej dëshmorëve janë
fëmijë të moshës nën 18
vjeçare, kurse 225 prej të
plagosurve janë fëmijë
dhe 86 prej të tyre gra

//////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Fuqia ushtarake e Iranit
Edhe pse
financiarisht jo fuqi
e madhe Irani për të
kompensuar
dobësinë relative
mbështetet
ushtarakisht tek
aftësitë asimetrike.
Strategji kjo me sa
duket e suksesshme

Nga Halim PURRELKU

(vijon nga numri i kaluar)
Më 4 prill 1920, një çetë shqip-

tare nga rreth 50 veta sulmoi sta-
cionin e xhandarmerisë në fshatin
Peçkovë (afër fshatit Vrutokut) të
Gostivarit, me atë rast mbeti i vrarë
një shqiptar/kaçak. Për hakmarrje
xhandarmeria dhe elementi sllav i
këtij fshati ndërmori fushatë
përndjekje e arrestimesh ndaj ba-
norëve të fshatit shqiptar Orqush i
Gostivarit.

Në kohën kur po bëheshin për-
gatitjet për një kryengritje masive
shqiptare në Zonën e pushtimit ju-
gosllav brenda Shqipërisë politike,
grupet kaçake të "Krahut të Varda-
rit”, gjatë muajve maj-korrik 1920
thellë në prapavijë të ushtrisë ju-
gosllave, përkatësisht në qarqet-
prefekturat e Tetovës, Shkupit dhe
të Manastirit, do të ndërmarrin një
sërë aksionesh politike e guerile
kundër institucioneve dhe forcave
ushtarako-policore serbo-kroato-
sllovene, duke kontribuar kështu
në ngritjen e moralit dhe të gati-
shmërisë për kryengritje të arma-
tosur kundër serbo-kroato-sllove-
ne ndër shqiptarët e këtyre anëve.
Këtyre grupeve kaçake, në mos që
të gjithëve, atëherë rreth 200 prej
tyre iu printe Kalosh Kërçova. Në
korrik të vitit 1920, çeta e Kalosh
Kërçovës ndodhej në vendin Vracë
te "Sollunska gllava", malit Jakupi-
ca, në jug-lindje të Shkupit, e që
kjo zonë konsiderohej baza krye-
sore e brendshme e çetës. Këtu,
çeta kishte qëndruar rreth 17 ditë,
dhe pas disa përpjekjeve të arma-
tosura me ekspeditat e xhandar-
merisë jugosllave u zhvendos në
vendin "Baro Pole" ku qëndroj deri
më 2 gusht të vitit 1920, prej nga

pastaj çeta evakuoi bazat e veta në
drejtim të panjohur.

Me aksionet e tyre të armato-
sura, çetat kaçake përpiqeshin që
sadopak të pengonin përqendri-
min e planifikuar të trupave ser-
bo-kroato-sllovene në kufirin lin-
dor të shtetit shqiptar. Kështu, më
20 korrik 1920 në afërsi të fshatit
Grupçin të Tetovës, një repart ush-
tarak jugosllav, i cili nga Shkupi
shkonte në Hanet e Mavrovës si
përforcim, hasi në pritën e një çete
guerile (kaçake) shqiptare prej 15-
20 vetash. Luftimet vazhduan
rreth katër orë, dhe nga ushtria ju-
gosllave mbeti i vrarë një oficer
dhe dy ushtarë jugosllav. Çeta sh-
qiptare shpesh vepronin dhe në vi-
set të tjera të rrethit të Tetovë, me
qëllim të mbajnë të ngujuara në
këtë rreth sa më shumë efektiva të

forcave jugosllave për të mos u an-
gazhuar në luftën në "Zonën e pu-
shtimit jugosllav”.

Meqë xhandarmeria e qarkut
të Shkupit nuk ishte në gjendje të
përballet me çetën kaçake të prirë
nga prijësi Kalosh Kërçova, dhe
gjithherë ekspeditat policore të
ndjekjes mbrapseshin dhe shpar-
talloheshin nga çeta. Prefekti i
qarkut të Shkupit më 27 korrik
1920 kërkonte nga autoritetet ush-
tarake që forcat ushtarake së ba-
shku forcat e policisë së Shkupit e
të rretheve për rreth të organizojnë
dhe të ndërmarrin ekspeditë të
përbashkët të ndjekjes, me qëllim
të rrethimit dhe likuidimit të çetës
kryengritëse kaçake. Kështu do të
ruhej autoriteti i shtetit, thotë pre-
fekti i Shkupit. 

Me urdhër të komandantit të

krahinës së Armatës së Tretë, datë
28 korrik 1920, një batalion ushta-
rak i këmbësorisë, tetë (8) çeta, dy
(2) togje ushtarake si dhe fuqi
xhandarmerie e civile të armatosu-
ra nga qarqet e Shkupit, Tetovës
dhe të Manastirit do të ndërmarrin
ekspeditë ndjekje ndaj fuqive
kaçake, e cila do të zhvillohet sipas
planit operativ të hartuar nga vetë
komandanti. Pasi që këto forca deri
në mbrëmje të 4 gushtit 1920 do të
grupohen në Shkup, në Tetovë, në
Gostivar, në Brod (sot: "Makedon-
ski Brod”), në Veles dhe në Përlepe
do të organizohen në tri gru-
pe/kolona dhe pasi i zunë pozitat
nismëtare, më 5 gusht 1920 filluan
mësymjen në tre drejtime; perën-
dim, veri dhe jug dhe caku kryesor
ishte mali Jakupica, në jug-lindje të
Shkupit, i cili llogaritej baza krye-
sore e brendëshme e çetës kaçake
të Kaloshit. Ky operacion i fuqive
serbo-kroato-sllovene kudër fuqi-
ve kaçake drejtohej nga vetë Ko-
manda e krahinës së Armatës së
Tretë. Ndërkaq, nga 6 e deri më 9
gush të vitit 1920 u zhvillua sulmi
frontal i ekspeditës së ndjekjes të
forcave jugosllave në malin Jakupi-
ca me qëllim të likuidimit të çetës
së Kalosh Kërçovës e cila për mo-
mentin këtu numëronte rreth 70-
80 luftëtarë nga krahinat e Dibrës
dhe Kërçovës.

Mirëpo, fuqitë ushtarake e po-
licore jugosllave nuk hasën në
çetën kaçake dhe as që i ranë në
gjurmë asaj, gjë që më 9 gusht
1920 njësitë ushtarake jugosllave,
të angazhuara në ekspeditën e
ndërprenë operacionin dhe u
kthyen në bazat e veta, kurse efek-
tivat e xhandarmerisë të an-
gazhuara mbetën dhe më tej në

pozicionet ku ndodheshin që për-
para ekspeditës së lartpërmendur.
Kështu kjo ekspeditë e ndjekjes
përfundoji pa sukses.

Komandantët ushtarak serbo-
kroato-slloven dhe nënprefekti i
Shkupit të angazhuar në këtë ope-
racion, pohonin, veç tjerash, se tru-
pat ushtarake të angazhuara i kanë
kryer detyrat me përgjegjësi. Kur-
se gjatë operacionit në komplek-
sin; "Sollunska Gllava"-"Jurukova
Karpa"-"Jakupica" fuqitë jugoslla-
ve kanë hasur vetëm disa veta
kaçakë, në numër shumë të vogël,
disa nga të cilët i kanë vrarë gjatë
përpjekjeve dhe disa i kanë zënë
kurse disa nga ata ia dolën të ikin.
Mirëpo, as në këtë rast koman-
dantët ushtarak nuk bëjnë fjalë
për atë se gjatë kësaj mësymje ia
kanë arritur qëllimit kryesor që ish-
te likuidimi i çetës së Kalosh
Kërçovës. Mos arritjen e qëllimit
komandantët e arsyetojnë me atë
se Çeta që përpara 4-5 ditësh ishte
informuar nga Shkupi për ekspe-
ditën që do të ndërmerrej, ndaj
dhe me kohë, përpara se të arrin
trupat ushtarako-policore, çeta
kaçake ishte larguar në drejtim të
trevës së Poreçes (rrethi i Brodit).
Kurse, prijësi i çetës Kalosh Kërço-
va ia kishte dalë të evakuohet në
Malësi të Dibrës. 

Por, përkundër masave të rrep-
ta të ndjekjes që kishin ndërmarrë
autoritetet ushtarako-policore ser-
bo-kroato-sllovene, Kalosh Kërço-
va me shokë nuk i pushuan aksio-
net dhe veprimet e tyre në dobi të
lëvizjes çlirimtare. Njoftohej se në
natën midis 10/11 gushtit të vitit
1920, Kaloshi me 50 bashkëluftë-
tarë të vet "mirë të armatosur" e
kapërceu Drinin e Zi tek Kalisi dhe

AKSIONET E ÇETAVE KAÇAKE (GUERILE) NË TREVAT LINDORE SHQIPTARE 1919-1925 (2)

Kalosh Kërçova, 
tmerri i xhandarëve serbë

Cak i aksioneve të
grupeve të
armatosura
shqiptare nuk ishin
vetëm institucionet
politike/civile dhe
ato ushtarake e
xhandarmerie
jugosllave, por ishin
dhe individë të
caktuar të cilët ose
ishin familjar të
personaliteteve
ushtarake e politike
ose ishin
bashkëpunëtorë të
pushtetit...



17FEJTON
Koha, e enjte 17 maj, 2018 

u hodhën prapa "Vijës së de-
markacionit" në prapavijën e
trupave serbo-kroato-sllovene,
se "me çfarë qëllimi nuk dihej".
Pasi që u njoftua lidhur me këtë,
komandanti i krahinës së Ar-
matës së Tretë urdhëroi që të
merren urgjentisht masat e ne-
vojshme.

Do theksuar se veprimet po-
litike e të armatosura të Mbretë-
risë SKS në Trevat Lindore sh-
qiptare ishin të sinkronizuara
me ndërhyrjet/intervencionet
politike e ushtarake të saja në
Shqipërinë politike. Kështu, në
kohën kur qe ndërmarrë ekspe-
dita e ndjekjes e lartpërmendur
(më 5-9 gusht 1920) ndaj gueri-
les në Trevat Lindore shqiptare,
Qeveria jugosllave urdhëroi ba-
talionet mercenare shqiptare-
esatiste të krijuar nga Jugoslla-
via; batalioni i Halit Lleshit, i
Tafë Kaziut, i Xhemail Mehme-
dit" të kalojnë vijën e "Frontint
shqiptar"/"Vijën e demarkacio-
nit" me qëllim të provokimit si-
stematik ndaj shqiptarëve dhe
Qeverisë shqiptare për kryen-
gritje, me çka do të justifikohej
intervencioni i haptë e i gjerë
ushtarak serbo-kroato-slloven
ndaj Shqipërisë, i cili u ndërmor
në muajt gusht-shtator të vitit
1920, e njohur dhe si "Lufta e Di-
brës”. Sipas vlerësimit të vetë
autoriteteve serbo-kroato-sllo-
vene të kohës, si rrjedhojë e
ofensivës së përgjithshme të
ushtrisë serbo-kroato-sllovene
gjatë gushtit-shtatorit 1920
brenda Shqipërisë politike, pu-
shuan përkohësisht dhe aksio-
net e çetave kaçake në Trevat
Lindore shqiptare, nga se edhe
çetat kaçake të këtyre anëve u
përfshinë në radhët e kolonave
kryengritëse shqiptare. Por, pas
një muaji sërish u intensifikuan
aksionet e kaçakëve në Trevat
Lindore shqiptare me përmasa
edhe më të mëdha: që "bota
nuk mban në mend".

Që nga fundi i shtatorit të
vitit 1920 në hapësirën midis
maleve Korab e Bistër vepronin
rreth 200 kaçakë nga Cerca
(Çidhna), Reçi dhe Dibra e Vogël
etj., kurse udhëheqësi i tyre ish-
te Kalosh Kërçova, të cilët nga
25 shtatori e deri më 12 tetor
1920, ndërmorën më se 13 ak-
sione guerile në rrethet e Galiç-
nikuk, Gostivarit, Kërçovës etj.
Këto aksione të tyre ishin me ka-
rakter hakmarrës kundër
Mbretërisë Serbo-Kroato-Sllo-
vene për terrorin, grabitjet dhe
përgjithësisht gjenocidin që
ushtruan trupat serbo-kroato-
sllovene në krahinën e Dibrës.
Mirëpo, tani cak i aksioneve të
grupeve të armatosura shqipta-
re nuk ishin vetëm institucionet
politike/civile dhe ato ushtarake
e xhandarmerie jugosllave, por
ishin dhe individë të caktuar të
cilët ose ishin familjar të perso-
naliteteve ushtarake e politike
ose ishin bashkëpunëtor të pu-
shtetit. 

(vijon në numrin e ardhshëm)

Nga Anand GOPAL

Rreth orës 11 të mëngjesit, tru-
pat e parë të policëve arritën në
spitalin Hit. Fisi Albu Nimr dhe
sheikët kontaktuan miq në qeve-
rinë e Irakut për mbështetje, por
morën vetëm premtime të paqar-
ta. ISIS kishte arritur të merrte kon-
trollin e autostradës nga Ramadi,
duke i mbytur linjat e furnizimit.
Së shpejti, policët në selinë e Hitit
filluan të vrapojnë me municion
të ulët. Nga tavolina e tij në
Zweiya, Falah dëgjoi bërtitjen e ra-
dios: thirrje të dëshpëruara për
municion, lutje për Perëndinë për
përforcime. Ai nuk mund të kalon-
te më te pjesa ku ndodhej Abu
Ammar dhe filloi të lëvizë në pa-
nik. Për një kohë, bërtitjet e përgju-
mura dhe britmat u transmetuan
në radio. Në pasditen e vonë, ra-
dioja e tij u hesht.

Me kujdes, mes zjarrit, Abu
Ammar dhe të tjerët kishin rënë
nga dera e pasme e selisë së polici-
së. Ajo ishte duke u errësuar nga
koha që ata u mblodhën në bre-
gun e Eufratit, në skajin verior të
qytetit. Shokët në bankën e
kundërt, në një qytet të quajtur
Hayy al-Bakr, kaluan lumin në mo-
toranijet dhe i lidhën ata me anën
tjetër. Deri në mesnatë, forca poli-
core e Hitit e kishte braktisur qyte-
tin dhe u riorganizua në bazën
ushtarake Hayy al-Bakr. Duke u
ulur në një sallë mysafirësh mes
qindra policëve me dhjetëra fa-
milje, Abu Ammar njohu shumë
fytyra nga fisi Albu Nimr. Ai mund
të shihte Hitin përgjatë lumit, dri-
tat e qytetit duke djegur kundër
qiellit të shkretëtirës, ajri i natës
duke u mbytur me armë zjarri fe-
stive.

Tre javë ferri pasuan. Pesë ose
gjashtë herë në ditë, mortajat ranë
rreth bazës në Hayy al-Bakr. ISIS

është afruar përgjatë lumit. Furni-
zimet u pakësuan. Ushtria irakiane
siguroi pak rezerva, duke lënë po-
licinë pa zgjidhje, përveçse të tërhi-
qeshin në fshatrat e tyre. Abu Am-
mar u rigrupua me rreth 150
ushtarë të tjerë Albu Nimr në një
gropë të shkretëtirës jashtë
Zweiya, ku ata dëshpërimisht
mbajtën anën e përparme të ISIS.
Por ata nuk dinin se do të vinin
përforcime. "Komandanti vendosi
se ishte koha për të shpëtuar jetën
tonë", kujton Abu Ammar.

Ajo që ndodhi më pas është një
çështje shumë e diskutueshme.
Thashethemet thonë se një shef i
Albu Nimr priste një marrëveshje
me ISIS për ta dorëzuar Zweiya në
këmbim parashë. Sheikë të ndry-
shëm të Albu Nimr akuzojnë njëri-
tjetrin për përfitime nga ISIS. Disa
sheik e madje mund të kenë prem-

tuar besnikëri ndaj pushtuesve të
tyre. Nëse është e vërtetë, kjo do të
thoshte se një krah i fisit që ishte
aleati më i madh i Amerikës në An-
bar u bashkua me shtetin islamik.

Policët e rrethuar në Zweiya
morën 24 orë për t’u arratisur në
Hadithë, një qytet 50 milje në veri-
perëndim. Por ata do të duhet të
lënë gratë, fëmijët dhe të moshua-
rit prapa. Falah dëshironte të qën-
dronte me familjen e tij dhe të
krijonte një plan për t’i marrë ato.

"Më mirë të vdisja sesa të lar-
gohesha nga ata", tha ai. Por nuk
ishte thënë se çfarë do të bënte
nëse do të zbulohej, dhe Abu Am-
mar kishte frikë se prania e Falahut
mund t’u vinte familjeve të tyre në
rrezik edhe më të madh. Luftëtarët
e ISIS-it po dilnin drejt Zweiyas në
kamionë, duke lavdëruar Perën-
dinë me një altoparlant. Brenda

disa orësh nga tërheqja e policë-
ve, vonë në mbrëmjen e 22 tetorit,
kamionët e ISIS u panë nëpër
rrugën kryesore të Zweiya. Nuk
ishte qëlluar asnjë plumb në rezi-
stencë.

Të nesërmen në mëngjes,
xhaxhai i Falahut, Ebu Latifi, iu
përgjigj një trokitjeje në derën e
tij. Ai ishte në të 60-at e tij dhe ki-
shte mbetur në fshat, me gratë dhe
fëmijët e familjes së zgjeruar që
strehoheshin në shtëpinë e tij. Në
portë ishin katër burra që mbanin
kallashnikovët, të shoqëruar nga
një informator, një burrë nga fsha-
ti të cilin e njohu Ebu Latifi.

"Ata thanë se kishin informata
se shtëpia jonë i përkiste policëve"
më tha Ebu Latif, për shkak të
lidhjes së familjes me policinë. "Por
unë thashë: A ka ndonjë vend në
botë pa polici? Edhe nëse shkoni
në Arabinë Saudite, në Mekë, poli-
cia ju mbron kur luteni".

Burrat dukej se nuk ishin të si-
gurt se si të përgjigjen, dhe ata di-
skutuan çështjen midis tyre. Së
fundi, udhëheqësi i kontingjentit
tha: "Ne po kërkojmë vetëm ata që
punuan me amerikanët. Mos u
bëni merak, ne nuk do t’ju prekim".
Secili prej tyre lëkundi dorën dhe u
largua.

Për dy tensioni vazhdonte:
Umm Salami, gruaja e Falahut, ish-
te e tronditur nga luftëtarët e ISIS
që u shfaqën "aq ëmbël sa mjalti".
Në mëngjesin e tretë, megjithatë,
ISIS tregoi fytyrën e tij të vërtetë
me një bum që bëri jehonë në të
gjithë fshatin: Luftëtarët po
hedhin në erë shtëpitë e sheikëve
fisnorë. Ata filluan të vjedhin
makina dhe të konfiskonin tokën
bujqësore të të gjithë atyre që ki-
shin punuar me amerikanët apo
qeverinë e Irakut. (vijon)

Ky shkrim është shkruar nga
Anand Gopal, autor i librit "Asnjë

njeri i mirë mes të gjallëve: Amerika,
talebanët dhe lufta në sytë afgane".

Teksti është botuar në "The Atlantic",
i përkthyer dhe përshtatur nga 

"KDPolitik.com".

FEJTON: FERRI PAS ISIS-it (4)

Ikja nga Shteti Islamik 
Brenda disa orësh nga
tërheqja e policëve,
vonë në mbrëmjen e
22 tetorit, kamionët e
ISIS u panë nëpër
rrugën kryesore të
Zweiya. Nuk ishte
qëlluar asnjë plumb
në rezistencë

Prej dhjetorit të vitit 2012 deri
në prill të vitit 2013 kam shkrepur
8500 foto të pamjeve që shihja nga
apartamenti ku banoja dhe shk-
ruaja në lagjen Cihangir në Stam-
boll. Nga njëra anë isha i vetëdij-
shëm për lidhjen mes aktivitetit të
ri që kryeja me shumë bindje e
përkushtim dhe gjendjes sime sh-
pirtërore, por një pjesë e imja refu-
zonte të thellohesha më tepër në
këtë pyetje ose të reflektoja për ar-
syen e atyre shkrepjeve.

Pesë vite më vonë shkruaj këtë
pjesë me qëllim që të analizoj
gjendjen time shpirtërore të asaj
kohe dhe të hetoj më shumë mbi
raportin mes fotografisë dhe “sh-
pirtit” të fotografit. Në nëntor të
2012-ës, pak përpara kthimit në
Stamboll, realizova ëndrrën time
dhe shkova në B&H, dyqani më i
famshëm i materialeve fotografike
në Midtown për të blerë një aparat
fotografik dhe një teleobjektiv. Fo-
tografoja që kur isha dhjetë vjeç;
kam pasur shumë aparatë fotogra-
fikë në jetën time por asnjëherë
një brilant të tillë si Canon 5D.

Si një fotograf profesionist ble-
va edhe një stativ që e mora me
vete në avion për ta sjellë në Stam-
boll dhe e vendosa i kënaqur në
ballkon. Më pëlqente ta ledhatoja
aparatin tim të ri, i paduruar për t’i
mësuar të gjitha funksionet. Trupi
im, kryesisht krahët dhe specifiki-
sht gishtat, ishin gjatë gjithë kohës
në ankth me atë mekanizëm të
shkëlqyer për t’i dhënë përjetësinë
peizazhit që kishim përballë. Pikë-
risht kështu, në çastin kur rregullo-
va fotokamerën me teleobjektivin
e saj të fuqishëm në ballon, men-
dimi im i parë ishte pavdekësia.
Tryeza ku çdo ditë ulesha për të

shkruar romanin tim dhe ballkoni
përkrah shijonin një pamje
veçanërisht bujare të qytetit.

Në atë tavolinë shkruaj ende
sot, pesë vite më vonë. Besoj se dë-
shira për t’i dhënë përjetësinë aty-
re imazheve nëpërmjet detajeve
më të vogla ishte fryt i dy emocio-
neve thelbësore. Nganjëherë, si-
domos në dimër, panorama më
dukej pamasë “e bukur” dhe “idea-
lizoja” gjithçka që shihja. Ishte një
bukuri e përhershme dhe duhej të
gjeja mënyrën për ta ruajtur. Në
të vërtetë e kisha për detyrë, i dety-
rohesha botës. Ky koncept i buku-
risë së përkohshme u rrënjos në
mendjen time nga rrezet e dritës
që shfaqeshin me hope mes kupo-
lave të qytetit dhe reve në lëvizje,
sidomos në janar dhe në shkurt.
Prandaj duhej t’i bëja të pavdeksh-
me ato imazhe në momentin që
ishin të tilla, përpara se të
shpërbëheshin. Lëvizshmëria e
atyre momenteve të rastësishme
të bukurisë më bënte edhe më të
përgjegjshëm për t’i kapur para se
të sfumoheshin.

Pjesën dërrmuese të fotogra-
five të botuara në këtë libër i kam
shkrepur duke vrapuar nga skriva-
nia ime drejt ballkonit, për t’i kapur

momentet para se të ishte tepër
vonë. Nuk janë shkrepje të progra-
muara, të paramenduara, nuk e
kam rregulluar aparatin dhe as
nuk kam llogaritur kuadrin. Shk-
repja i pushtuar nga ankthi për “të
mos humbur” për asnjë arsye në
botë ato momente. Avash avash
shqetësimi dhe ngarkesa e
përgjegjësisë që derivonin nga ky
impuls iu bashkangjitën në
mendjen time barrës që mbaja në
shpirt gjatë asaj periudhe të jetës.

Impulsi tjetër që më nxiste të
fotografoja gjithçka ishte bindja
se nga ballkoni im (balkon në tur-
qisht) mund të shikoja “gjithçka”.
Nga apartamenti im pikërisht pas
xhamisë së Cihangirit shihet një
panoramë e mrekullueshme e Bo-
sforit, e grykëderdhjes së Hornit të
Artë, e detit Marmara dhe ishujt e
lindjes.

Gjatë gjithë ditës kam para
syve një vajtje-ardhje të anijeve,
varkave me rrema, vaporrëve dhe
peshkarexhave. Në periudha të
veçanta të vitit, ky fluks i lartë i sho-
qëruar me format e reve dhe
dritëhijet e veçanta, më ka bërë të
ndjej detyrën për t’i shndërruar të
pavdekshme para se të ishte
shumë vonë. Ky ankth për të foto-

grafuar gjithë sa shihja ishte re-
zultat i entuziazmit që unë si shk-
rimtar i lindur në Stamboll, po
zbuloja pjesë të qytetit tim dhe
manisë që kam për të parë im-
barkimet e anijeve në Bosfor.

Siç kam shkruar në kujtimet e
mia për Stambollin, shpesh herë,
kryesisht kur isha fëmijë, kisha për-
shtypjen se në një farë mënyrë isha
përgjegjës për sasinë e anijeve që
lundronin në Bosfor dhe rregull-
sinë e vendosjes së tyre. Në preci-
zionin tim si fotograf kishte diçka
prej burokrati, që synonte të vroj-
tonte çdo gjë që i kalonte përpara.
Për më tepër vrapoja të kapja apa-
ratin sepse më dukej se kishte
diçka “të veçantë” në një ngarkesë
që i afrohej bregut aziatik të qyte-
tit, ose në shtullungat e tymit që
dalin nga anija e drejtuar për nga
ishujt e Princërve, ose në një go-
mone të rojeve bregdetare që i ba-
shkangjitej ndonjë anijeje në mes
të natës. Një motiv tjetër qëndron-
te në faktin se deti, minaret, anijet,
urat, barkat me rrema, velat dhe
çdo gjë tjetër që shihja, për mua
ishin të mbushura me kujtime. Kur
isha i vogël, në vitet pesëdhjetë,
shoqëroja gjithnjë time më për të
takuar tezen në Cihangir, prandaj e
dija para se të vija të banoja në
këtë lagje se xhamia e Cihangirit e
ngritur në majën e një shkëmbi
nga Sulejmani i Madh për nder të
djalit të tij Cihangir i ndarë nga
jeta shumë i ri, gëzonte pamjen
më të bukur të qytetit. Mendoj se
gjatë gjithë jetës kam vështruar
drejt jug-lindjes nga kodrat e Bo-
sforit perëndimor deri në anën
tjetër të Azisë, në Üsküdar, në Kul-
lën e Vashës dhe në kodrën e Çam-
lica. (Tirana Post)

Vargje, promovime, arie, skica,
konkurse, përkthime, autorë të
ftuar, rrëfime shkrimtarësh, sfilatë
libër e letër. Më shumë se 70 aktivi-
tete mbahen në Tiranë në Muzeun
Historik Kombëtar, Akademinë e
Arteve, Lezhë e Fier në datat 16-20
maj, bën të ditur “Gazeta Shqipta-
re”. Përkthimet e mëdha, veprat e
mëdha, letërsi artistike, shqipe dhe
e huaj e mandej literaturë gjuhë-
sore në një takim me Ledi
Shamku-Shkrelin. Gjithëçfarë sy-
nohet është një festë dite e nate, që
nis nga libri, për t’u përbashkuar

në zhanre të tjera arti. Çelja e festi-
valit bëhet te Atriumi i brendshëm

i Muzeut Historik Kombëtar. Në ce-
remoninë e inaugurimit, krah or-

ganizatorit “Klik EkspoGroup” nën
kujdesin e Ministrisë së Kulturës
do të jenë të ftuar ministrja e Kul-
turës, Mirela Kumbaro, ajo e Arsi-
mit Lindita Nikolla, kreu i bashkisë
së Tiranës, Erion Veliaj dhe Rexhep
Hoti, zv.ministër i Kulturës i Ko-
sovës. Menjëherë pas çeljes, Koso-
va vjen mes vargjesh. Poezi nga Ali
Podrimja, Din Mehmeti, Azem
Shkreli, Rexhep Hoti dhe Ismail
Syla lexohen nën moderimin e
Diana Çulit e Alda Bardhyli në një
panel ku të ftuar janë studiuesi
Pandeli Koçi e Iris Gjinovci. Takimi

shoqërohet me arie, poezitë e
zgjedhura të poetëve të Kosovës
recitohet nga Justina Aliaj nën tin-
gujt e pianos së Etrita Ibrahimit,
për t’ia lënë vendin sfilatës “Libër &
Letër” të Akademisë së Arteve nga
Prof. Najada Hamza.

Njëherit, do të mbahet edhe
ceremonia e Vlerësimit me me-
daljen “Shqiponja e Artë” për zë-
vendësministrin e Kulturës së Ko-
sovës, Rexhep Hoti “Për
kontributin në nismat kulturore
përbashkuese që përçojnë vlerat e
gjuhës dhe letërsisë shqipe”.

Dy faqe të reja nga ditari i Anne Frank janë
publikuar, në të cilat ajo ka shkruar disa
shaka të pista si dhe ka hedhur në letër
mendimet e saj në lidhje me seksin. Dita-
ri i adoleshentes hebreje, të cilin e kishte
shkruar duke u fshehur nga nazistët, u bë
i famshëm kur u publikua pas vdekjes së
saj në fund të luftës. Faqet e fshehura ishin

mbuluar me letër të ngjyrosur me ngjyrë
kafeje – me sa duket për të fshehur shkri-
min e saj nga familja e saj. Teknikat e reja
më në fund kanë mundësuar që studiue-
sit t’i lexojnë ato. Këto shkrime janë te
datës 28 shtator 1942, vetëm pak kohe pasi
13 vjeçarja Anne ishte fshehur. “Do ta për-
dorë këtë faqe për të shkruar shaka të pi-

sta” kishte shkruar Anne, dhe kishte
hedhur në letër ato shaka që dinte. 
Ajo shtoi edhe disa rreshta ne lidhje me
edukimin seksual, përderisa e imagjinon-
te veten duke i treguar dikujt në lidhje me
këtë. Anne kishte përmendur edhe pro-
stucionin, në lidhje me të cilin kishte folur
babai i saj.

Pangallos
promovon librin
e tij në Tiranë
Politikani i njohur grek,
Theodhoros Pangallos, ka marrë
pjesë në promovimin e librit të tij
në gjuhën shqipe “Me Papan-
dreun në Evropë”. Ky libër, i
ardhur në gjuhën shqipe nga Bo-
timet Toena dhe Universiteti Me-
sdhetar i Shqipërisë, falë përkthi-
mit mjeshtëror të Kristo Pullës, u
promovua dje në hotel “Plaza”. Të
pranishëm në këtë aktivitet ishin
personalitete dhe figura të
rëndësishme të politikës, kul-
turës dhe përfaqësues të institu-
cioneve shtetërore. Theodhoros
Pangallos është një prej figurave
më të rëndësishme të politikës
greke, ish-kryeministër i Greqisë,
që ka përkrahur integrimin e Sh-
qipërisë në BE, dhe nëpërmjet
këtij libri, që përmban ngjarje hi-
storike, takime, marrëdhënie
vendimtare dhe zhvillime të
papërsëritshme të integrimit të
Greqisë në Bashkimin Europian,
na jep mundësinë të njihemi
edhe me një personalitet tjetër
kompleks, Andreas Papandreu,
dhe me kontributet e mëdha të
reformimit të së majtës në Greqi,
ardhjen e saj në pushtet pas 55
vjetësh, realizimin e reformave
të rëndësishme dhe transformi-
mit të shoqërisë dhe ekonomisë
greke.

Në Tiranë mbahet festivali “Ditënetët e librit”

Publikohen faqe të reja nga ditari i Anne Frank

Stambolli në objektivin e Orhan Pamuk

Telashet nuk kanë të sosur për
Eros Grezdën nga infermieria. Sul-
muesi i kombëtares shqiptare i ka
dhënë lamtumirën këtij sezoni
duke konfirmuar dhe nëpërmjet
një statusi në rrjetet sociale dëm-
timin në kavilje që e bën të hum-
basë javët e fundit të kampionatit
me Osijekun, ndërsa për "Super-
sport" ka bërë të ditur se nuk do të
jetë as për grumbullimin e Panuçit
në këtë fund maji. Problemi për
Grezdën mbetet i njëjtë, dëmtim
në ligamentet e kaviljes me fut-
bollistin që u detyrua të braktisë
ndeshjen miqësore të kësaj të
hëne me Hajdukun e Splitit në mi-
nutën e 65-të. Në një intervistë të
pak ditëve më parë për "Super-
sport", Grezda kishte bërë të ditur
se dëmtimi i ishte shfaqur në nde-
shjen miqësore me Norvegjinë të
luajtur në “Elbasan Arena” por pas
40 ditëve jashtë fushave ishte i
gatshëm për t’u rikthyer dalënga-
dalë na formën e tij më të mirë
dhe për të qenë i gatshëm për
kombëtaren, por dëmtimi mesa
duket e ka shqetësuar sërish 23-
vjeçarin nga Gjakova, që do të
detyrohet të qëndrojë dhe dy javë
të tjera jashtë fushave të lojës
duke humbur kështu dhe grum-
bullimin kuqezi. Një lajm jo i mirë
ky për trajnerin Panuçi që shpre-
sonte të kishte shërbimet e tij për
miqësoret me Kosovën dhe Uk-
rainën.

Gjeneratat e reja kuqezi
mbajnë efekt të 100 për qind të
suksesit në ndeshjet finale të
Kupës së Maqedonisë. Pasi të
martën ekipet U 19 dhe U 18 të
Shkëndijës fituan trofeun e Kupës
në kategoritë përkatëse, dje vitri-
nat e kuqezi pasurohen me tjetër
trofe pasi Kupën e Maqedonisë e
fiton edhe Shkëndija U 16. Ekipi i
drejtuar nga Ibraim Luma mundi

Rabotniçkin pas ekzekutimit të
penaltive me rezultat 5:4, pasi
koha e rregullt e ndeshjes përfun-
doi baras 1:1. Të entuziazmuar me
fitoret e gjeneratave U 19 dhe U
18 një ditë më parë, dje të bindur
për fitore nisën edhe pionierët e
rinj të Shkëndijës. Fiton Ademi në
minutën e 26-të shënon për epër-
si 1:0, mirëpo kundërshtari
përgjigjet me gol në minutën e 38-
të kur Kosteski barazon shifrat në
1:1. Pjesa e dytë nuk solli ndryshim

kështu që fituesi duhej të vendo-
set përmes penaltive, ku kuqe-
zinjtë demonstruan efikasitet
maksimal. Rrugën e triumfit e
hapi portieri Astrit Amzai që nda-
li goditjen e Kosteskit në serinë e
parë, duke i dhënë ekipit përparë-
si të madhe për vazhdimin e seri-
së. Ademi, Elezi, Murati, Selimi
dhe Qamili ishin të saktë deri në
përfundim të serisë së pestë, duke
sjellë fitore 5:4 dhe festë të madhe
për titullin kampion në Kupën e

Maqedonisë. Derisa, sot (e enjte)
Shkëndija U 14 e drejtuar nga Ba-
shkim Arifi do të zhvillojë finalen
e Kupës përballë Vardarit. Cekim,
më 23 maj, në stadiumin "Mllado-
st" në Strumicë, ekipi i seniorëve
do të zhvillojë finalen e Kupës së
Maqedonisë përballë Pelisterit. Do
të jetë kjo një mundësi e mirë për
djemtë e trajnerit Qatip Osmani
që krahas titullit të kampionit, të
fitojnë edhe trofeun e Kupës së
Maqedonisë. 

Shkup, 16 maj - Njëra prej televizio-
neve me më renome në botë
"ESPN", sjell një lajm sensacional
për ne, në të cilën thotë se njëra prej
skuadrave më të pasura në botë,
Paris Sen Zhermen, e dëshiron fut-
bollistin shqiptar Enis Bardhi. Pos
asaj thuhet se skuadra nga Parisi
nuk do ta ketë lehtë të realizojë këtë

transferim, për shkak se për shërbi-
met e shkupjanit interesim ka sh-
prehur edhe skuadra e Interit.
Shihet qartë se paraqitjet e mira të
Bardhit në fanellën e Levantes, ia
kanë ngritur shumë atij çmimin,
kështu edhe nëse ai vlerësohet pesë
milionë euro, ai te Levante ka klau-
zolë prej 25 milion eurove. 

Shkup, 16 maj - Nëse mund tu be-
sohet mediave kroate, atëherë
Arian Ademi në verë do të ketë
klub të ri. Kapiteni i Dinamo Za-
grebit siç njoftojnë mediat kroa-
te, ka kërkuar nga drejtuesit e klu-
bit që ti lejohet të largohet, me
dëshirën që të gjejë angazhim ja-
shtë Kroacisë. Ndryshe, në të ka-
luarën disa skuadra gjigante ishin
të interesuar për shërbimet e tij,

kurse tani përmenden klube nga
Turqia dhe Greqia, të cilët dëshi-
rojnë ta shohin futbollistin shqip-
tar në radhët e tyre. Cekim, Arian
Ademi dy vite për shkak të sundi-
mit ka qenë jashtë fushave të gjel-
bra, mirëpo kjo nuk ndikoi shumë
te ai, duke marr parasysh se ai u
rikthye edhe më i fortë, ndërsa me
Dinamon këtë sezon arritën të fi-
tojnë titullin e kampionit. 

GREZDA MBYLL
SEZONIN

Humb
miqësoret
me Kosovën
e Ukrainën

PAS PARAQITJEVE TË MIRA TE LEVANTE

Interi dhe PSZH-ja 
interesohen për Bardhin

SIÇ INFORMOJNË MEDIAT NË KROACI

Ademi dëshiron të
largohet nga Dinamo

////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

KF Shkëndija, 
"shtëpia" e trofeve

Shkëndija bëhet
‘shtëpia’ e trofeve në
edicionin e sivjetshëm
të futbollit të
Maqedonisë pasi fiton
tre Kupa për dy ditë. Dje
ekipi U 16 i kuqezinjve
triumfoi në Kupën e
Maqedonisë duke
mundur Rabotniçkin
5:4 me penalti, pasi
koha e rregullt e
ndeshjes u mbyll me
barazim 1:1

Urgjentisht shitet shtëpi në rr. Pere Toshev nr. 30 - Xhon Kenedi, Shkup  me sipërfaqe
prej 140 m2 oborr dhe 116m2 objekt banimi. Kontakt telefoni 072/643 093

U R G J E N T I S H T
Shitet shtëpi në lagjen Serava-Shkup në rr. “7 korriku” nr. 8 afër spitalit

gjinekologjik, shtëpia është e ndërtimit të ri me dokumentacion të
kompletuar. Kontakt tel. 070-775-703; 071 372 221

 Në bazë të nenit 120, nenit dhe 123 të Ligjit për mbrojtje të fëmijëve (Gazeta Zyrtare e Republikës së Maqedonisë nr. 
23/2013, 12/2014, 44/2014, 144/2014, 10/2015, 25/2015, 150/2015, 192/2015, 27/2016,1617 dhe 21/18), nenit 35 të Statutit 
të IPKÇF “7-mi Septemvri” Makedonski Brod, ndërsa pas Vendimit të sjellë për publikim të shpalljes publike për zgjedhje të 
drejtorit nr. 04-110/3 të datës 15.05.2018, nga Këshilli drejtues pranë IPKÇF “7-mi Septemvri” Makedonski Brod, publikon:  

 
SHPALLJE PUBLIKE  

Për zgjedhje të drejtorit të IPKÇF “7-mi Septemvri” Makedonski Brod  
 Publikohet shpallje publike për zgjedhje të Drejtorit të IPKÇF “7-mi Septemvri” Makedonski Brod. 
 Kandidatët në shpalljen publike duhet të përmbushin kushtet e përgjithshme në vijim: 
- Të jetë shtetas i Republikës së Maqedonisë,        
- Të jetë i shëndoshë fizikisht dhe psiqikisht,         
- Të njeh gjuhën maqedonase dhe alfabetin cirilik,     
- Nuk i është shqiptuar dënim ose sanksion për kundërvajtje, ndalesë për kryerje të profesionit, veprimtarisë ose detyrës,  
- Të mos i jetë shqiptuar dënim me vendim të plotfuqishëm gjyqësor me të cilën është i dënuar për vepër penale për 

dhunë familjare, marrje të personit të mitur, moskujdes dhe keqtrajtim të personit të mitur ose abuzim farefisnor, për vepër 
penale nga grupi i veprave kundër lirisë gjinore, pavarësisht të sanksionit të shqiptuar dhe tek i cili në pajtim me ligjin është 
vërtetuar sjellje diskriminuese dhe    

- Të përmbushë kushte të tjera të përcaktuara në aktin për sistematizim të vendeve të punës.    
 Për drejtor të çerdhes publike për fëmijë mund të emërohet, gjegjësisht zgjidhet personi i cili krahas kushteve të 

përgjithshme të përcaktuara me ligj dhe kushtet e përcaktuara në nenin 142 të këtij ligji duhet të përmbushë edhe kushtet e 
posaçme në vijim:             

- Të ketë të mbaruar arsim sipëror (me 240 kredi të arritura sipas SETK ose shkallë të VII1 të mbaruar)     
- përmbushë kushtet e caktuara në nenin 136 të këtij ligji për edukator, për punëtor profesional, për bashkëpunëtor 

profesional, person me fakultet të mbaruar filologjik – programi studimor mësimor dhe studime të specializuara për 
pedagogë parashkollor, jurist, sociolog, dhe ekonomist me arsim sipëror (me 240 kredi të arritura sipas SETK ose shkallë të 
VII1 të mbaruar).                                                                                                                                 

-  Të ketë minimum pesë vjet përvojë pune pas diplomimit,     
- Të posedojë licencë valide për drejtor të institucionit për fëmijë  
- Kandidati për drejtor të institucionit publik për fëmijë duhet të propozojë edhe Program për punë dhe zhvillim të 

Institucionit publik. 
- Biografia e shkurtë e kandidatit                            
Shpallja zgjatë 5 (pesë) ditë nga dita e publikimit.            
Fletëparaqitjet së bashku me dokumentacionin e nevojshëm parashtrohet në origjinal ose kopje të vërtetuar në noter deri në 

arkivin e IPKÇF “7-mi Septemvri” Makedonski Brod, ose përmes postës në adresën në vijim: IPKÇF “7-mi Septemvri” rr. 
Partizanska nr. 14 Makedonski Brod deri te Këshilli drejtues me shenjë të vetme “Për shpallje publike për zgjedhje të 
Drejtorit”. 

Orari javor i punës është 40 (dyzet) ditë pune prej ditës së hënë deri ditën e premte. Orari ditor i punës është prej ora 8:00 -
16:00. Neto pagesa është 26.500,00 denarë.   

Fletëparaqitja e dorëzuar pas afatit, jo e plotë dhe e parregulluar nuk do të merret parasysh. 
                                                                                                        IPKÇF “7-mi Septemvri” Makedonski Brod 
                                                                                                                                                   Këshilli drejtues  

 
 
 
 
 

 
 
 
 
 
 

 

 
IKÇF- Çerdhe për fëmijë "PRANVERA" f. Vrapçisht Komuna e Vrapçishtit shpall: 

 
K O N K U R S 

 
         Për drejtor të çerdhes "PRANVERA" f. Vrapçisht Komuna e Vrapçishtit, Kandidati-
tja duhet të plotëson këto kushte: 
-Të jetë shtetase e RM-së, 
-Të ketë arsim adekuat, fakultet të kryer, -Të ketë Licencë për Drejtor, -Të ketë 5 vjet 
përvojë pune, të mos ketë procedurë hetuesie. 
 
 Konkursi do të jetë i shpallur 5 dite edhe atë 17.05.2018 deri më 22.05.2018 

Trajneri Tite ka dorëzuar listën
përfundimtare të 23 lojtarëve, të
cilët do të përfaqësojnë Brazilin në
Botërorin e Rusisë 2018. Me Nej-
mar si udhëheqës, ata do të
kërkojnë ta fitojnë këtë kompeti-
cion. Dihet që Brazili prodhon fut-
bollistë të shquar dhe me shumicë,
ndaj jashtë “Selecao” për Botëro-
rin e kësaj vere kanë mbetur
shumë emra të spikatur, në të
gjitha rolet. Spanjollja “AS” ka har-
tuar top-formacionin e mungesa-
ve të spikatura të Brazilit në “Rusia
2018”. 

Neto, portier
Neto është një nga mungesat e

mëdha, pas sezonit të tij mbre-
sëlënës te Valencia. Ai është një
nga më meritorët në ekipin ku
luan, që kthehet në Ligën e Kam-
pionëve. Neto e mbrojti të pastër
portën e tij në 10 nga 33 ndeshjet e
La Liga-s, që ka luajtur, duke pri-
tur edhe dy nga pesë penalltitë e

akorduara kundër Valencias.
Alves, mbrojtës
Alves,  anësori i PSZH ishte një

lojtar i përhershëm në listën e traj-
nerit Tite, por dëmtimi i ligamentit
"cruciate" në gjurin e tij të djathtë e
la jashtë “Rusia 2018”. Këtë sezon, si
pjesë e “parisians”, ai fitoi titulolin
e Ligue 1, Kupën e Ligës dhe Kupën
e Francës. 

Jemerson – qendërmbrojtës
Jemerson u la jashtë liste në fa-

vor të Geromelit. Titullari i padi-
skutueshëm në mbrojtjen “mone-
gasque” ka luajtur gjithsej 42
ndeshje në këtë sezon, edhe pse

dy paraqitjet e tij me pesë herë
kampionët e botës kanë ndodhur
në dy miqësore.

Luiz, lojtar i gjthanshëm
David, lojtari i gjithanshëm ka

qenë në garë për titullar nën drej-
timin e Antonio Kontes, te Çellsi,
pasi ka lënë pas dëmtimin. Me
blutë e Londrës ka luajtur vetëm
17 ndeshje në këtë sezon. Ai kishte
një prezencë të vështirë në miqë-
soren e fundit me Rusinë, pasi nuk
kishte shkuar me ekipin kombëtar
që nga një miqësore e qershorit të
vitit të kaluar, kundër Australisë.

Aleks Sandro, mbrojtës

Mbrojtësi i Juventusit u largua
nga lista në favor të Filipe Luis. I
padiskutueshëm në korsinë e
majtë te “Zonja e Vjetër”, ai filloi
dhe luajti në dy ndeshjet e fundit
të kualifikuesve të Amerikës së Ju-
gut.

Luiz Gustavo, mesfushor
Mesfushori veteran ka arritur

sërish në nivelin më të mirë te
Olimpik Marsej, duke luajtur 55
ndeshje dhe duke shënuar 6 gola,
në mes të të gjitha garave sezona-
le. Brazili nuk e ka thirrur atë që
nga viti 2016 dhe nuk ka pasur fte-
së kurrë nga trajneri Tite, prandaj
pritej mungesa e tij.

Rafinja, mesfushor 
Rafinja humbi gjysmën e sezo-

nit për shkak të lëndimit dhe pasi
luajti disa minuta me Barcelonën
në Kupë, u huazua tek Interi. Nën
urdhrat e trajnerit Spaletit, ai ka
luajtur 16 ndeshje dhe ka shënuar
2 gola.

Arthur, mesfushor
Një tjetër mungesë e madhe.

Ylli i Gremios, me të cilin fitoi “Li-
bertadores” në fund të nëntorit,
nuk ka qenë titullar në mesfushën

e trajnerit Tite. Ky i fundit e grum-
bulloi për dy eliminatoret e fundit
të Amerikës së Jugut, por nuk pati
minuta aktivizim.

Luan, sulmues
Sulmuesi i Gremios u emërua

lojtari më i mirë i “Copa Libertado-
res 2017”, pas shënimit të 8 golave
në kampionat dhe një goli ven-
dimtar kundër Lanus, në ndeshjen
e dytë. Nuk do të shkojë në Rusi
me Brazilin.

Taliska, sulmues
Lojtari i Beshiktashit ka mbyl-

lur një sezon spektakolar, me 13
gola të shënuar në kampionatin
turk, 4 gola në Ligën e Kampionë-
ve dhe 2 gola në Kupën e Turqisë.
Ai u thirr nga trajneri Titte për mi-
qësoren kundër Rusisë, por e pa
gjithë lojën nga stoli.

Jose, sulmues
Uillian Jose, sulmuesi i Real So-

siedad ishte pjesë e listës së trajne-
rit Tite për miqësoret e fundit të
“Canarinhas” kundër Gjermanisë
dhe Rusisë, megjithëse nuk kishte
minuta aktivizim. Këtë sezon, ai ka
shënuar 15 gola në La Liga dhe 5
gola në Ligën e Evropës.

“Top-formacioni” spektakolar
i mungesave të Brazilit në Rusi

Publicitet

Dihet që Brazili
prodhon futbollistë të
shquar dhe me
shumicë, ndaj jashtë
“Selecao” për
Botërorin e kësaj vere
kanë mbetur shumë
emra të spikatur, në të
gjitha rolet

URGJENTISHT
Shes truall të urbanizuar Po+Pr+2 menjëherë në fillim të Industrisë së

lehtë “Momin Potok” – Shkup, me sipërfaqe të përgjithshme prej 890
m2 së bashku me objektet ekzistuese prej 180 m2. Çmimi 178.000 euro.

Numri i telefonit: 078 – 201 – 960 

Roma e tij, edhe matematiki-
sht e siguroi kualifikimin në
Ligën e Kampionëve, sezonin e
ardhshëm,  me një barazim
kundër Juventusit. Tani për traj-
nerin Di Françesko mbetet
vetëm për të kuptuar renditjen
përfundimtare në Seria A, mes
vendeve 3 dhe 4. Gjatë një inter-

viste të gjatë me “Tiki Taka”, traj-
neri i Romës ka bërë një bilanc të
sezonit verdhekuq: “Në kampio-
nat kemi treguar pjekuri. Në
Ligën e Kampionëve dëshmuam
se mund të përballemi denjësi-
sht edhe me kundërshtarë të til-
lë, si Barcelona dhe Liverpuli. Në
fakt, unë ende mendoj se si u eli-
minuam në gjysmëfinale”, sh-
prehet trajneri i Romës. Ai,
gjithashtu, komentoi tregun e
transferimeve, me zërat e parë
që sjellin Mario Balotelli te
Roma: “Unë e kisha provuar ta
merrja edhe kur isha te Sassuolo,
por ende nuk kemi gjë zyrtare.
Monçi dhe ne duhet të krijojmë
strategjinë për merkaton e verës.
Mario është padyshim një lojtar
që ka cilësi të madhe. Ne e dimë
se duhet të përmirësohemi në të
gjitha repartet, përveç në portë”,
shtoi më tej Di Françesko. Gjitha-
shtu, në lidhje me tregun e tran-
sferimeve, Di Françesko zbulon
diçka rreth marrëveshjes mes
Xhekos dhe Çellsit. “Ne të gjithë

e dimë se në janar ka pasur një
negocim, por ka dhënë gjith-
monë maksimumin për Romën.
Një lojtar autentik, jo vetëm
shumë i fortë nga pikëpamja
taktike dhe teknike”. Një koment
edhe për luftën e titullit në Seria
A, këtë edicion: “Napoli ka pasur
mëkatin e të besuarit te triumfi

pas fitores në Torino, por Juven-
tusi është i gatshëm t’i trajtojë
këto momente presioni dhe në
fund meritoi gjithçka me lojë të
bukur. Alegri, për atë që ka bërë
në këto vite, është një trajner i
madh, që gjithmonë gjen
zgjidhjen e duhur”, përfundoi Di
Françesko. 

ARRIHET
MARRËVESHJA
Juventusi 
gjen pasardhësin 
e Buffonit
Në pritje të zyrtarizimit për lamtu-
mirën e Buffon, Juventus ka bërë një
goditje të rëndësishme në merkato.
Klubi bardhezi ka gjetur marrëveshjen
me Mattia Perin, 25 vjeç, i cili është bin-
dur ta vazhdojë karrierën në Torino,
duke pranuar konkurrencën e Sçesny, i
cili është në “pole position” për të qenë
titullar në sezonin e ardhshëm. Në të
vërtetë kampionëve të Italisë i ka pël-
qyer sistemi i përdorur nga Alegri
sivjet, me një rotacion portierësh dhe
beson se konkurrenca për postin e
numrit 1 është pozitive. Për të garuar
në nivelet më të larta duhen dy por-
tierë “top”. Nga këtu ka lindur ideja e
kontaktit me Perrin dhe klubin e Xhe-
noa. Marrëveshja me portierin është
arrirë dhe ai do të marrë 2.5 milionë
euro në sezon për pesë vitet e ardhsh-
me. Zyrtarizimi do të vijë kur të arrihet
marrëveshja me Xhenoan. Juve ofron
15 milionë euro, Xhenoa kërkon 25 mi-
lionë, kësisoj të gjitha gjasat janë që
transferimi të kryhet për rreth 20 mi-
lionë euro.

DI FRANÇESKO I HAP DYERT BALOTELLIT

E kam kërkuar që te Sassuolo

“Unë e kisha provuar ta
merrja edhe kur isha te
Sassuolo, por ende nuk
kemi gjë zyrtare. Monçi
dhe ne duhet të krijojmë
strategjinë për merkaton e
verës. Mario është
padyshim një lojtar që ka
cilësi të madhe. Ne e dimë
se duhet të
përmirësohemi në të
gjitha repartet, përveç në
portë”, pohon Di Françesko

Rafinja dëshiron vetëm Interin.
Për të konfirmuar këtë, për herë të
njëmbëdhjetë, i intervistuar nga
“Tuttosport”, ka menduar babai i
brazilianit të talentuar, që arriti ja-
narin e kaluar nga Barcelona në
“San Siro”, në formën e huazimit,
me të drejtën e shpengimit mjaft të
shtrenjtë. “'Championsi' nuk ka të
bëjnë fare me të ardhmen e Ra-
finjas, është e gjitha në dorë të Inte-
rit. Ajo që duhet të bëhet është
gjetja e një zgjidhjeje për Interin
dhe Barçën. Do të dëshironim ta di-
nim sa më shpejt se çfarë ka Interi
në mendje, për t’i ndihmuar dy klu-
bet që të arrijnë një marrëveshje.
Kjo marrëveshje parasheh që Rafa
mund të qëndrojë tek Interi”, – sh-
prehet Mazinjo. Babai i Rafinjas,
megjithatë, përjashton sakrificat
ekonomike prej të birit të tij: “Men-
doj se e ka treguar në të gjitha
mënyrat e lidhjen e tij me Interin.
Paga e tij nuk është e lartë, por nor-
male. Ne jemi të lumtur në Milano,
por nuk duhet ta fillojmë nga ze-
roja. Rafinja ka punuar mirë dhe ka

provuar të jetë një lojtar i veçantë,
me cilësitë e nevojshme për të luaj-
tur në një ekip si Interi. Është një
lojtar i gjithanshëm. Milano është
një qytet i veçantë, atmosfera është
e mirë. Shokët dhe karakteristikat e
një qyteti spektakolar si Milano e
ndihmuan atë që të përfshihej
menjëherë. Sot është i lumtur. Pra,
Barcelona është e paralajmëruar",
deklaroi babai i Rafinjas. 

Roma merr talentin kroat për 7 milionë euro
Roma ka bërë goditjen e parë në merkato për
sezonin e ardhshëm. Sipas asaj që shkruan
“Corriere dello Sport”, blerja e parë në rend
kronologjik është Ante Çoriç. Të dhënat e
fundit tregojnë se klubi verdhekuq ka arritur
marrëveshjen me Dinamon e Zagrebit dhe do
të paguajë 7 milionë euro, plus bonuese për
futbollistin e lindur në vitin 1997. Çoriç, që nga shumë
specialistë konsiderohet si pasardhësi i Luka Modriç, pëlqehet nga
trajneri Di Françesko dhe mendohet se do të jetë e ardhmja e
mesfushës së Romës, duke parë moshën e Strootman dhe
Nainggolan, që nuk mund të qëndrojnë gjatë në nivele të larta.
Monçi ka nxituar të plotësojë kërkesat ekonomike të Dinamos, për
të shmangur konkurrencën e klubeve të tjera dhe mendohet se
është një tjetër lëvizje e goditur e tij, si blerja e Under në verën e
kaluar. Çoriç do të fitojë 1 milionë euro në sezon te Roma dhe
prezantim i tij pritet të bëhet në fund të muajit maj.

Gjatë
një interviste të gjatë

me “Tiki Taka”, trajneri i Romës
ka bërë një bilanc të sezonit

verdhekuq, derisa ka folur edhe
për tregun e transferimeve

dhe Serie A

Interi ta ndajë mendjen, 
djali do të qëndrojë "Mediset premium" pretendon

se Donnarumma mund t’i ba-
shkohet Paris Sen-Zhermenit,
ndërsa Edison Kavani, Milanit si
pjesë shkëmbimi. Sipas medias
italiane eksperti dhe komentatorit
të ndeshjeve të Milan, Karlo Pella-
gatti, Donnarumma do të largohet
nga "San Siro" këtë verë. Raporti i tij
me tifozët është thyer përsëri pas
gabimeve në finalen e Kupës së
Italisë dhe barazimit 1-1 ndaj Ata-

lantas, teksa u mundua t’i hidhte
fanellën ultrasve pas fërshëllima-
ve. PSZH është përfolur vazhdimi-
sht si kandidati kryesor për të
marrë Donnarumma dhe tani ra-
portohet se Kavani mund të shër-
bejë si pjesë shkëmbimi. Do të ish-
te një rikthim për 31-vjeçarin
uruguaian, i cili ka luajtur te Paler-
mo dhe te Napoli deri kur u tran-
sferua te PSzh për 65 milion euro
në verën e 2013. Këtë sezon, Kava-

ni ka shënuar 40 gola në 48 nde-
shje kompetitive.

Eden Hazard ka sugjeruar se e
ardhmja e tij te Çellsi mund të va-
ret nga lojtarët që do të afrohen
përpara sezonit të ardhshëm.
Është raportuar se zyrtarët e
“Stamford Bridge” janë përpjekur
ta bindin Hazardin që të an-
gazhojë të ardhmen e tij në klu-
bin blu, duke nënshkruar një kon-
tratë të re me vlerë rreth 300.000
stgerlina në javë. Ndërkombëtari
i Belgjikës nuk ka rënë dakord me
ndonjë kusht të ri, megjithatë, ka
nxitur thashethemet se mund të

tundohet të largohet nga Çellsi
në merkaton e verës, edhe pse
marrëveshja e tij aktuale nuk ska-
don deri në vitin 2020. Real Ma-
dridi ka qenë i lidhur ngushtë me
27-vjeçarin, ndërsa kampionët e
Premier Ligës, Mançester Siti,
thuhet se ka konsideruar të bëjë
një ofertë për ish-lojtarin e Lill.
Vetë Hazard ka pohuar se planet e
tij mund të ndikohen nga fakti
nëse Çellsi  do të rekrutojë, ose jo
lojtarë cilësorë në javët e ardhsh-
me. “Unë jam duke pritur për loj-

tarë të rinj, sezonin e ardhshëm, –
tha Hazard. – Dua lojtarë të mirë,
sepse dua të fitoj Premier Ligën
sezonin e ardhshëm”, u shpreh
belgu. Hazard është, gjithashtu, i
vetëdijshëm se kontrata e tij e
ardhshme mund të jetë një nga
shenjat e fundit gjatë karrierës së
tij, duke shtuar: “Kjo është arsyeja
pse po e marr kohën time, është
diçka e madhe, kështu që duhet të
mendoj për shumë gjëra. Por, një
gjë është e sigurt: këtu jam i lum-
tur”, përfundoi Hazard. 

Shfaqet ideja e shkëmbimit Donnarumma-Kavani

E ardhmja e Hazard varet nga merkato

////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

DASHI 21. mars - 20. prill
Jeta juaj në çift nuk do jetë shumë e mbrojtur sot dhe në

shumë momente do keni konflikte me partnerin. Nuk do merreni
vesh për asgjë me njëri-tjetrin. As beqarët nuk do jenë në humor shu-
me të mirë dhe nuk do arrijnë të ndryshojnë statusin e tyre. Sektori
i financave do jetë përgjithësisht i qetë dhe pa problemin më të
vogël. Mund t'i kryeni pa frikë shpenzimet e domosdoshme.

DEMI 21. prill - 21. maj
Marsi dhe Merkuri do ju nxitin te jeni më të përkujdesur

për atë që keni në krah dhe në këtë mënyrë marrëdhënia mes jush
do përmirësohet ndjeshëm. Beqarët serish nuk do marrin guximin
të bëjnë deklarata dhe do presin që të tjerët t'i joshin. Buxheti ka për
të qenë shumë herë më i mirë nga dje dhe kjo falë përfitimit të një
shpërblimi goxha të mira. 

BINJAKET 22. maj - 21. qershor
Marrëdhënia juaj me partnerin do jetë e shkëlqyer sot. Do

ndiheni aq mirë pranë njëri-tjetrit saqë as nuk do e çoni nëpër
mend të bëni ndryshime. Beqarëve do ju shtohen mundësitë për
takime dhe me shumë gjasë do arrijnë ta ndryshojnë statusin. Në
planin financiar do keni vështirësi të njëpasnjëshme dhe me zor do
arrini të kryeni edhe shpenzimet e domosdoshme.

GAFORRJA 22. qershor - 22. korrik
Ju të dashuruarit do keni fat me shumicë gjatë kësaj dite

dhe për asnjë moment nuk do ju dalin probleme. Çastet roman-
tike nuk do kenë të ndalur. Beqarët nuk duhet të presin në heshtje
ndryshimin e statusit, por duhet të bëjnë përpjekje për ta arritur
atë. Në planin financiar gjendja ka për të qenë goxha e qëndrue-
shme dhe nuk do ju sjellë stres.

LUANI 23. korrik - 22. gusht
Dite harmonike dhe e mbushur me entuziazëm ka për të

qene kjo e sotmja për ata që janë në një lidhje. Do jeni në humor dhe
të gatshëm për të bërë çdo lloj çmendurie që do iu propozojë part-
neri. Beqarët do kenë goxha mundësi njohjeje, por nuk duhet të nxi-
tohen aspak. Financiarisht do jeni goxha të favorizuar dhe gjendja
do mbetet e kënaqshme.

VIRGJERESHA                  23. gusht - 23. shtator
Ditë jo shumë e mirë kjo e sotmja për të dashuruarit. për

shumë gjëra do keni konflikte të ashpra dhe do ndiheni keq. As mi-
qtë nuk do iu japin këshillat e duhura. Beqarët ka mundësi të jenë im-
pulsive dhe si adoleshentë. Ata do i marrin gjërat si t'iu vijnë për mo-
mentin. Financat për fat do jenë goxha më të mira. Do e riorganizoni
buxhetin dhe gjendja do mbetet e kënaqshme.

PESHORJA 24. shtator - 23. tetor
Venusi do ua bëjë ditën edhe më të bukur sot. Lumturia do

mbizotërojë në lidhjen tuaj. Ata qe janë të martuar mund të marrin
edhe një lajm të rëndësishëm. Mbase një fëmijë do te vije në jetë së sh-
pejti. Beqarët duhet të jenë optimiste sepse planetët edhe për ata
kanë përgatitur surpriza. Urani do iu mbështesë tek financat. Do tre-
goheni më të kujdesshëm me shpenzimet dhe situata do jetë e mirë.

AKREPI 24. tetor - 22. nëntor
Marrëdhënia juaj me atë që dashuroni do të përmirë-

sohet edhe më tepër. Falë Venusit do tregoheni më të kuptueshëm
dhe tolerante me të. Hëna në bashkëpunim me Venusin do i bëjë be-
qarët si magnet. Askush nuk do mund t’iu rezistojë sot. Përfitoni sa
më shumë nga kjo ditë. Në planin financiar, gjërat do fillojnë të për-
mirësohen, por ju nuk duhet të shpenzoni për objekte pa vlerë.

SHIGJETARI 23. nëntor - 21. dhjetor
Duhet të ndryshoni me çdo kusht rutinën e jetës së për-

ditshme sepse ajo është një nga armiqtë me kryesore të jetës në çift.
Tregohuni pak më kreativë në dashuri. Beqarët mund te fillojnë
edhe lidhje, por ato do jenë të qeta dhe nuk do iu sjellin kënaqësinë
që ata prisnin. Tregohuni te kursyer me financat në mënyrë që të
mos kaloni një periudhe të vështirë. E keni vetë në dorë sot.

BRICJAPI 22. dhjetor - 20. janar
Sot, Urani do të provokoje një stuhi të lehtë tek çiftet. Do

jeni pak më shumë sesa duhet dyshues ndaj partnerit dhe për këtë
do e bezdisni me pyetje atë që doni. Mos e teproni! Për sa iu përket
atyre që janë vetëm do kenë takime, por nuk duhet të shkojnë
shumë larg që herën e pare. Nëse tregoheni më të organizuar në pla-
nin financiar nuk do keni asnjë problem me to.

UJORI 21. janar - 19. shkurt
Shumë planetë do ndikojnë njëkohësisht në jetën në çift.

Marrëdhënia juaj do jetë e tensionuar dhe mund të keni edhe pro-
bleme serioze. Bëni kujdes me ato që do thoni. Beqarët nuk duhet te
jene shume strikte ne kërkesat qe kane për personin e zemrës sepse
nuk do e gjejnë dot kurrë. Do bëni tej mase shpenzime sot pa men-
duar për pasojat e rënda që ato mund të kenë. Situata jo e mirë!

PESHQIT 20. shkurt - 20. mars
Ata qe kane krijuar një lidhje do përjetojnë shumë këna-

qësi dhe do jenë të gëzuar në çdo moment. Përveç këtyre do jeni
edhe sensuale dhe pasionante. Ju pret një darkë mjaft e nxehtë dhe
romantike. Beqarët do influencohen nga Marsi. Dita do jetë më har-
monike dhe takimet do jetë interesante. Një pakujdesi e vogël me
financat mund të sjellë probleme që as i kishit menduar.

PËRKUJTIM

Data 17 maj gjithmonë do të na zgjojë dhimbjen e
madhe për humbjen tonë. Sot po bëhen 7 vite qe ti

u ndave nga ne, po malli për ty spo na shuhet, e
sidomos tani që e humbëm edhe më të dashurin

tonë Flamurin. Shpirti po na djeg çdo ditë nga malli
për ju, Rahim, Flamur. Ju duam shume

Do te jetoni përgjithmonë në zemrat tona. 
Qoftë i përjetshëm kujtimi për ju … 

Baba e bir u prefshi në paqe. 
Ju kujton me mall Luljeta, Rezarta dhe Era

RRAHIM SAMIU
KOMANDANT ZOGU

22.11.1971-17.05.2011

1590 - Ana e Danimarkës kurorë-
zohet si Mbretëreshë e Skocisë.

1630 - Jezuiti italian Niccolo Zuc-
chi, i pari ka parë dy rripet në sipërfa-
qen e Jupiterit.

1742 - Frederiku i Madh (Perandor
i Prusisë) mund austriakët.

1744 - Ushtria franceze merr Ho-
landën austriake.

1756 - Britania i shpall luftë Francës
(7 vjet luftë franceze-indiane).

1775 - Lufta revolucionare amerika-
ne: Kongresi kontinental ndalon treg-
tinë me Kanadanë.

1814 - Danimarka dorëzon Nor-
vegjinë Suedisë.

1814 - Okupimi i Monakos kalon
prej asaj franceze në atë austriake.

1884 - Alaska shpallet territor ame-
rikan.

1948 - Bashkimi Sovjetik njeh Iz-
raelin.

1958 - Shpallet krizë emergjente
në Algjeri.

1983 - Izraeli dhe Libani nënshk-
ruajnë Traktat të Paqes.

DO T’MË MUNGOSH SHUMË!
- E dashur më duhet të tregoj një të
vërtetë të tmerrshme. Firma ka
bankrotuar, babai me la pa hise, ve-
turën e kam bërë llom. A do t’më
duash ende? 
- Natyrisht i dashur, vetëm se do
t’më mungosh shumë!

Një fëmijë nuk mund të shijojë
kripën derisa të
mbushi 4 muaj.
Kjo vonesë në
shije ka të bëjë
me zhvillimin e
veshkave, të cilat
fillojnë procesin e
përpunimit të natriumit
në këtë moshë.

Një i porsalindur
urinon rreth çdo
20 minuta dhe
çdo orë në 6
muajt e parë të
jetës.

Deri sa mbush shtatë muaj, një fë-
mijë mund të marrë
frymë dhe të gëll-
titet në të
njëjtën kohë.
Foshnjat lindin
me aftësinë për
të notuar dhe për
të mbajtur frymën e
tyre. Megjithatë, kjo aftësi zhduket
shpejt.

Nëse jeni në shtrat dhe dëshironi të shihni
celularin apo tabletin tuaj, mund të rrezikoni
seriozisht jetën tuaj intime. Një studim i fundit
i David Spielhalter, docent i universitetit të Kem-
brixhit, ka demonstruar se aparatet elektronike
në shtrat janë një ide mëse e keqe për çiftet.
“Një herë e një kohë kishte ndarje të fortë të
jetës publike nga ajo private”, thotë profesori. Ta-

shmë këto dy sfera janë integruar totalisht. Çka
ka sjellë rënien e kontakteve seksuale, por edhe
shtimin e konsumit të medikamenteve për ta
nxitur këtë raport mes meshkujve dhe femrave.
Për pasojë, celularët dhe kompjuterët kanë rri-
tur, indirekt, konsumimin e ilaçeve për ereksio-
nin. Vetëm në Itali, sipas studimit në fjalë, kon-
sumohen rreth 4 mijë tableta të tilla çdo ditë.

Klubi izraelit e
ndërron emrin
në nder të
Donald Trumpit
Presidenti i SHBA-ve, është
një figurë e dashur në krye-
qytetin e Izraelit. Pasi Do-
nald Trump njohu Jerusale-
min si kryeqytet të Izraelit,
një klub i këtij qyteti ka
ndryshuar emrin në nder të
presidentit amerikan. Një
ditë pasi u bë përurimi i am-
basadës amerikane në Jeru-
salem, klubi do të luajë me
emrin Beitar Trump Jerusa-
lem, si mirënjohje për guxi-
min e treguar nga presiden-
ti i Amerikës. Në dhjetor të
vitit të shkuar, presidenti
Trump doli kundër gjithë
aleatëve dhe njohu Jerusa-
lemin si kryeqytet të Izrae-
lit. “Jerusalemi ka 70 vite që
pret njohje ndërkombëtare,
derisa presidenti Trump, me
një lëvizje të guximshme, e
njohu si kryeqytetin e
përjetshëm të Izraelit”,
thuhet në njoftimin e klu-
bit, që nuk sqaron nëse
ndryshimi i emrit do të jetë i
përhershëm. “Presidenti
Trump shfaqi guxim dhe
dashuri të pastër për popul-
lin izraelit dhe kryeqytetin e
tyre, dhe shtete të tjera po
vazhdojnë ta ndjekin, duke i
dhënë Jerusalemit statusin
që i takon”. Beitar ka mbyl-
lur sezonin në vendin e dytë
në elitën e futbollit izraelit.

Përdorimi i rregullt i lindjeve me prerje ce-
zariane po ndikon në evolucionin njerëzor.
Gjithmonë e më shumë nëna tani e kanë të
nevojshme këtë procedurë për shkak të ngush-
timit të zonës së tyre të legenit thonë shkencë-
tarët austriakë dhe gjasat që ky trend të vazh-
dojë janë në rritje. Rastet kur për këtë arsye
fëmija nuk mund të ketë një lindje normale
janë rritur nga 30 në 1000 lindje që ishin në vi-
tet 60 në 36 në 1000 lindje që regjistrohen sot.
Genet përgjegjëse për këtë fenomen nuk do të
kaloheshin dot nga nëna tek fëmija thonë ek-
spertet, pasi në kushte të tjera, të dy ata që do
të vdisnin gjatë lindjes. Për doktor Philipp Mit-
teroecker, kreu i departamentit të teorisë së
biologjisë në Universitetin e Vjenës, ekziston
një pyetje e koklavitur kur vjen tek të kuptua-
rit e evolucionit të njeriut. “Përse është kaq i
lartë numri i rasteve kur fëmija nuk arrin të
zbresë për një lindje normale. Pa ndërhyrjet
moderne, probleme të tilla ishin shpeshherë
vdekjeprurëse dhe në perspektivën e evolu-
cionit, ky hyn tek seleksionimi natyror. Gratë

me legen të ngushte nuk do t’i mbijetonin dot
lindjes përpara 100 vjetëve. Por tani ato ia da-
lin dhe gjenet e tyre ua përcjellin vajzave të
veta”, shprehet Philipp Mitteroecker. Koka e
një bebeje njerëzore është e madhe krahasuar
me ato të gjitarëve të tjerë, që do të thotë se
kafshë si shimpanzetë mund të lindin relativi-
sht me lehtësi. Fenomeni sidoqoftë ka limitet
e tij e sipas eksperteve, vështirë të ndodhë që
një ditë, metoda cezariane të kthehet në do-
mosdoshmëri për shumicën e foshnjave.

Të fitosh lotarinë, të ndodh maksimumi
një herë në jetë dhe vetëm pak njerëz kanë
fat. Por një 40-vjeçari australian, i ka
ndodhur dy herë në harkun e një jave. Ai ka
arritur të fitojë rreth 1.5 milionë euro. Iden-
titeti i tij nuk publikohet, dihet vetëm ajo se
çfarë ai kërkon të bëjë me çmimin: të blejë
një makinë të re, të investojë në sektorin
imobiliar në Sidnei dhe të bëjë pushime në
Honolulu. Hera e parë ishte 6 maji. Bileta fi-

tuese ishte 1,020,487 dollarë australianë, e
barabartë me rreth 644 mijë euro. Festimet
filluan menjëherë, por goditja e vërtetë e fa-
tit nuk do të kishte ardhur ende. Gjashtë
ditë më vonë, më 12 maj, një tjetër biletë
dhe një çmim i parë, 1,457,834 dollarë, këtë
herë, që është pothuajse 920 mijë euro. Në
fakt, për fituesin dihet vetëm mosha, 40
vjeç dhe vendi i origjinës, Bondi, një perife-
ri e Sidneit. Ai foli për organin zyrtar që drej-

ton lotarinë në Shtetin e Uellsit të Ri Jugor:
“Mendova se ishte shumë e mirë për të qenë
e vërtetë,” rrëfeu dhe shtoi se, “gjasat për ta
fituar dy herë janë pa dyshim inekzistente.
Dua t’u jap të tjerëve këshilla se si të fitoj lo-
tari, por nuk kam asnjë”. Ajo që dihet me si-
guri, megjithatë, është se si do të përdorë
paratë: të investojë në pasuri të patundsh-
me në Sidnei dhe të blejë një makinë të re.
Por mbi të gjitha, pushime në Honolulu.

40-vjeçari fiton dy herë
lotarinë brenda 6 ditësh

MOZAIK

Celularët kanë ulur me 20 për qind
raportet seksuale në çifte

Lindjet cezariane po ndikojnë 
në evolucion njerëzor!

///////////////////////////////////////////////////////////////////////////////////////////////////////////////////////////////////////////////////////////////////

Mos u ngut të zësh miq, por, 
kur t’i zësh, mos i braktis. 

(Sokrati)


